
Le'ec Ada' a C'u' u Betajoo'u
Yaj Xa'num a Jesucristojo.

Aalbi ti watac u Plistic'al a Dios tu jajil.

1 Noochwinic Teofilo, in tz'iibtaj tech a ju'um
biq'uin ado'o. Ichil abe'e, in tz'iibtaj tech tulacal a
c'u'a cajiubete' yuyee'aJesusu,” 2asto ti c'ochiu
q'uinil u ch'a'biil a Jesus ti ca'ana. Ac yeeta'anoo’
tun u yaj xanum u men a Jesusu. Le'ec ti tan u
joc'olo, u yadaj ti'jjoo’ c'u' a yan u beticoo'o. Albi
ti'i a Jesus a t'an abe' u men u Piisiic'al a Dioso.™
3Le'ec a Jesusu, u c'limaj a yaja. Quimi. Le'ec ti
ca' cuxlajiji, bini eteloo’ u yaj xanum. U yilajoo’ ti
cuxa'an tucaye'. Yaab c'u' u betaj a Jesus yoc'ol ca'
uyeeltoo'ti cuxa'an tujajil. Cuarenta q'uin que'en
tu yaamoo'. Tan u tzicbaltic biqui ti walac u tiicaa'
aDioso.” 4Le'ecaJesusu, le'ecti que'en tu yaamoo'
u yaj xanumu, u yadaj ti'ijjoo’ ca' culacoo’ ichil a
caj Jerusalen. —Te'i a paac'tique'ex a jun tuul a
watac jabix u yadaj a Tattzili. Baalo' ilic in wadaj
te'ex biq'uin ado'o,— cu t'an a Jesus ti'ijoo'o.” 5—
Le'ec aj Juana, uchi u tz'aj ocja’ chen etel ja' pero
seeba'anuc'ocholuq'uiniltibele'exaca'aa c'imi'
u Pustic'al a Dios jabix uche'ex a wocja' etel,— cu
t'an a Jesus ti'ijoo’ u yaj xanum.*

Naq'uiti ca'an a Jesusu.

6Pues te'i. Le'ec timuch'a'anoo’ etel a Jesus u yaj
xXa'numu, u c'aatajoo’ ti'i a Jesusu. —Ti Noochil,
miucha'ano'on aj Israelo’on u menoo' ti wettz'iiquil.
¢Bel wa a ca'a a joc'soo' tiqui yaam aleebe?— cu
t'anoo' ti'i a Jesusu.® 7 —Inche'exe, ma' yan c'u'
ca'aca'aweelte'exu q'uinil u yuchul c'u' a tane'ex
a c'aatiqui, ma'axuyorajil biq'uin u yuchul. Abe'e,
le'ec jaj ti'l a Tattzili. Ac yeeta'an u q'uinil u men
ala'i c'u' a uchul u ca'aja,— cu t'an a Jesus ti'ijjoo’
u yaj xanum.* 8 —Yan a c'u' a mas tzaj ca' a
weelte'exe,— cu t'an a Jesus ti'ijjoo’ ala'oo’'o. —
Le'ec ca' c'ochoc u Pistic'al a Dios ta wetele'exe,
tz'abil u ca'a u muq'ue'ex a t'an ti'l ca' a tzicbal-
teene'exti'iboonaque'enich cajJerusalen, tulacal
cuenta Judea, cuenta Samaria y tulacal tubajac
yoc'olcab,— cu t'an a Jesusu. 9 Le'ec ti jobi u
yadic abe'e, ch'a’bi ti ca'an a Jesusu. Le'ecoo’ u yaj
xa'numu, u yilajoo' ti tan u nac'il a Jesusu. Tanoo'
u cha'an asto ti mu'yi ich muyal.” 10 Le'ec ti tanoo'
to u cha'antic a ca'an tuba mu'yi a Jesusu, ca' u
yilajoo'o, jeda’ tu tzeeloo' ca' tuul u yaj xanum a
Dios a tali ti ca'ana. Le'ec u noc' a ca' tuulu, stic
tu jajil.* 11' —Inche'ex a winic aj Galileajile'exe,
ic'u' ca'a ti wa'ane'ex wa'ye'? ¢C'u' ca'a tane'ex a
cha'antica ca'ana? Ma' qui' c'u' a tane'ex a betiqui,
—cut'anaca'tuulti'ijoo’' uyajxa'num a Jesusu. —
Joc'sabi a Jesus ta yaame'exe. Bini ti ca'an. Jabix
ilic ca' a wilaje'ex ti bini ti ca'ana, baalo' ilic ca'
ilbic ti ca' watac a Jesus tucaye'e,— cu t'an a ca'
tuul ti'ijjoo’. Despuese, binoo'.*

Yeetbi aj Matias ti'i u jelil aj Judasa.

12 Pues te'i. Joc'oo' u yaj xa'num a Jesus tuwich
a witz u c'aba’ Olivos. Usc'ajoo’ ich caj Jerusalen.
Ma'yan jun p'e kilometro™ unaachil ti a caj abe'e.”
13 Le'ec ti ocoo' ichil a caja, binoo' ti a cuarto ich
u ca' tzaam a naj tuba tanoo' u posado. Le'ec a
que'enoo’ te'iji, le'ec aj Pedro, aj Jacobo, aj Juan,
aj Andres, aj Felipe, aj Tomas, aj Bartolome, aj
Mateo, etel u chucaan, le'ec u mejen aj Alfeo, le'ec
aj Jacobo. Yan ulaac', le'ec aj Simon Cananista etel
aj Judas le'ec u yitz'in aj Jacobo.* 14 Tu yaamoo'
abe'e, que'enoo’ a nooch'upu. Tu yaamoo' a
nooch'up que'en ixna' Maria le'ec u na' a Jesusu.
Te'l que'enoo’ u yitz'in a Jesus tu yaamoo'o. Jum-
beloo' u tucul tulacaloo' abe'e. Tanoo' u t'an etel a
Dios ti ca'ana.”

15 Pues te'i. Jun p'eel q'uin le'ec ti que'enoo’
te'iji, much'a'anoo’ ciento veinte tuuloo' u
yet'oc. Wa'laji aj Pedro tu yaamoo'o.” 16 —
Hermanoje'ex,— cu t'an ti'jjoo’. —Yan u yuchul
c'u' a tz'iiba'an ichil u ju'um a Dioso. Uchi aj
quimen Davidi, u tz'iibtaj c'u' a albi ti'i u men u
Pustc'al a Dioso. U tz'iibtaj c'u' a bel u cu bete' aj
Judasa. Aj Judasa, u yaantajoo' a mac u muchajoo'
a Jesusu,— cu t'an aj Pedro ti'ijoo'o.” 17 —Le'ec
aj Judasa, ti wetmeyaj u men yeetbi jabix ilic
ino'ono,— cu t'an.” 18 —Le'ec aj Judasa, u conaj a
Jesusu. Etel a taq'uin u c'imaja, q'uexbi a lu'umu.

Plica'an ti c'axi aj Judas ti lu'umu. Jeeti u nuc'.
Joq'ui u chulunta’,— cu t'an.® 19 —Le'ec ti ca'
u yubajoo' aj caj Jerusalene, u tz'ajoo’ u c'aba’

a lu'um abe' ti Aceldama ichiloo' u t'an, Le'ec
u nu'cul a t'an abe'e, “tuba joqui u q'uiq'uel a

maca,”— cu t'an aj Pedrojo. 20 —Tz'iiba'an ichil
a ju'um SalmosT ichil u ju'um a Dios yoc'ol c'u' a
mani ti'i aj Judas ti baala":

“Bel u ca'a p'utbul u yotoch ti ma' yan u ba'al.

Ma'ax jun tuul bel u ca'a ti cuntal te'i.”

Tz'iiba'an ulaac' ti baala'":

“Ulaac’' mac bel u cu bete' u meyaj.”
Baalo' ti tz'iiba'an yoc'ol aj Judas,— cu t'an aj
Pedrojo,* 21-22 —mentiicii, yan ti yeetic u jel aj
Judasa. Le'ec abe'e, bel u cu yadi' ti ca' cuxlaji tun
a Jesus tucaye'il jabix ilic ti walac ti wadic ino'ono,
— cu t'an aj Pedrojo. —Le'ec a jun tuul a yan ti
yeetiqui, le'ec a mac a que'en tiqui yaam ti tan u
mandil ti Noochil a Jesus tiqui wetel. Que'en tiqui
yaam le'ec ti ca’' u c'imaj a ocja’ a Jesus u men aj
Juan le'ec ti caji ti t'an a Jesusu. Que'en ti que'en
tiqui yaam asto ti bini ti ca'an a Jesusu,— cu t'an aj
Pedrojo.™ 231Ich yaabil u ciixtajoo' ca' tuul: aj Jose
etel aj Matias. AjJoseje, yan ca' p'eel ulaac' uc'aba’
ti'i: Barsabas y Justo. 2425 Cajoo' ti t'an a hermano
etel a Dios ti ca'ana. —Ti Noochil,— cu t'anoo' ti'i
a Dioso. —A weel biqui yanil u pistic'al tulacal a
cristianojo. Wa'ye' que'en ca' tuul a winiqui. Ye'e
to'onmaca c'atica’' ococtuyajxa'numajesustiiu
betical jabix u meyaj aj Judasa. Aj Judasa, u ciixtaj

usip'il. Biniich c'aac' u bo'te u sip'il,— cu t'anoo".*
26 Uchoo' u baxiil bul ti'i ca' u yiloo' mac a ocol u
ca'a ti'i u jel aj Judasa. Le'ec aj Matiasa, uchi u
ganar. Ti baalo' oqui tu yaj xa'num a Jesus eteloo’
u chucaan a once tuulu.”

2

Udi u Piistic'al a Dioso.

1Pues te'i. Much'a'anoo’ ich jun p'eel ilic cuuch
boonoo' a hermano ti'i u q'uinil a fiesta u c'aba’
Pentecostes.” 2 Chen u yubajoo'o, yan a c'u'i uchi
u peec ti ca'an jabix u juum a iq'ui. Chich u peec
abe' ti oqui ichil a naj tuba tina'anoo'o.” 3Ca' u
yilajoo'o, ac yan jabix aj tz'i' c'aac’ yoc'ol u pol a
jujun tuulu. 4Baalo' ti oqui u Piistic'al a Dios ichil u
pustic'al boon a que'enoo’ te'iji. Le'ec titz'abic'u’ a
ca' uyadoo' ajujun tuul u men u Pisiic'al a Dioso,
cajoo’ u yadi' a t'an a jujumpaay u wich a ma' u
yeeloo'o.”

5 Pues te'i. Yanoo' aj Israel ichil a caj Jerusalen
ti a q'uin ti uchi ti baalo'o. Ala'oo'o, jujumpaayoo’
u caal ca'ax tubajac yoc'olcab. Walacoo' u tz'ocsic
a Dios tulacaloo' u yoolo.* 6 Ala'oo'o, le'ec ti ca'
u yubajoo' u peec abe'e, much'lajoo’ ti yaab. Tu
yaamoo' a tanoo' u cha'ana, yan a taloo' ti naacha.
Jujumpaayoo' u wich u t'an. Sa'too' u yool a
c'ochoo'tojo,umenle’'echoon awalacoo'utz'ocsic
a Jesusu, tanoo' u tzicbal ichil ilic u t'an a jujun

tuul jabix ti walacoo' u yadic a tala’anoo' tubajac.
7Sa'too’'uyooltujajilumen c'u'atanoo' u yubiqui.
Tanoo' u cha'an. —Ile'ex, le'ecoo’ a tanoo' u t'an,
laj Galileanojiloo',— cu t'anoo' tu bajil. & —¢Biqui
ti baalo'? Tanoo' u t'an ichil ti t'an ino'on tuba
yanajo'on. Jujumpaay u wich ti t'an,— cu t'anoo’
u yaabil a cristianojo. 910 —Tiqui yaam yan a
taloo' cuenta Partia,— cu t'anoo'. —Yan a taloo'
cuenta Media. Yan a taloo' cuenta Elam, cuenta
Mesopotamia, cuenta Judea, cuenta Capadocia,
cuenta Ponto, cuenta Asia, cuenta Frigia, cuenta
Panfilia, cuenta Egipto. Tiqui yaam yan a taloo'
ma' naach caj Cirene. Que'en ich cuenta Africa
a caj abe'e. Tiqui yaam yan a taloo' caj Roma,
le'ec aj Israeloo'. Tu yaamoo' abe'e, yanoo' a chen
u tz'ajoo’ u bajil ti aj Israeloo'o,— cu t'anoo’' u
yaabil a cristiano tu bajil.* 11 —Yan a taloo' cuenta
Creta, cuenta Arabia. Tulacalo'on, tan ti wu'yicoo'
u yaj xanum a Jesus ti tanoo' u t'an ichil ti t'an
ino'ono. Tanoo'u tzichalticumilagro a Dioso, le'ec
a boon u betaja,— cu t'anoo’ u yaabil a cristiano
tu bajili.* 12Sa'too' u yool tulacaloo' a cristianojo.
Ma' u yeeloo' c'u' a cu tucloo'o. Le'ecoo’ u yaabilj,
tanoo' u c'aatic tu bajil: —¢C'u' u nu'cul a tan u
yuchulu?— cu t'anoo'. 13 Yanoo' ulaac' tu yaamoo'
a cristianojo, cajoo' ti baxilt'an. —Ciila'anoo',— cu
t'anoo' abe' yoc'oloo' a hermanojo.*

U t'an aj Pedro ti'ijjoo’ a cristianojo.
14Pues te'i. Wa'laji aj Pedro u yet'ocoo' a once tu-
ulu. Chich u t'an ti caji ti t'an eteloo’ boon a tanoo’

u cha'ana. —In wetcaale'ex aj Israel etel boone'ex
a tane'ex a sut ichil a caj Jerusalen, u'ye'ex in t'an
le'ec a c'u’' a bel in quin wadi' te'exe,— cu t'an
aj Pedrojo. 15 —Ino'ono, ma' ciila'ano'on jabix a
tane'ex a wadiqui, u men a las nueve ti jatzca' to,
— cu t'an aj Pedrojo. 16 —Le'ec a c'u' u yadaj aj
quimen Joele, le'ec a tan u manulu. Ala'aji, le'ec
jun tuul u yadaj u t'an a Dios uchi,— cu t'an aj
Pedrojo. —Baala' u yadaj ala'aji:
17«Le'ec tiwatac u q'uinil u jobol a yoc'olcaba,
bel in ca'a in tlcaa'te in Pisic'al ichiloo' u
pustic'al a cristianojo, cu t'an a Dioso,” cu t'an
aj Joele. “Ti'i a q'uin abe'e, beloo' u cu yadi' in
t'an a mejene'ex ca'ax xidal ca'ax ix ch'up, cu
t'an a Dioso. Le'ecoo' a ch'ajomo, belin quin yee'
ti'jjoo’ c'u’ in c'ati ich jabix nimul. Pixa'anoo’
y tanoo' u yilic. Le'ecoo’' a noochwiniqui, bel
in ca'a ti tzicbal eteloo' ichil u niimul, cu t'an
a Dioso.” 18 Tii a q'uin abe'e, le'ec ti watac
u jobol a yoc'olcaba, bel in quin tlcaa'te in
pusiic'al ichiloo' u pusuc'al a boon a walacoo' u
tz'ocsiquen ca'ax winic ca'ax ix ch'up. Beloo' u
cu yadoo'le'ec a c'u' a bel in quin wad' ti'ijjoo’,
cu t'an a Dioso.™ 19 Bel in quin yee' in milagro
ti ca'an. Bel in quin yee' u p'is yoc'olcab. Le'ec
abe'e, q'uic’, c'aac', y butz, cu t'an a Dioso.™ 20 Bel
u ca'a ti tupul a q'uini. Bel u ca'a ti chictal a
uj jabix q'uiq'ui. Mas pachil watac a Noochtzil
u tz'aa’ ichil u sip'il a cristianojo. Sabeensil u

wichil c'u' a uchul u ca'a ti a q'uin abe'e, cu
t'an a Dioso.” 21 Tulacal a mac ca' u c'aate ti'i
a Noochtzil ca' sa'tesabiic u sip'ili, bel u ca'a
sa'albil, cu t'an a Dioso.”
Baalo'uyadaj aj Joel uchi,— cut'an aj Pedro ti'ijoo’
u yaabil a cristianojo.* 22 —In wetcaale'ex aj
Israel,u'ye'exint'an,—cut'an aj Pedrojo. —Tanin
tzicbaltic a Jesusu, le'ec a tali caj Nazaret. Ala'aji,
u betaj a milagro etel u muc' a Dioso. Sa'too' u
yool etel c'u' a tan u betic a Jesus biq'uin ado'o.
Etel c'u' u betaja, u ye'aj to'on u yanil,— cu t'an
aj Pedrojo. —U betaj tulacal abe' tiqui yaam. A
weele'ex ti qui' abe'e,— cu t'an aj Pedrojo.™ 23 —
Le'ecaJesusu, c'ubbite'ex biq'uin ado' umenle'ec
aDioso,u c'atiubete'tibaalo'. Le'eca Dioso, uyeel
c'u'abele'exaca'aabete'ti'iaJesusu, y abetaje’ex
xan. Inche'exe, a c'ubaje'ex a ]esus ti'ijjoo’ a c'ac'as
cristiano le'ecoo’ ama’ Israel ti'i ca’ tz'abiic tuwich
u cruzil. Baalo' ti qulmsabl a ]esus a mene'exe,
— cu t'an aj Pedro ti'ijjoo'o.* 24 —Le'ec a Dioso,
u ca' cuxquintaj a Jesusu. Cuxquinbi a Jesusu, u
men ma' yan biqui u p'aatil ti quimen,— cu t'an
aj Pedrojo.”™ 25—Aj Davidi, uchi tun u tz'iibte c'u'u
yadajoo' tu bajil a Cristo etel a Tattzili.

“In weel ti tulacal a q'uin que'en in Noochil
tin wetele. Te'i que'en tin waj toj tin waj seeb
c'l', mentiicli, ma' tin saactal, cut'an a Cristojo.*
26 Qui'in wool u men abe'e. Bel in quin tzichalte
u qui'il in wool, u men in weel le'ec ti quim-

iquene, bel in ca'a ti ca' cuxtal, cu t'an a Cristo

ti'i a Tattzili. 27 In weel ti ma' ta p'iitic in piistic'al

tu yaamoo' a quimene, ma'ax ta cha'ic u tu'ujtal

u biiq'uel a waj qui'il Mejen.* 28 Bel a ca'a a ca'

tz'aa' ten in cuxtal tucaye'. Le'ec ti ca' uduquen

ta wetele, bel a ca'a a siji' ten jun p'eel qui'-oolal

a mani tu pacha, cu t'an a Cristojo.”

Baalo' u yadaj aj Davidi,— cu t'an aj Pedro ti'ijjoo’
u yaabil a cristianojo.

29 —Pues te'l. In wetcaale'ex, le'ec aj Davidi,
le'ec ti uchben mamaa’. Tulacalo'on ti weel ti uchi
quimic ala'aji. Umucajoo'y chica'an to'on tac leeb
tuba muca'an,— cu t'an aj Pedrojo.” 30 —Le'ec aj
Davidi, le'ec jun tuul u yadi' u t'an a Dios uchiji.
U tz'aj tu yool c'u' u yadaj a Dios ti'ijji. Le'ec a
Dioso, u yadaj ti'i aj David tu jajil ti le'ec u mam
jun tuulu, u ti'al ca' u sa'altoo’ a cristianojo. Bel
u ca'a ti ocol ti reyil tu jel aj David.® 31 Payanbej
u yeeltaj abe' aj Davidi. U tzicbaltaj biqui ti ca'
cuxlac u yaj Sa'alil a cristianojo, mentict, u yadaj
ma' u p'aatul u pusic'al tu yaamoo' a quimene,
ma'ax u tu'ujtal u biiq'uel,— cu t'an aj Pedro ti'ijoo’
uyaabil a cristianojo.* 32—Aj Davidi, yoc'lal Jesus
uchi u t'an. Ino'ono, u yaj Xxanumo'on a Jesusu.
Ti wilaj ala'aji, mentiic ino'ono, u paatal ti wadic
te'ex tu jajil ti ca' cuxlaji u men a Dioso,— cu t'an
aj Pedrojo * 33_Nac'sabi ti ca'an a Jesus u men

u muc' a Dioso. Te'i c'ubbi u Pustc'al a Dios ti'i a
]esus jabix u yadaj a Tattzili. A ]esusu U tucaa'taj

u Pustc'al a Dios ichil a yoc'olcaba, mentiici, a
wu'yaje'ex y a wilaje'ex jabix ti jeeli u wich ti t'an
samiji,— cu t'an aj Pedrojo.* 34 —Ma' naq'ui ti
ca'an aj David tac etel u biq'ueli, pero baala' u
yadaj yoc'ol a Jesusu:
“Le'ec a Dioso, u yadaj ti'i in Noochil: Tinlen
wa'ye' tin waj toj tin waj seeb c'i'™ 35 asto u
cho'boloo’ a tz'iic teche. P'aatiiloo' u ca'a jabix
yalam a woco, cu t'an a Dios ti'i in Noochil.”
Baalo' u yadaj aj Davidi,— cu t'an aj Pedrojo, 36 —
mentlcin wetcaale'ex aj Israele, tanin wadic te'ex
tu jajil. A tz'aje’ex a Jesus tuwich u cruzili. Cu'
betiqui, le'ec a Dioso, u ca' cuxquintaj a Jesus ti'i
ca'p'aatucti'iti Noochil y ti'i ti waj Sa'alil,— cu t'an
aj Pedro ti'ijoo’ u yaabil a cristianojo.®

37 Pues te'i. Le'ec ti ca' u yubajoo' u t'an aj
Pedrojo, yajajoo’ u yool tu jajil. —Ti wetcaal, ¢c'u'
a ca' ti bete'e?— cu t'anoo’ ti'i aj Pedro eteloo' u
chucaan u yaj xanum a Jesusu.” 38 —Le'ec a jujun
tuule'exe,yanajelique'exatuculti'ica atucle'exa
quich'pan tuculu. Yan a c'imique'ex a ocja'a, ti'i ca’'
uyiloo'a cristiano tiwalaque'ex a tz'ocsic a Jesusu.
Baalo'ca'abete'exybelu ca'asa'tesabiile'ex a sip'il
jumpulumen Diosyle'ecaDioso, bel u cusiji' te'ex
u Pistlic'al,— cu t'an aj Pedro ti'jjoo" a boon a tanoo'
u cha'an.® 39 —Le'ec a sij-ool abe'e, u c'ati u siji'
te'ex y ti'jjoo’ a mejene'ex y ti'ijoo' a mac a que'en
ti naacha, le'ec boon a cristiano a yeetboo' u men

a Dioso,— cu t'an aj Pedrojo.” 40 Ma' jadi' abe' u
yadaji. Chawac u pach u t'an aj Pedrojo. U yadaj
ti'ijjoo’ u yaabil a cristiano c'u' a qui' cu betoo'o.
—Sa'alte'ex a bajil. Ma' a ca' cuntale'ex ichile'ex
a sip'il. ¢C'u' aj beel ca' c'axtique'ex ichil a sip'il tu
yaamoo' a c'ac'as cristianojo?— cu t'an aj Pedrojo.
41e'ec tulacal boon u tz'ocsaj u t'an aj Pedrojo, u
C'Umajoo' a ocja'a. Ti a q'uin abe'e, jabix tres mil
tuul cajoo’ u tz'oques a Jesusu. 42 Tan ti tanoo' u
yubic u t'anoo’ u yaj xanum a Jesusu. Qui'oo’ tu
bajil. Much'a'anoo’ tu bajil ti walacoo' u janal y ti
t'an etel a Dios a que'en ti ca'ana.™

Baala' u cuxtal a boon a cajoo’ u yaax tz'oques a
Jesusu.

43 Pues te'i. Sa'too' u yool tulacaloo' a cristiano

ich caja. Yaab a milagro u betajoo’ u yaj xanum a

Jesusu.® 44Tulacaloo' aboon awalacoo' utz'ocsica
Jesusu, walacoo' umuch'tal. Tulacala c'u'ayanoo'
ti'iji, walacoo' u sijic tu bajil.* 45 Walacoo' u conic
u lu'um, u yotoch y c'u' a yan ti'ijoo'o, y walacoo'
u sijic u tool ti'i a mac tu yaamoo' a ma' yan a
ma'ax c'u'i ti'iji.* 46 Sansamal walacoo' u much'tal
u c'ajes Dios ichil u yotoch a Dioso. Walacoo' u
much'tal ichiloo' u yotoch a jujun tuul ti janala.
Qui'00' u yool u men jumbeloo' u tucul.® 47 Tanoo'
u yadic u qui'il a Dioso. Le'ecoo' u yaabil a cris-
tianojo, qui'oo’ etel boon a hermanojo. Sansamal

* 2:39 R0 9:8;]12:28; Ef 2:13 * 2:42 Ro12:12; Ef6:13;Col 4:2; 2

a Noochtzili, tan u yaabcuntic boon a hermano
etel boon a tan u sa'altiqui.™

Ch'ani a moocho. _ S
1Pues te'i. Le'ecoo’ u yaabil a cristianojo, wala-

coo' u t'an etel a Dios a que'en ti ca'an a las tres
ti ocq'uin. Jun p'eel q'uin ti a hora abe'e, binoo'
aj Pedro u yet'oc aj Juan ichil u yotoch a Dioso.™
2 Le'ec ti tanoo' u c'ochol ti u puertajil u yotoch
a Dioso, c'ochesabi te'l jun tuul a winic a ma’
patal ti ximbal. Mooch u yoc ti yanaji. Walac u
c'ochesabill sansamal tu chi' u yotoch a Dioso, ti
jun p'eel puerta Quich'pan Puerta u c'aba’. Te'i
walac u matan taq'uin a mooch u yoc etel boon a

walacoo' u yocol ichil u yotoch a Dioso.™ 3 Le'ec
a mooch u yoco, u yilajoo’ ti tanoo' u yocol ichil
u yotoch a Dios aj Pedro u yet'oc aj Juana. U
c'aataj a taq'uin ti'i a ca' tuulu. 4 U cha'antajoo’ a
mooch u yoc aj Pedro etel aj Juana. —Cha'anto'on
a wila',— cu t'an aj Pedro ti'ijji. > U cha'antajoo’.
Tan u paac'tic a bel u ca'a sijibil ti'ijji. ¢ —Ma'
yan ti taq'uin,— cu t'an aj Pedrojo, —pero bel ti
ca'a ti waanteech. Etel u muc' a Jesucristo le'ec
a tali Nazaret tan in wadic tech. Wa'len. Uchuc
a ximbal,— cu t'an aj Pedro ti'iji.* 7 Aj Pedrojo,
u muchaj tu yaj toj tu yaj seeb c'i'. U wa'cuntaj.
Tu seebal qui'aji u yoc. Yanaji u muc' u cal u yoc.
8 Uchi u siit ti wa'laji. Caji ti ximbal. Oqui ichil u

* 2:47 R014:16;R08:30 ~ 3:1 Lc1:10 © 3:2 Lc18:35;Jn 9:8

yotoch a Diosuyet'ocoo’ aj Pedro etel ajJuana. Tan
u ximbal. Tan u siit. Tan u yadic u qui'il a Dioso.*
9 Tulacal mac, u yilaj ti tan u ximbal. U yubajoo'
ti tan u yadic u qui'il a Dioso.” 10U c'aj-ooltajoo’ u
wich a moocho. —Ado'o, le'ec a jun tuul a tina'an
tu chi' jun p'eel u puertajil u yotoch a Dios u c'aba’
Quich'pan Puerta ti matan taq'uin sansamal,— cu
t'anoo’ a cristiano tu bajili. Tanoo'u cha'an. Sa'too’
u yool umen ch'ani u yoc a winiqui.

U t'an aj Pedro ich jun p'eel cuarto u c'aba’ Sa-
lomon.

11 Pues te'i. Aj Pedro u yet'oc aj Juana, que'en
ichil u yotoch Dios ich jun p'eel cuarto u c'aba’
aj Salomon. Tuclnac ilic a ch'anesabi tu pach
a ca' tuulu. Top meeca'anoo’ u men. Jomol ti
much'lajoo’ a cristiano te'iji. Sa'too’ u yool a
cristiano u men c'u' a maniji.* 12 Le'ec ti ca' u
yilaj ti tanoo' u much'tal a cristiano aj Pedrojo,
u yadaj ti'ijjoo": —In wetcaale'ex aj Israel,— cu
t'an aj Pedrojo. —¢C'u' ca'a sa'te'ex a wool u men
c'u' a maniji? Ma' ti ch'anesaj a winic chen etel u
muc' ti t'ani, ma'ax chen u men ma'lo’' winico'on,
— cu t'an aj Pedrojo.” 13 —Le'ec ti Dioso, le'ec u
Diosil ti uchben mamaa'oo' aj Abraham, aj Isaac,
aj Jacob y tulacal u chucaan ti uchben mamaa'.
Le'ec a Dioso, u tz'aj u yanil u Mejen le'ec a Je-
susu. Inche'exe, a c'ubaje'ex a Jesus ti'i aj Pilato,
le'ec a gobernadoro,— cu t'an aj Pedro ti'ijjoo’' u
yaabil a cristianojo. —Aj Pilatojo, u c'aatiintaj
cuchi u chaa' a Jesusu, pero ma' a cha'aje'ex u

* 3:8 1s35:6;Lc6:23;n5:8,9,14  3:9 Mr2:11;Hch4:21 ~ 3:11

betic ti baalo',— cu t'an aj Pedrojo.” 14 —Ma' a
c'aataje'ex ca' joc'oc a Jesusu. Ala'aji, yeeta'an
u men Dios. Toj u na'at, pero inche'exe, ma' a
c'aataje'ex ca' cha'biiqui. A c'aataje'ex ca'joc'oc ti
presojil jun tuul aj quimsaj,— cu t'an aj Pedrojo.*
15—Inche'exe, a quimsaje'ex aj tz'aj cuxtala. Le'ec
a Dioso, u ca' cuxquintaj a Jesusu. Jaj abe'e, u men
ti wilaj a Jesus ti ca' cuxa'an tucaye',— cu t'an aj
Pedro ti'ijoo' u yaabil a cristianojo.” 16 —A winic
ada'a, le'ec a mooch u yoc a tane'ex a cha'antiqui,
ch'ani u men Dios u men ino'ono, walac ti tz'ocsic
u yanil a Jesusu. Walac ti tz'ocsic u t'an a Jesusu,
mentucl, ch'ani ti qui' a winiqui. A weele'ex u
wich. Chica'an ti ch'ani,— cu t'an aj Pedrojo.*

17 _Pues te'i. In wetcaale'ex, in weel ti le'ec
inche'ex eteloo' a nucuch winiqui, a quimsaje'ex a
Jesusumen ma'aweele'ex c'u' a tane'ex a betiqui,
— cu t'an aj Pedrojo.” 18 —Payanbej Dios u yadaj
ti'jjoo’ a uchben boon a walac u yadic u t'an a
Dios uchi ca' u tz'iibte ichil u ju'um ti bel u ca'a
u c'Umi' a yaj u yaj Sa'alil a cristianojo. Jabix ti
tz'iiba'ana, baalo' u c'iimaja,— cu t'an aj Pedrojo.”
19 —Jele'ex a tucul. Tucle'ex a quich'pan tuculul.
Tz'aje’'ex a wool ti'i a Dios ti'i ca' u sa'tese'ex a
sip'il. Ti baalo'o, bel u ca'a ti nojtale'ex u yool a
pusic'al u men ti Noochil,— cu t'an aj Pedrojo.
20 —Bete'ex ti baalo' y le'ec a Dioso, bel u cu ca'
tlicaa'te a Jesus ta wetele'exe. Le'ec a Jesusu, le'ec

* 3:13 Hch 5:30; Jn 7:39 * 3:14 Sal 16:10; Mr 1:24; Hch 7:52

u yaj Sa'alil a cristianojo. Ala'aji, yeetbi uchi ti'i
ca' u sa'alto'on,— cu t'an aj Pedrojo. 21 —Le'ec a
Jesusu, yan u cuntal ti ca'an asto u c'ochol u q'uinil
uyemel u yutzquinte tulacal boon a yan yoc'olcab
jabix u yadaj a Dioso. Tz'iiba'an c'u' u yadaj a Dios
u menoo' boon a walacoo' u yadic u t'an a Dios
uchi,— cu t'an aj Pedrojo.” 22 —Baala' u yadaj aj
quimen Moises ti'ijoo’ ti uchben mamaa':

“Le'ec a Dioso, bel u cu yeete jun tuul tu
yaamoo' ti wetcaal ti'i cu yadu' u t'an a Dioso,
jabix ca' u yeetajene,” cu t'an aj Moisese. “Yan
a tz'ocsique‘ex tulacal a c'u' a bel u cu yadi'
te'exe.” 23 Tulacal a mac ma' ta'ach u tz'ocsic
u t'an a winic abe'e, bel u ca'a ti quimil ichil
u sip'il. Ma' tu cuntal tu yaamoo' a cristiano a
walac u tz'ocsic a Dioso.”

Baalo' u yadaj aj Moisese,— cu t'an aj Pedrojo.”
24 —Tulacal a mac u yadaj u t'an a Dios uchiji,
payanbej aj quimen Samuel, despues le'ec boon u
chucaan ajujun tuul a yanajoo' pachili, u yadajoo'
c'u' a tan u yuchul jabix ti tane'ex a wilic aleebe,
— cu t'an aj Pedrojo. 25 —Ino'on aj Israelo'ono,
u mamo'on a uchben cristiano le'ec boon u yadaj
u t'an a Dios uchiji. Le'ec a c'u' u yadaj Dios
ti'ijjoo’ ti uchben mamaa'a, le'ec a bel u cu bete’

aleebe. “Yaaboo' a cristiano a bel u ca'a sa'albiil
ichil a jujun p'eel u wich a t'an yoc'olcab u men a

mam,” cu t'an a Dios ti'i ti uchben mamaa’ le'ec aj
Abraham yoc'ol a Cristojo,— cu t'an aj Pedrojo.”
26 —Le'ec a Dioso, u yeetaj u Mejen. Payanbej u

tlicaa'taj tiqui yaam aj Israelo'on ca' u sa'alto'on ca'
ti putd' ti betic a c'asil jujun tuulili,— cu t'an aj
Pedro ti'ijoo’ a cristianojo.*

4

Que'en aj Pedro etel aj Juan tu taanoo' a nucuch
winiqui.
1Pues te'i. Le'ec aj Pedro u yet'oc aj Juana, tan
to u tzicbal eteloo' a cristiano ti c'ochoo’ u yaj
mansaj t'an a cristiano ti'i a Dioso. C'ochoo’ ilic
te'i u polil boon a walacoo' u ciiniintic u yotoch a
Dios u yet'ocoo' a cristiano a saduceo u c'aba'oo’
u na'ata.” 2 Tulacaloo' a c'ochoo' tojo, tz'iicoo'
ti'li aj Pedro etel aj Juan u men tanoo' u tzicbal
eteloo’ a cristianojo. Aj Pedro etel aj Juana, tanoo’
u tzicbaltic ti'ijjoo’ a cristianojo, ti ca' cuxlajoo’ u
ca'aaquimene. —Jabix ti cuxlaji a Jesusu, baalo'ti
ca' cuxlacoo' a quimene,— cu t'anoo’ a ca' tuulu.™
3 Miichboo' aj Pedro etel aj Juan u menoo' a nucuch
winic a tz'iicoo'o. Ocq'uin tun. Ma' ca' yan biqui
u yilbiloo' u sip'il. U tz'ajoo’ ich cuarto asto tu
samalil. 4 C'u' betiqui, yan tu yaamoo' a cristiano
uyubajoo’ut'an a ca' tuulu, u tz'ocsajoo’. Baalo' ti
yaabajoo' a hermanojo. Yan jabix cinco mil tuul ti
chen winic a uchoo' u tz'ocsaja.
> Pues te'l. Ti u samalili, much'lajoo’ ich caj
Jerusalen a nucuch winicoo' ti'i a caja, u yet'ocoo'
a nucuch winic ti'i u yotoch a Dioso, u yet'ocoo’
u yaj ca'ansajil u ley aj Moisese. ¢ Tu yaamoo'
que'en ilic aj Anas, le'ec a mas nooch u wichil u

meyaj tuyaamoo'uyajmansajt'anacristianoti'ia
Dioso. Tu yaamoo' que'en ilic aj Caifas u yet'ocoo’
aj Juan etel aj Alejandro. Tu yaamoo' que'en ilic
u yet'ocoo’ u noochil u yaj mansaj t'an a cristiano
ti'i a Dioso.” 7 U piiyajoo' aj Pedro etel aj Juan ca’
talac tu taanoo'. U c'aatajoo’ u chi' a ca' tuulu. —
¢C'u' u wichil a meyaje'ex? ¢Mac u tlicaa'taje'ex a
bete'ex a jabix a tane'ex a betiqui?— cu t'anoo’
ti'i a ca' tuulu.® 8 U men que'en u Piisiic'al a Dios
ichil u pusuc'al aj Pedrojo, baala' ti uchi u nuuc.
—U nucuch winiquile'ex caj etele'ex u nucuch
winiquile'ex u yotoch Dios,— cu t'an aj Pedrojo.*
9—¢Tane'exwa a c'aatictichi'yoc'ol a qui'il u c'imaj
a mooch u yoco, le'ec biqui ti ch'aniji?— cu t'an
aj Pedro ti'ijoo’ a nucuch winiqui. 10—Bel ti ca'a
ti wadu' te'ex tulacale'ex etel tulacal ti wetcaal aj
Israele. Ca' a wu'ye'ex u tojil. Le'ec a Jesucristojo,
te' tala’'an Nazaret. Inche'exe, a tz'aje'ex tuwich u
cruzil. Te'i quimi ala'aji, pero le'ec a Dioso, u ca'
cuxquintaj a Jesus tu yaamoo' a quimene. Le'ec
ala'aji, u ch'anesaj u yoc a moocho, le'ec a wa'ye'
que'en wa'an ta taane'exe,— cu t'an aj Pedro
ti'ijoo’ a nucuch winiqui.* 11—Le'ec a Jesusu, jabix
jun p'eel tunich. Inche'exe, jabixe'ex aj men naj.
“Ma’ qui' a tunich ada'a,” que'ex pero a tunich
ada'a, oqui ti mas yan u meyaj tuwich u chucaan,
— cu t'an aj Pedrojo.* 12—Ma' yan ulaac' a mac
patal u sa'alte a cristianojo. Jadi' a Jesusu. Ma'
yan ulaac' a mac tu yaamoo' a cristiano yoc'olcab

atz'abiuyanilumen Diosti'ica'sa'alblic—cut'an
aj Pedro ti'ijjoo' a nucuch winiqui.*

13 Pues te'i. Le'ecoo’ a nucuch winiqui, u yilajoo'
ti ma' saac aj Pedro ma'ax aj Juana. U yeeltajoo’

ti ma' ucha'anoo' u escuela a ca' tuulu. Chen
jabix ca'ax macac ti winiquiloo'o. Ma' noochoo' u

wichil u meyaj. Sa'too' u yool a nucuch winiqui.
Despuese, c'ajoo'ti'ia nucuch winic ti u yaj cambal
Jesus a ca' tuulu.™ 14 Le'ecoo' a nucuch winiqui, u
yilajoo' a winic a ch'aniji. Wa'an ti que'en te'i etel
a ca' tuulu, mentiicii, ma' pataloo' u ciixte u sip'il a
ca' tuul yoc'ol c'u' u betajoo' ti'i a winiqui. 15U se'
joc'sajoo’ aj Pedro etel aj Juan pach naj ca' tun ca-
joo' u tzicbalte tu bajil a nucuch winiqui. 16—;C'u'
a bel ti ca'a ti bete' ti'i a ca' tuulu? Tu jajil nooch
milagro u betajoo’ ti'i a moocho. Tulacal ichil a
caj Jerusalen u yeeloo', mentiicii, ma' patalo'on
ti wadi' ti chen u tus a ca' tuulu,— cu t'anoo' a
nucuch winic tu bajili.* 17 —Co'ne'ex ti wadoo' ti'i
u tojil ti ma' u mas tzicbalticoo' a Jesus ti'i a ma'ax
maca. Tibaalo'o, ma' tu mas t'iit'il u pectzil,— cu
t'anoo’ tu bajil. 18 U ca' ocsajoo’ aj Pedro etel aj
Juana. —Ma' a tzicbaltique'ex ma'ax a ye'ique'ex
ma'ax c'u'l yoc'ol a Jesus tucaye'e,— cu t'anoo’ a
nucuch winic ti'ijoo'o. 19 Le'ec aj Pedro u yet'oc aj
Juana, cajoo’ ti nuuc. —Tucle'ex c'u' a mas toj tu
wich a Dioso. Toj wa tu wich a Dios ca' ti tz'ocse'ex
inche'exe, wa mas toj tu wich ca' ti tz'oques a

Dioso?— cu t'anoo' aj Pedro u yet'oc aj Juana.™

20 —Ma' yan biqui ti p'itic a tzicbal yoc'ol c'u' ti
wu'yajy ti wilaj,— cut'an a ca' tuulu.* 21 Le'ecoo’ a
nucuch winiqui, le'ec ti ca' u qui' tze'ectajoo’ a ca'
tuul tucaye'ili, u cha'ajoo'. Ma' betabiayajtiiaca’
tuul u men saacoo' a nucuch winic ti'i u yaabil a
cristianojo. Tulacaloo'a cristianojo, tanoo' uyadic
u qui'il a Dioso, u men ch'ani a winiqui.* 22 Manal
cuarenta jaab yan ti'i a winic a ch'ani u men a
milagro abe'e.

A hermanojo, tanoo' u c'aatic u muc' u t'an ti'i

ma'u saactaloo'’. ) ]
23 Pues te'i. Le'ec ti cha'boo’ aj Pedro u yet'oc

aj Juana, binoo' eteloo’ a hermanojo. Le'ec aj
Pedro etel aj Juana, u yadajoo' ti'i u yet'oc biqui
ti que'yajboo’ u menoo' u noochiloo' u yaj mansaj
t'an a cristiano ti'ia Dioso. Uyadajoo' c'u'a aalboo’
ti'i u menoo' a nucuch winiqui.”

24 Pyes te'l. Le'ec ti cu yubajoo' c'u' a mani
ti'l aj Pedro etel aj Juana, quetajoo’ u tucul tu-
lacaloo'. Cajoo' ti t'an etel a Dioso. —Ti Noochil,
— cu t'anoo’ u yet'oc aj Pedro etel aj Juan ti'i a
Dioso. —Incheche, a betaj a ca'ana, a yoc'olcaba,
a c'ac'naaba, y tulacal a c'u' a yan ma' yana,—
cu t'anoo' abe' ti'i a Dioso.” 25 —Le'ec aj quimen
Davidi, u tz'ocsajech ti cuxa'an to. U yadaj c'u' a
albi ti'i u men a Pustuic'ala,— cu t'anoo’ ti'i a Dioso.
—Baala' u yadaj aj Davidi:

“cC'u' ca'a tz'iicoo' a cristiano a ma' Israeloo'?

Le'ecoo' aj Israele, ic'u' ca'a u c'atoo’ cuchi u

bete' c'u' ama' tu paataloo’ ubete'e?” 26 Le'ecoo’

areyyoc'olcaba, tanoo' u yaaltic u c'iti' u wich

umeyaj a Dioso. Le'ecoo’ a nucuch winic ti'ijoo’

a caja, much'lajoo’ ti'i ca' uchuc u p'ishaj etel a

Noochtzil u yet'oc a Cristojo. Ala'aji, yeeta'an u

men a Dioso.”
Baalo' u yadaj aj Davidi,— cu t'anoo’ u yet'oc aj
Pedro etel aj Juan ti'i a Dioso. 27 —Tu jajil ichil a
caj ada'a, le'ec Jerusalen, much'lajoo’ gobernador
Herodes u yet'oc gobernador Poncio Pilato eteloo’
a cristiano ma' Israel eteloo’ aj Israel ti p'ishaj etel
a Mejen, le'ec a Jesusu,— cu t'anoo' ti'i a Dioso. —
Incheche, a tz'aj u yanil ala'aji,— cu t'anoo' ti'i a
Dioso.™ 28 —Jabix a wadaja, mani ilic ti'i u menoo'
abe'e,— cu t'anoo'.* 29 —Aleebe, ti Noochil, u'yi
biqui ti tanoo' u q'ue'yico'on a nucuch winic a
que'en ichil a caja. Walac ti tz'ocsiquech. Ca' tz'aa’
to'onumuc' tit'an ti'ima'’ti saactal ti wadi' a t'an,
— cu t'anoo' ti'i a Dioso.” 30 —Ca' tz'aa' u muq'uil
ti'i ca' ch'anlicoo' a c'oja'ana. Le'ec a Mejene, le'ec
a Jesusu. Etel u muc' a Jesusu, bete a milagro y
sa'tes u yool a cristiano etel c'u' a tan a betiqui,
— cu t'anoo' ti'i a Dioso.™ 31 Le'ec ti joboo' ti t'an
etel a Dioso, uchi u yuuc' a naj tuba much'a’anoo’
u c'ajes a Dioso. Oqui u Pustc'al a Dios ichiloo'
boon a que'enoo’ te'iji. Ma' saacoo'uyadi'ut'an a
Diosi.*

Le'ecac'u’'ayanti'ijoo'o, comon ti'ijoo’.

32 Pues te'i.  Le'ec boon a walac u tz'ocsic a
Jesusu, jumbeloo’ u tucul. Tulacal a c'u' a yan

ti'jjoo'o, comon ti'ijoo’ tulacaloo’. Ma'ax mac u
yadaj ti ti'i tu junal a ma'ax c'u'iji.* 33 Le'ecoo'
u yaj Xxanum a Jesusu, yanoo' u muc' u t'an ti
tanoo' u tzicbaltic a Jesus ti ca' cuxlajiji. Aantaboo'
tulacaloo' a hermano u men a Dioso.™ 34 Ma' yan
a top otzil tu yaamoo' a hermanojo, u men le'ec
mac a yan u lu'umu, wa u yotocho, u conajoo'.
U talesajoo’ u tool abe'e.” 35U tz'aj ti'ijoo’ u yaj
xa'num a Jesus ti'i u ca' t'oxic ti'ijjoo’ a top otzil a
que'enoo’ tu yaama, jabix ti c'abeetoo’ ti'l a jujun
tuulu.® 36 Baalo' u betaj aj Jose, le'ec a tala'an
cuenta Chipre. Le'ec aj Israel abe'e, u mam aj
uchben quimen Levi. Tz'abi ti'i u c'aba’ Bernabe
U menoo' u yaj Xxanum a Jesusu, u men aj Joseje,
walac u qui'cuntic u yool a maca. 37 Ala'aji, u conaj
u lu'um. U talesaj a taq'uini. U tz'aj ti'ijjoo’ u yaj
xa'num a Jesusu.”

)
U ssip'il aj Ananiasy ix Safiraja.

1 Pues te'i. Yan ulaac' a winiqui, Ananias u
c'aba'. Le'ec u yltana, Safira u c'aba’. U conajoo’
tz'etz'eec u lu'um. 2 Quetoo' u tucul u yiitan etel u
yicham ca' utaac'te tz'etz'eecac u tool a lu'umu. Aj
Ananiasa, u bensaj u chucaan a taq'uin ti'ijjoo’ u
yaj xa'num a Jesusu. U betajjabixulaj c'ubajutool
ti'ijoo'o.” 3—Ananias,— cu t'an aj Pedrojo. —¢C'u'

* 4:32 Hch 5:12; Ro 15:5; Fil 1:27; Fil 2:2; Hch 2:44 * 4:33 1
Ta 1:5; Hch 1:22; Hch 2:47 * 4:34 Stg 1:27; 1 Jn 3:17; Hch 2:45

ca'a a tz'ocsaj a tucul u tz'aj tech a quisini, ti ca' a
tusaj u Pusiic'al a Dioso, y ti ca' a taac'taj tz'etz'eec
u tool a lu'umu?— cu t'an aj Pedrojo.” 4—Le'ec ti
ma'ax to a cono' alu'umu, ;ma' wa tech ca' a bete'
c'u' a c'atl a bete' etele? Le'ec ti cona'an a lu'umu,
¢ma' wa tech ilic a taq'uin ti'i a bete' c'u' a c'ati a
bete' etele? ¢C'u' ca'a ca' a tuclaj a bete' a tus etel u
tool a lu'umu? Ma' a tusajoo’ a cristianoji. A tusaj
a Dioso,—cut'anajPedroti'iaj Ananiasa. SLe'ecti
ca'uyubajat'anabe'e, quimen tic'axiaj Ananiasa.
Tulacaloo'amac ca'uyubajoo' ti quimi aj Ananias
etel utusu, saacajoo' ti qui'.* 6 C'ochoo' a ch'ajomo.
Ubiilajoo' a quimen ich noc'. Ubensajoo' u mucu'.*

7Pues te'l. Mani jabix ox p'e hora ti c'ochi te'i u
yutan a quimene. Oqui ichil a naj tuba que'enoo’
aj Pedro eteloo' uyet'oco. Ma' uyeel c'u'amaniti'i
u yichama. 8 —Adi ten wa baalo' u tool a lu'um
a conaja,— cu t'an aj Pedro ti'i a nooch'upu. —
Le'ec, baalo' u tool,— cu t'an a nooch'upu. % —
¢C'u' ca'a quet a tuclaj etel a wicham ti'i ca' a
tusu' u Pustic'al a Dioso? ¢Jebe' u peec? Tanoo'
u c'ochol tu chi' a naj boon a ch'ajom u mucajoo’
a wicham. Beloo' u cu c'oochteech aleebe,— cu
t'an aj Pedro ti'i a nooch'upu.” 10 Tu seebal c'axi
ti lu'um a nooch'upu. Quimi ilic te'i tu taan aj
Pedrojo. Le'ec ti ocoo' a ch'ajomo, u yilajoo’' ti
quimi ilic a nooch'upu. U c'oochtajoo’. U mucajoo’
tu tzeel u yicham. 11 Saacajoo’ tu jajil tulacaloo’
boon a hermano etel u chucaan boon u yubajoo'

* 5:3 Nm 30:2; Lc 22:3 * 5:5 Nm 14:37; 2R 1:10-14; 2R 2:24; Jer
5:14;1Co04:21;2C010:2,6; 2C013:2,10 * 5:6 Lv10:4,6; Dt 21:23;
2518:17;Jn 19:40 * 5:9 Ex17:2; Nm 14:22; Mt 4:7; 1 Co 10:29

c'u' a maniji.
Betabi a milagroy sa'tesaboo’ u yool yaab sut.
12Pyes te'i. Le'ecoo’ u yaj xa'num a Jesusu, yaab
a milagro u betajoo’'o. Yaab sut u sa'tesaj u yool
a cristiano etel boon a milagro u betajoo'o. Tu-
lacaloo’, walacoo'u much'tal ichil a cuarto u c'aba’
Salomon ichil u yotoch a Dioso. Jumbeloo' u tu-
cul.* 13Le'ecoo’ a ma' ta'achoo' u tz'ocsaja, qui'oo’
tu bajil etel boon a hermanojo, pero ma' ta'achoo’
u yet'octic u menoo' u saaquil.* 14 Yaaboo' ilic
tu jajil a cajoo’ u tz'oques a Jesusu, ca'ax winic
ca'ax ix ch'up. 15 Baalo' y baalo' asto ti walacoo'
u tz'abil a c'oja’'an ti calle. Te'i coya'anoo' tuwich
u cama wa tuwich u poop ti'i ca' mantic u bo'oy
aj Pedro yoc'oloo’ le'ec ti tan u maniil te'i. Baalo'
ti tanoo' u ch'anesabiil.* 16 Le'ecoo’ a niitz'a'an u
caala, c'ochoo'ich cajJerusalen. Tanoo'uc'ochesic
a c'oja'an etel boon a yan c'ac'asba’al ichiloo' u
tucul ti'i ca' ch'anesabiic. Laj ch'anesaboo'.*
Le'ecoo’uyaj xanum a Jesusu, u c'limajoo' ayaja.
17Pues te'i. Le'ec a winic a mas nooch u wichil u
meyaj tu yaamoo' u yaj mansaj t'an a cristiano ti'l
a Dios u yet'ocoo' a cristiano a saduceo u c'aba'oo’
u na'ata, lic'oo' u tz'iiquil.* 18 U miichajoo' u yaj
xanum a Jesusu. U c'llajoo' ich cuarto ichil u
yotoch caj.* 19Jun tuul u yaj xa'num a Dioso, joq'ui
tica'an. Emitilu'um. Ujebajupuertajil a cuartojo.
Ujoc'sajoo’ apreso tiac'ii'ii. Uchi u tzicbal eteloo'.”

20 —Ca' xique'ex ichil u yotoch a Dioso,— cu t'an
ti'jjoo’. —Adu ti'ijjoo’ a cristiano u pectzil, le'ec
biqui ti walac u sa'altic a mac a Dioso,— cu t'an
u yaj xanum a Dioso. Despuese, usc'aji tu pach.”
21U tz'ocsajoo’ u t'an u yaj xa'num a Dioso. Le'ec ti
sasaji, ocoo' u yaj xanum a Jesus ichil u yotoch a
Dioso. U ca'ansajoo’ a cristianojo.

Pues te'l. Le'ec a winic a mas nooch u wichil
u meyaj tu yaamoo' u yaj mansaj t'an a cristiano
ti'l a Dios eteloo’ u yetc'ocholoo’ u yet'oc, c'ochoo’
tuba walacoo' u much'tal ala'oo'o. U puyajoo’ ca'
talacoo' boon tuul a nooch u wichil u meyaja,
le'ecoo’ a nucuch winic ti'i aj Israele. U tlicaa'tajoo’
u pectzil ti'l aj cliinlin preso ca' talesabtlicoo' u yaj
xa'num a Jesusu.® 22 Le'ec ti c'ochoo' a soldado
tl a cuartojo, ma' u clixtajoo' u yaj xa'num a Jesus
te'iji. Usc'ajoo’ u yadu' ti'jjoo’ a nucuch winiqui.
23 —(C'ila'an ti qui' a cuartojo. Wa'an ti que'en a
soldado tu chi'. Le'ec ca' ti jebaj a puertaja, ma'ax
mac a yan ichili,— cu t'anoo' a soldado ti'ijjoo" a
nucuch winiqui. 24Le'ecti cu yubajoo'at'an abe'e,
sa'too’ u yool u noochiloo' a jabix soldado a walac
u clnuntic u yotoch a Dios eteloo' u noochiloo'
u yaj mansaj t'an a cristiano ti'i a Dioso. —¢C'u'
tun a manil u ca'a u menoo' ti jabix abe'e? —
cu t'anoo' tu bajil.* 25 Jun tuul a winiqui, c'ochi
eteloo'. —Le'ecoo’'awinicatz'aje'ex ti presojili, te'i
que'enoo' ichil u yotoch a Dioso. Tanoo' u ca'ansic
a cristianojo,— cu t'an a winic ti'ijjoo'o. 26 Le'ec u
poliloo’ u yaj cananil u yotoch a Dioso, u yet'ocoo’

* 5:20 |n6:68;Jn17:3  5:21 Hch4:5,6;5a1105:23  5:24 Lc

ilic u soldado, le'ec ti ca' u yubajoo' abe'e, binoo'
tuba que'enoo’ uyajxa'num a Jesusu. U talesajoo’,
pero ma' u yajcuntajoo’'i. Saacoo' a soldado bic
ch'inbicoo’ u menoo' a cristianojo.*

27 Pyes te'i. C'ochesaboo' u yaj xanum a Jesus
tu taanoo' a nucuch winiqui. Le'ec a winic a mas
nooch u wichil u meyaj tu yaamoo' u yaj mansaj
t'an a cristiano ti'i a Dioso, caji u c'aate u chi' u
yaj xanum a Jesusu. 28 —Ti wadaj te'ex tu jajil ti
ma' a tzicbaltique'ex a Jesus ti'jjoo’ a cristianojo.
Aleebe t'iit'e'ex a pectzil ca'ax tubajac ichil a caj
Jerusalene. Tane'ex a c'atiintic ca' c'axtico'on ichil
ti sip'il jabix ino'ono, ti quimsaj a Jesusu,— cu
t'an a nucuch winic ti'jjoo’ u yaj xa'num a Jesusu.™
29 Uchi u nuuc aj Pedro eteloo' u chucaan u yaj
xanum a Jesusu. —Yan ti tz'ocsic u t'an a Dios
tuwich u t'an a cristianojo,— cu t'anoo'.* 30 —
Inche'exe, a ch'uyquintaje'ex a Jesus tuwich u
cruzili. Baalo' ca' a quimsaje'ex a Jesusu. Le'ecu
Dios ti uchben mamaa'oo'o, le'ec u ca' cuxquintaj
a Jesusu,— cu t'anoo'.* 31 —Le'ec a Dioso, u tz'aj
u meyaj a Jesus ti top nooch u wichil. U tz'aj ca’
tinlac tu yaj toj tu yaj seeb c'il', mentiici, oqui ti'i
ti Noochil. Oqui ti'i ti waj Sa'alil. Ala'aji, u c'atiu
jele' u tuculoo’ aj Israel, ca' u tucloo' a quich'pan
tuculu. Wa ca' u jeloo' u wich u tuculu, bel u ca'a
sa'tesabiiloo' u sip'il aj Israele,— cu t'anoo’ u yaj
xa'num a Jesus ti'ijoo’ a nucuch winiqui.* 32 —

Ino'ono, ti wilaj c'u’ u betaj a Dioso, menticd, tan
tl wadic te'ex ti baalo’,— cu t'anoo’ u yaj xanum
a Jesusu. —Baalo' ilic u Pistic'al a Dioso, testigo
xan. Le'ec a Dioso, walac u tz'eec u Pustic'al ichil
u pustic'al boon a walacoo' u tz'ocsic a Jesusu,—
cu t'anoo’ u yaj xanum a Jesus ti'jjoo’ a nucuch
winiqui.*

33 Pues te'i. Le'ec ti ca' u yubajoo' tulacal c'u'
u yadajoo'o, lic'oo' u tz'iiquil tu jajil a nucuch
winiqui. U c'atiintajoo’ u quimes u yaj xanum
a Jesusu. 34 Wa'laji jun tuul tu yaamoo' u chu-
caan a nucuch winiqui. Fariseo u c'aba’ a na'at a
walac u tz'ocsiqui. Aj Gamaliel u c'aba’ a winiqui.
Walac u ca'ansic a cristiano etel u ley a Dioso.
—Ma'lo’ winic, — cu t'anoo’. Aj Gamaliele, u
yadaj ca' joc'ocoo’ pach naj u yaj xa'num a Jesus
tz'etz'eecaca.” 35 —In wetcaale'ex aj Israele, tu-
cle'ex ti qui' c'u' a bel ti ca'a ti bete' ti'ijjoo’ a winic
ala'oo'o,— cu t'an aj Gamaliel ti'ijjoo’ u chucaan a
nucuch winiqui. 36 —Uchi, yan jun tuul a winiqui,
Teudas u c'aba’,— cu t'an aj Gamaliele. —U tz'aj
u bajil jabix nooch u wichil u meyaj. Jabix cu-
atrociento tuul ti winic, cajoo’ u tz'oques ala'aji.
Quimsabi ala'aji. Weecoo' u chucaan. P'aati ti
ma'ax c'u'i u betajoo',— cu t'an aj Gamaliele. 37 —
Tupach abe'e, tan u tz'iibil u men gobierno boon a
cristiano a yana. Ti'iilica q'uin abe'e, yan jun tuul
a Galileanojo, aj Judas u c'aba’. Yanoo' a cristiano
a cajoo’ u tz'oques u t'an aj Judasa. Quimi ilic
aj Judasa, y weecoo' ilic u chucaan,— cu t'an aj

* 5:32 Lc 24:47,48;]Jn 15:26,27; 2 Co 13:1 * 5:34 Hch 22:3



HECHOS 5:38 XXVil HECHOS 6:1

Gamaliele,* 38 —mentiicii, tan in wadic te'ex. Ma'
a p'ujsique'exo0’ u yaj xanum a Jesusu. Wa ma'
tanoo' u yaantabil u men a Dioso, ma'ax c'u' a
yantal u ca'a ilic,— cu t'an aj Gamaliele.” 39 —
Wa Dios tan u yaanticoo'o, ma' tu paatal ti wet'e’
a meyaj abe'e. Wa bel ti ca'a ti yaalte ti wet'e'e,
uchac chen bel ti ca'a ti p'ujes a Dioso,— cu t'an

aj Gamaliel ti'jjoo’' u chucaan a nucuch winiqui.*

40 Pyes te'i. Qui'oo' tu xiquin a nucuch winic a
t'an abe'e. U ca' ocsajoo’ u yaj xanum a Jesusu.
U jutz'ajoo'. —Ma' a tzicbaltique'ex a Jesusu,— cu
t'an ti'ijoo’ tucaye'. Despuese, u cha'ajoo’.™ 41 Le'ec
ti tanoo' u joc'ol tu taanoo' a nucuch winiqui,
qui'oo' u yool u yaj xanum a Jesusu, u men le'ec
a Dioso, c'ocha'anoo’ tu wich ti'i ca' u c'imoo' a
yaj yoc'lal a Jesusu.™ 42 Sansamal ichil u yotoch a
Dioso, yichiloo'uyotoch a cristianojo, tan ti tanoo'
u ca'ansic a cristiano u yaj xanum a Jesusu. —
Le'ec a Jesusu, le'ec u yaj Sa'alil a cristianojo,— cu
t'anoo’ abe'e.

6

Yeetbi siete tuul aj anata.

1 Pues te'i. Biq'uin ado'o, tan u tz'a'ciil a her-
manojo. Tu yaamoo' ala'oo’ yan a griego™ u wich
u t'an, y yan a hebreof u wich u t'an. Le'ec boon
a griego u wich u t'ana, cajoo’ u p'a'aste boon a

hebreo u wich u t'an. Sansamal walac u tz'abil
u janaloo' ix ma'ichama. Chucul a tan u tz'abil

* 5:37 Le2:1;Le13:1 T 5:38 Pr21:30:1s8:10 © 5:39 Mt 16:18;

ti'ijjoo’ a hebreo u wichoo'u t'ana, pero ma' chucul
a tan u tz'abiil ti'jjoo’ a griego u wichoo' u t'ana.™
2 Le'ecoo' a doce tuul u yaj xanum a Jesusu, u
plyajoo’ ca' talacoo' a hermanojo. —Ino'ono, ma'
qui' ca' ti p'utld' ti tzicbalte u t'an a Dios chen ti'i
ca' ti tzeentoo' ix ma'ichama,— cu t'an a doce
tuuly,* 3 —mentiici, hermanoje'ex, yeete'ex siete
tuul ti winic ta yaame'exe. Yeete'ex a winic a noj-
ooltziloo' u men a cristianojo. Yeete'ex a winic a
walacoo' u tz'ocsic u Pustic'al a Dios a que'en ilic
ichiloo' u pustc'al etel tulacaloo’ u yool, le'ecoo’ a
seeb u yoolo. Ino'ono, bel ti ca'a ti tz'aa’ ti'jjoo’ a
meyaj ada'a, le'ec u tzeenbel ix ma'ichama,— cu
t'an a doce tuulu.™ 4—Ino'ono, bel ti ca'a tit'an etel
a Dioso, ytitzicbalteut'anaDioso,—cut'anadoce
tuul ti'ijoo’ u chucaan boon a hermanojo.*
SPueste'i. Qui'oo' tuxiquin a t'an abe'e. Cajoo'u
yeete asiete tuul abeloo'u cutzeente ix ma'icham.
U yeetajoo’ aj Estebana. A winic abe'e, etel tulacal
u yool walac u tz'ocsic a Jesus y u Pustc'al a Dioso.
U yeetajoo’ aj Felipeje, aj Procorojo, aj Nicanoro,
aj Timono, aj Parmenasa, y aj Nicolasa. Aj Nicolas
te' tala'an ich caj Antioquia. Uchi caac u c'ajes a
Dioso, jabix ti walacoo' u c'ajsic Dios aj Israele.
Pachil abe'e, caji u tz'oques a Jesusu.” 6 Le'ecoo’
u chucaan boon a hermanojo, u bensajoo’ a siete
tuul tu taanoo' u yaj xanum a Jesusu. Se' uchoo'u
t'an etel Dios u yaj xanum a Jesusu. Despuese, u
tz'ajoo’ u c'i' yoc'oloo' u pol a yeetboo'o. Baalo' ti

* 6:1 Sal 72:16; Hch 9:29; Hch 11:20; Hch 4:35 * 6:2 Ex18:17;2

0co0' ichil u meyaj.*

7Pues te'l. Le'ec u t'an a Dioso, tan u t'1iit'il ti
mas naach. Le'ecoo’ a hermanojo, tanoo' u tz'a'cul
ti yaab ichil a caj Jerusalene. Yanoo' tu yaam u
yaj mansaj t'an a cristiano ti'i a Dioso, cajoo’ u
tz'oques a Jesusu.”

Miichbi aj Estebana.

8 Pues te'i. Le'ec aj Estebana, top que'en u yool
tu pach a Dios tu jajil. Yaab u muc' a Dios a tz'abi
ti'iji. Tantitan ubetic a milagro tutaanoo'uyaabil
a cristianojo. Sa'too' uyool a cristianoumen c'u'a
walac u betiqui.

9 Pues te'i. Yanoo' a cristiano —Libertines u
c'aba'oo’ u na'at,— cu t'anoo' ti'i. Yan ti'ijoo’ a naj
tubawalacoo'umuch'tal u c'ajesoo’ a Dioso. Wala-
coo' ilic u much'tal te'i a tala'anoo' ich caj Cirene
etel a tala'anoo’ ich caj Alejandria, Cilicia y Asia.
Uchoo' u tzichal etel aj Esteban. 10 Ma' pataloo' u
nuucte aj Estebana, u men top seeb u yool u men
u Piisiic'al a Dioso. Top patal ti t'an abe'e.” 11U
bo'tajoo’ awinicti'i ca'uyadoo'a tusyoc'ol aj Este-
bana. —Tiwu'yaj aj Esteban ti tan u maclant'antic
aj Moises y a Dioso,— cu t'anoo’ abe' a tanoo' u
tus ti'ijoo’ a cristianojo.* 12 Le'ecoo' a cristianojo,
le'ecoo’ anucuch winiqui, yle'ecoo' uyaj ca'ansajil
u ley aj Moisese, lic'oo’ u tz'iiquil yoc'ol aj Esteban
u menoo' abe'e. Tulacaloo', c'ochoo’ ti jomol. U
miuchajoo' aj Estebana. U bensajoo’ tu taanoo' a
nucuch winic a walacoo' u ciintintic a caja. 13U

c'ochesajoo’ a winic ti'l ca' uchucoo' u tus tii u
tzolo' aj Estebana. —Tan u boch maclant'antic u
yotoch a Dioso, y u ley aj Moisese,— cu t'anoo' a
uchoo' u tusu. 14—Tiwu'yaj c'u' uyadaja. “Le'ec a
Jesus a tala’'an Nazarete, bel u ca'a uyojo' u yotoch
a Dioso,” cut'an aj Estebana,— cut'anoo’. —“Le'ec
ac'u'asuco'on tibete' u men aj Moisese, bel u ca'a
jelbel u men a Jesusu,” cu t'an aj Estebana,— cu
t'anoo' a uchoo' u tus ti'ijoo’ a nucuch winiqui.*
15 Le'ecoo’ a nucuch winiqui, u cha'antajoo’ aj
Estebana. Tulacaloo' u yilajoo’ ti sasil tulacal u
wich jabix u wich jun tuul u yaj xa'num a Dios ti
ca'ana.”

7

Uchi u nuuc aj Estebana.

1Pues te'i. Le'ec a winic a mas nooch u wichil
u meya] tu yaamoo u ya] mansaj t'an a cristiano

ti'i a Dioso, u c'aataj ti'i aj Estebana. —¢Jaj wa c'u'
a tanoo' u yadic ta woc'ol?— cu t'an ti'i aj Este-
bana.* 2Uchiunuuc aj Estebana. —In wetcaale'ex
etele'ex a nucuch winiqui, u'ye'ex in t'an. Le'ec a
Dioso, nooch u yanil. U ye'aj u bajil ti'i ti uchben
mamaa' aj Abraham le'ec ti que'en to aj Abraham
ich cuenta Mesopotamia, ma'ax to xi'ic ti cuntal
ich cajHaran,— cu t'an aj Esteban ti'ijjoo' a nucuch
winiqui. 3 —“P'itdl a caal. P'itu a wet'oc. Ca'
xiquech ti a lu'um a bel in quin yee' teche,” cu
t'an a Dios ti'i aj Abrahama,— cu t'an aj Esteban

ti'ijoo'o.*

4 —Pues te'l. Joq'ui ichil a lu'um Caldea. Bini
ti cuntal ich caj Haran. Le'ec ti quimi u tata,
joq'ui ich caj Haran aj Abrahama. Udesabi u men
Dios tac wa'ye' tuba que'eno’on aleebe,— cu t'an
aj Esteban ti'ijjoo’ a nucuch winiqui.* 5—Le'ec a
Dioso, ma' u tz'aj ti'i aj Abraham a lu'um wa'ye'i,
ma'ax ti'li u cuuchil u yotoch. Chen u yadaj ti'i
ti bel to u cu siji’' ti'i a lu'um ada'a. “Le'ec ti ca'
quimiqueche, p'aatilu ca'a ti'ijjoo’ a mam,” cu t'an
a Dioso, pero ma'ax to yanac u mejen aj Abraham
ti a q'uin abe'e,— cu t'an aj Esteban ti'ijoo'o.” 6 —
Ulaac'uyadaj a Dios ti'iji. “Le'ecoo’a mama, beloo’
u ca'a ti cuntal ichil ulaac' a lu'umu. Beloo' u
ca'a ti meyaj te'i ti ma' yanoo' u bolbeeb. Beloo'
u ca'a u c'umu' a yaj u menoo' a cristiano abe'e.
Cuatrociento jaab beloo' u ca'a ti cuntal te'i,” cu
t'an a Dios ti'i aj Abrahama,— cu t'an aj Esteban
ti'ijoo’ a nucuch winiqui.* 7 —*“Inene, bel in ca'a
in tz'aa'oo’ ichil u sip'il a cristiano ichil a caj abe'
tuba tanoo' u meyaj ti ma' yanoo' u naal a mam,”
cut'an aDiosti'iaj Abrahama,— cut'an aj Esteban
ti'jjoo’'o. —“Ca' maniic abe'e, joc'oloo' u ca'a a
mam. Udeloo' u ca'a tac wa'ye' tuba tan ti tzicbal
ti'iuc'ajsicalenoo’,” cut'an a Diosti'iaj Abrahama,
— cu t'an aj Esteban ti'ijoo’ a nucuch winiqui.*
8 —Le'ec a Dioso, u c'iimaj u bajil u t'an etel aj
Abraham, mentiici, le'ec a Dioso, u yadaj ti'i ca' u
xoto'uyot'el ca' p'aatiicu p'is ti'i u c'ajsabeebal ti'i
a t'an abe'e. Circuncision u c'aba’ abe'e. Yanajiu

* 7:4 Gn 11:31; Gn 12:4; He 11:8 * 7:5 Gn 12:7; Gn 13:15; Gn
17:8; Gn 26:3; Ex 6:7,8 * 7:6 Gn15:13;1P 2:11; Ex12:40; Ga 3:17
* 7.7 Ex3:12

mejen aj Abrahama. AjIsaacuc'aba'. Le'ectiocho
q'uin yan ti'i, u circuncisiontaj. Yanaji u mejen aj
Isaac. AjJacob u c'aba’. Baalo' ilic xan u betaj aj
Isaac ti'i u mejene. U circuncisiontaj. Yanajoo' u
mejen aj Jacob le'ec a doce tuul ti uchben mamaa’
tulacalo'ono. Circuncisionboo’' u menoo' ilic u tat,
— cu t'an aj Esteban ti'ijjoo’ a nucuch winiqui.*
9 —Jun tuul abe'e, aj Jose u c'aba'. Le'ecoo' a
sucu'untzili, u tz'i'lajoo’ u c'atiintzilil aj Jose u men
u tat. U conajoo’. Bensabi tac cuenta Egipto, pero
clntiinbi u men Dios,— cu t'an aj Esteban ti'ijjoo’ a
nucuch winiqui.* 10 —Le'ec a Dioso, u sa'altaj aj
Jose ichil a yaj u c'iimaja. Tz'abi ichil u tucul a rey
Faraon ich cuenta Egipto ca' u ch'aa’ ich qui'il aj
Joseje. Tz'abi ti'i aj Jose ca' seebac u yool tu taan
arey umen a Dioso. Le'ec a reye, u tz'aj u meyaj
aj Jose ti gobernadoril ich cuenta Egipto. U tz'aj
ti'i u muq'uil ca' u tlicaa'te boon a que'en ichil u
yotoch areye,— cut'an aj Esteban ti'ijjoo’ a nucuch
winiqui.*

11 —Pues te'l. Yanaji a wi'ijil ichil tulacal a
cuenta Egipto cuenta Canaan. Top yaj u c'imajoo'
a cristianojo. Le'ecoo’ ti uchben mamaa'a, ma'
chuculajoo’ u janal,— cu t'an aj Esteban ti'ijjoo'o.
12 —Le'ec ti ca' u yubaj aj Jacob ti yan janal ich
cuenta Egipto, u yaax ticaa'tajoo' ti uchben ma-
maa' te'i. 13 Le'ec ti ca' binoo' tucaye' u ca' sut te'i,
le'ec aj Joseje, u yadaj u c'aba’ ti'ijjoo' u sucu'un.
Le'ec a reye, u yeeltajoo' u wich u yet'oc aj Joseje,
— cu t'an aj Esteban ti'ijjoo'o. 14—Le'ec aj Joseje, u

* 7:8 Gn 17:9; Gn 21:2; 1 Cr 1:34; Mt 1:2; Gn 25:26; Gn 29:31; Gn
35:18 © 7:9 Gn37:4:Gn39:2,3  7:10 Gn42:6

tlicaa'taj u pectzil ca' talac u tatle'ec aj Jacob eteloo’
u yet'oc. Setenta y cinco tuuloo' tu bajil.* 15 Baalo'
ti bini aj Jacob tac cuenta Egipto ti cuntal. Te'i
quimi ala'aji. Te'i ilic quimoo' u mejen. Le'ecoo’
abe'e, le'ec ti uchben mamaa'oo' tulacalo'ono,—
cu t'an aj Esteban ti'ijoo’ a nucuch winiqui.* 16 —
Bensaboo' a quimen ti a caj u c'aba’ Siquem tuba
que'en a naj tunich u q'uexaj aj Abrahama. Te'l
p'itboo' a quimen ichil a naj tunichi. Aj Abraham
u q'uexaj ti'li u cuuchil u mucbeeboo' uchi. U
bo'taj u tool ti'jjoo’ u mejen aj Hamor ichil a caj u
c'aba’Siquem,— cut'an aj Esteban ti'jjoo'anucuch
winiqui.*

17 —Pues te'i. Le'ec ti watac u c'ochol u q'uinil
u betic c'u' u yadaj a Dios ti'i aj Abrahama, tanoo'
u yaabtal aj Israel ich cuenta Egipto.” 18 Yanaji
ulaac' a rey te'iji. A rey abe'e, ma' u yeeltaj aj
quimen Joseje,— cu t'an aj Esteban ti'ijjoo’ a nu-
cuch winiqui. 19—Arey abe'e, u betaj a c'as ti'ijoo’
ti uchben mamaa'a. U yadaj ti'ijoo’ ca' u p'iitoo' ti
quimil pach caj a boon a xidal a tanoo' u yantala,
— cu t'an aj Esteban ti'ijoo'o. 20—Ti a q'uin abe'e,
yanaji aj Moisese. C'ocha'an tu wich Dios a tz'ub
abe'e. Cunlnbi ichil u yotoch ox p'e uj u men u na'
utat.™ 21 Le'ec ti p'iitbi pach caj aj Moisese, clixtabi
y ch'a’bi u men ix princesa ich cuenta Egipto. U
ch'ijsaj jabix ilic u yala,— cu t'an aj Esteban ti'ijjoo’
a nucuch winiqui. 22—Uchi u cambal aj Moises
yoc'ol tulacal a c'u' a eela'an ich cuenta Egipto.

* 7:14 Gn45:9;Gn 46:27;: Dt10:22 © 7:15 Gn49:33  7:16 Ex

He 11:23

P'aati ti patal ti t'an y patal ti meyaj,— cu t'an aj
Esteban ti'ijoo'o.”

23 —Pues te'i. Le'ec ti cuarenta jaab yan ti'i aj
Moisese, u c'atiintaj beel ti sut eteloo’ u yetcaal aj

Israel. Que'enoo’ to ich cuenta Egipto.” 24 Le'ec ti
bini ti sut etel u yetcaala, u yilaj ti tan u c'imic a
yaj jun tuul u yetcaal u men jun tuul aj Egipto. U
sa'altaj u yetcaal. Le'ec aj Moisese, u yusq'uintaj u
jel u sip'il. U quimsaj,— cu t'an aj Esteban ti'ijoo’
a nucuch winiqui. 25 —“Le'ecoo’ in wetcaala, u
yeel ti le'ec a Dioso, u tlicaa'tajen ca' in sa'altoo’
ca' joc'ocoo' ich cuenta Egipto,” cu t'an aj Moises
tu bajil, pero ma' u yeeloo' ti baalo' u yetcaali,
— cu t'an aj Esteban ti'ijjoo’ a nucuch winiqui.
26 —Ti u samalili, u c'imaj ca' tuul u yetcaal aj
Israel aj Moisese. Tanoo' u p'isbaj tu bajil a ca'
tuulu. U c'atiintaj cuchi u jetz'cunticoo' u yool.
“In wetcaale'ex, mamtzilo'on tiqui bajil. ¢C'u' ca'a
tane'ex a p'ishaj?” cu t'an aj Moises ti'ijjoo'o,— cu
t'an aj Estebana. 27 —Tulca'bi aj Moises u men
tan u betic a c'as ti'i u yet'oco. “¢Mac u tz'aj tech
ti nooch u wichil a meyaj ti'i ca' a wila' ti sip'il?*
28 ;Bel wa a ca'a a quimseen jabix ca' a quimsaj aj
Egipto jo'deeji?” cu t'an ti'i aj Moisese,— cu t'an aj
Esteban ti'ijjoo' a nucuch winiqui. 29 —Le'ec ti ca'
u yubaj aj Moises ti eeltabi c'u' u betaja, puutz'i.
Bini tu cuenta Madian tuba culaji. Yanaji ca' tuul
u mejen te'i,— cu t'an aj Esteban ti'jjoo’ a nucuch

winiqui.*

30—Pues te'i. Cuarenta jaab que'en te'i. Tu pach
abe'e, mani ich p'atal lu'um ma' naach ti a witz
Sinai u c'aba’. U yilaj jun tuul u yaj xanum Dios
ti ca'an ich c'aac' le'ec tuba jabix tan u chuul a
pocche'e.” 31 Le'ec ti ca' uyilaj abe' aj Moisese, sa'ti
u yool. Le'ec ti tan u c'ochol u cha'anteje, uchi u
t'an a Noochtzili,— cu t'an aj Esteban ti'ijjoo'o. 32—
“Inen u Dios a uchben mamaa'. Inen u Diosil aj
Abraham aj Isaac aj Jacob,” cu t'an a Dioso,— cu
t'an aj Estebana. —Tz"ltz'lilnac aj Moises u men u
saaquili. Ma' u c'atiintaj u cha'ante.” 33 “Joq'ues
a zapato. Wa'anech ma' naach tin taan,” cu t'an
a Noochtzil ti'i aj Moisese,— cu t'an aj Estebana.™
34 —“In wilaj a yaj a tanoo' u c'iimic ich cuenta
Egipto a cristiano a tene, le'ecoo’ aj Israele,” cu
t'an a Dios ti'i aj Moisese. “In wu'yajoo' u t'an u
men a yaj abe'e. Taleen ti'i ca' in sa'altoo’,” cu
t'an a Dioso. “Aleebe, listarte a bajil. Bel in ca'a
in tlcaa'tech cuenta Egipto,” cu t'an a Dios ti'l aj
Moisese,— cu t'an aj Esteban ti'ijoo'o. 35—Le'ec aj
Moises abe' a tiicaa'bi u men a Dioso, le'ec ilic a ma’
qui' tuwichoo'ajIsraele. “¢Macutz'ajtech tinooch
u wichil a meyaj ti'i ca' a wila' ti sip'il?” cu t'an ti'i
aj Moises tia q'uin abe'e. Le'ec a Dioso, utz'aj ti'i aj
Moises tinooch u wichil umeyajti'i ca' u ciniintoo'
aj Israele. Tz'abi ti'i ca' u joq'uesoo' aj Israel ich
cuenta Egipto. Etel u muc' u yaj xa'num Dios
le'ec u c'umaj ichil a pocche' a yan c'aac' yoc'olo,
tz'abi u bete' abe'e,— cu t'an aj Esteban ti'jjoo’ a

* 7:30 Gn 48:16; Ex 3:2; Dt 33:16; Is 63:9; Zac 13:7; Jn 1:14; Tit 2:13

nucuch winiqui.* 36 —Le'ec a winic abe'e, le'ec
u joc'sajoo’ aj Israele. Yan a milagro u betaj tu
taanoo'o. Sa'too’ u yool a cristiano etel a c'u' u
betaja. Yaab a milagro u betaj aj Moises ich cuenta
Egipto. Yan a milagro u betaj ti'i a ja' a Chic
C'ac'naab u c'aba'a. Yan u betaj ich p'atal lu'um
le'ectuba culajoo’ aj Israel cuarentajaab,—cut'an
aj Esteban ti'ijoo'o.™ 37—“Le'ec a Dioso, bel u ca'a
u yeete jun tuul aj Israel ti'i ca' u yadu' u t'an Dios
jabix ca' u yeetajene. Le'ec a bel u ca'a yeetbele,
ca' tz'ocse'ex u t'an,” cu t'an aj Moisese,— cu t'an
aj Esteban ti'ijoo’ a nucuch winiqui.® 38 —Le'ec aj
Moisese, le'ec ilic a que'en tu yaamoo' a cristiano
aj Israel ichil a p'atal lu'um ma' naach ti a witz
Sinai tucaye'e. Te'i u c'imaj u t'an a Dios ti'i ca' u
yadi' to'on,— cu t'an aj Esteban ti'jjoo’ a nucuch
winiqui.* 39 —Le'ecoo’ ti uchben mamaa'a, ma'
u c'atiintajoo’ u tz'oques aj Moisese. U p'ltajoo' u
tz'ocsic. U c'atiintajoo’ cuchi usc'al cuenta Egipto
tucaye'il. 40“Bete ti santo ca'xi'ic taanil,” cut'anoo’
aj Israel ti'i u yetcaaloo', aj Aaron u c'aba’. “Bel
u ca'a u benso'on tac cuenta Egipto tucaye'. Ma'
ti weel tuba que'en aj Moisese, le'ec u joc'sajo'on
ich cuenta Egipto,” cu t'anoo’ ti uchben mamaa'
ti'i aj Aaron,— cu t'an aj Esteban ti'jjoo’ a nucuch
winiqui.*

41 —Puyes te'i. U betajoo’ jabix aj tz'i' wacax
ti'jjoo’ u santo. U quimsajoo' baalche' ti'i u sij-
oolticaloo' ti'i aj tz'i' wacax abe'e. Qui'oo' u yool

* 7:35 Ex14:19; Nm 20:16 * 7:36 Ex12:41; Dt 6:21; Ex16:1; Nm

etel a c'u' ubetajoo’o,— cu t'an aj Esteban ti'ijjoo'o.
42—T.e'ec a dios ti ca'ana, u culpachtajoo’ aj Israel
u men tanoo' u tz'eec ti diosil a q'uini, a uju, a
xllaba, tulacal. Baalo'ilic ti tz'iiba'an ich ju'um u
men jun tuul u yadaj u t'an a Dios uchiji:
“Inche'ex aj Israele'exe, le'ec ca' a quim-
saje'ex a walac' ti que'ene'ex to ich p'atal lu'um
cuarenta jaab, ¢a c'ajsajene'ex wa etel?” cu
t'an a Dioso. 43 “Ma’' a c'ajsajene'ex ti baalo'i.

Chen a c'oochtaje’ex u cuuchil a diose'ex, Moloc

u c'aba'. A c'ajsaje’ex a xulab, Renfan u c'aba’

le'ec a diose'exe. Chen a betaje'ex abe' ti'i a

c'ajsicale’ex. Yoc'lal abe'e, bel in ca'a in pule'ex

ti naach tac junxeel a caj Babilonia u c'aba’,” cu
t'an a dioso,—
cu t'an aj Esteban ti'jjoo’ a nucuch winiqui.

44 —Pyes te'i. Le'ec ti que'enoo' ich p'atal lu'um
tiuchben mamaa'a, yan aj tz'i' noc' naj tu yaamoo'.
Ichil a noc' naja, walacoo' u beel u c'ajes a Dios ti
ca'ana. Tanoo' u bensic, tanoo' u beel. Ichil a naj
abe'e,yanapechectunich tubatz'iiba'an diez p'eel
uley aDioso. Betabia najabe'jabixilic a albiti'i aj
Moises u men a Dios ca' u betoo'. Le'ec a Dioso, u
ye'aj ti'l aj Moises u p'is y baalo' ilic u betajoo'o,—
cu t'an aj Esteban ti'ijoo’ a nucuch winiqui.* 45—
Le'ec ti quimoo' mac u betaj aj noc' naja, p'aati
a naj ti'jjoo’ u mejene. Ti uchben mamaa'oo’ ilic
abe'e. Le'ec ti tan u ch'a'bej aj Josueje, u bensajoo’
ilicanajichil a lu'um a sijibi ti'jjoo’ u men a Dioso.
Le'ectitanoo' uyocol aj Israel ichil a lu'umu, tan u
joc'sabil u men a Dios boon a uchben cuma'anoo’
te'ijji. Te'l ilic que'en aj noc' naj asto ti oqui aj

* 7:44 He 8:5

David tireyili,—cut'an aj Esteban ti'ijjoo’' anucuch
winiqui.® 46 —Le'ec a Dioso, top yaj u yubi aj
Davidi. Aj Davidi, u c'aataj ti'i a Dioso, le'ec u Dios
aj Jacobo: “¢Ma' wa ta cha'ic ten ca' in bete' tech
jun cuulac a naja?” cu t'an aj David ti'iji,— cu t'an
aj Esteban ti'jjoo'o.” 47 —Ma' ilic cha'bi ti'i ca' u
bete' abe'e. Le'ec u mejen aj Davidi, Salomon u
c'aba'. Ala'aji, u betaj u yotoch a Dioso,— cu t'an
aj Estebana. 48 —Le'ec a Dioso, top nooch u yanil.
Ma' ta'ach u cuntal ichil a naj a betabi u men a
cristianojo. Baala' uyadaj a jun tuul uyadaj u t'an
a Dios uchiji:*

49 “Le'ec a ca'ana, le'ec in tintaan. Le'ec a
yoc'olcaba, le'ec u cuuchil in woc. ¢Biqui ca'
betabaantic in wotoch a men?” cu t'an a Dioso.
“;C'u'ajbeel ten u cuuchilinjedeebal?* 50Inene,
in betaj tulacal a c'u' a yana,” cu t'an a Dioso.

Baalo'uyadajajuntuuluyadajut'an aDios uchiji,
— cu t'an aj Esteban ti'ijjoo'o. 51 —Jumpul top ma'
ta'ache'ex a tz'ocsaj t'an. Jumpul top ma' yane'ex
a Dios, y ma' ta'ache'ex a wu'yic a t'ana,— cu t'an
ti'jjoo’ a nucuch winiqui. —Jumpul ma' ta'ache'ex
a C'Umic u t'an u Pustlc'al a Dioso. Walaque'ex a
ca' betic jabix ilic u betajoo’ ti uchben mamaa',
— cu t'an aj Esteban ti'ijjoo’ a nucuch winiqui.*
52 —Le'ecoo' ti uchben mamaa'a, u betajoo' a yaj
ti'jjoo’ boon u yet'oc a walacoo' u yadic u t'an Dios
uchiji. Le'ecoo’ ti uchben mamaa'a, u quimsajoo’
boon tuul u yadaj ti watac to a toj u na'ata, le'ec a
Cristojo.

* 7:45 Jos3:14 ¥ 7:46 1S16:1; 1R&17 T 7:48 2 Cr 2:6

Pues te'i. Udi a qui'il winic abe' tiqui wetel,—
cu t'an aj Estebana. —Inche'exe, a c'ubaje’ex ti'l
a c'ac'as cristiano ti'i ca' quimsabiic,— cu t'an aj
Esteban ti'ijoo’ a nucuch winiqui.*™ 53 —Le'ec u yaj
xa'num a Dios ti ca'ana, u c'ubaj te'ex uley a Dioso,
pero ma' ta'ache'ex a tz'ocsic a ley abe'e,— cu t'an

aj Esteban ti'ijoo' a nucuch winiqui.*

Biqui ti quimsabi aj Estebana
>4 Pues te'i. Le'ec ti ca' u yubajoo' u t'an aj
Esteban a nucuch winiqui, lic'oo’ u tz'iiquil tu jajil.
Jurltlemacucojumenoo'utz'iiquil ti'i aj Estebana.

35 Pues te'l. Yan u Pustic'al a Dios ichil u Pustic'al
aj Estebana. Uchi u cha'an ti ca'an. U yilaj u

quich'panil a Dios etel a Jesusu. Wa'an ti que'en tu
yaj toj tu yaj seeb c'ii' a Dioso. 56 —Ile'ex,— cu t'an
ti'jjoo’ a nucuch winiqui. —Tan in wilic ti jabix
jeebi u chi' a ca’'ana. Te'l que'en a Jesusu, le'ec a
yanaji ti cristianojil biq'uin ado'o. Wa'an ti que'en
tu yaj toj tu yaj seeb c'ii' a Dioso,— cu t'an ti'ijoo".*

57 Pues te'l. Uchoo' u yawat ti chich u men u
tz'iiquiloo’ ti'i aj Esteban. U miicajoo’ u Xiquin
ti'i ma' u yubicoo' u t'an aj Estebana. Laj binoo'
u michi' aj Estebana. 58 U bensajoo’ chi' caj.
U joc'sajoo’ jujun yal u noc' a nucuch winiqui.
U p'utajoo’ u noc' ca' clininblic u men jun tuul
ch'ajom aj Saulo u c'aba’'a. Pachili, cajoo’ u ch'ini’
aj Esteban etel tunich.® 59 Tan to u ch'inbil aj
Esteban ti caji ti t'an etel Dios ala'aji. —In Noochil

* 7:52 2 Cr 36:16; Mt 23:34;1 Ta 2:15; Hch 3:14 * 7:53 Ex 20:1;

Jesus, ch'a'a in piistic'al— cu t'an aj Estebana.”
60 Xonlaji ti lu'um. Uchi u t'an ti chich. —In
Noochil, ma' a tz'eecoo' u sip'il le'ec a c'u' a tanoo'
u betic tene,— cu t'an aj Esteban ti'i a Dioso.

Despues quimi.*

1-2 Qui' tu wich aj Saulo ti quimsabi aj Estebana.
C'ochoo' a winic a yan a Dios ichiloo' u pustic'al.
U mucajoo' aj Estebana. U yoc'tajoo’ a quimen ti
chichi.

Aj Saulojo, tan u betic a yqj ti'ijoo’ a hermanojo.

Pues te'i. Tia q'uin abe'e, cajoo’ u c'imi' a yaj ti
yaab a hermanojo. Weecoo' abe' tulacal tubajac
ich cuenta Judea y cuenta Samaria. Jadi' u yaj
xa'num a Jesusu, ma' binoo'i.** 3 Le'ec aj Saulojo,
top walac u betic a yaj ti'jjoo’ a hermanojo. Walac
u yocol ichil jujun cuul a naja. Walac u joc'sicoo’
a hermano a que'enoo’ te'iji, ca'ax winic ca'ax ix
ch'up. Walac u c'iilicoo' ich cuarto tu yotoch caj.”

Aalbi u pectzil Dios ich caj Samaria.

4 Pues te'i. Le'ecoo’ a hermanojo, u wecajoo' u
bajil tulacal tubajac. U tzicbaltajoo' u t'an a Dios
ti'ijoo’ a cristianojo, le'ec biqui ca' sa'albiicoo'.*
5Jun tuul a hermano abe'e, aj Felipe u c'aba’. Bini
ich jun p'eel caj cuenta Samaria. U tzicbaltaj a
Jesucristo ti le'ec u yaj Sa'alil a cristiano ti'ijoo’
boon a que'enoo’ te'iji.* 6 Le'ec ti ca' u yilajoo'

a milagro u betaj aj Felipeje, jumbeloo’ u tucul a
cristiano ti cajoo' uyubiut'an abe'. 7Yanoo'a mac
a yan a c'ac'asba’al ichil u pusiic'al. Joc'saboo' ti'i
u men aj Felipeje. Chich u yawat a c'ac'asba’al ti
tan ujoc'ol. Yanoo' a siiscaboo’ u biiq'uele, wa xan
moochoo', ch'anesaboo' ilic.” 8 Qui'0o' u yool a caj
etel c'u' a tan u manula.

9 Pues te'i. Ichil a caj abe'e, yan jun tuul a
winiqui, Simon u c'aba’. Biq'uin ado'o, walac u
pulya'aj. Sa'too' u yool a cristiano cuenta Samaria
u men c'u' a walac u betic aj Simono. Walac u
betic u bajil jabix top yaab u yeele.* 10 Tulacaloo'
ichil a caj abe'e, ca'ax nooch u wichil u meyaj ca'ax
ma', walacoo' u yubic u t'an aj Simono. —Tz'abi
ti'i u patalil u men Dios,— cu t'anoo'.™ 11 Walac u
tz'ocsabil u t'an u men uchi caac u sa'tesoo’ u yool
etel c'u' a walac u betiqui. 12 Ca'ax u tz'ocsajoo’ aj
Simon biq'uin ado'o, le'ec ti uchi u t'an aj Felipeje,
u tz'ocsajoo’ u t'an ala'aji. Albi ti'ijjoo’ a cristiano
ichil a caj abe' u men aj Felipe a qui'il t'an le'ec
biqui tiwalacu tiicaa' a Dioso, yle'ec a Jesucristojo,
le'ec u yaj Sa'alil a cristianojo. Ti winic ti ix ch'up,
u C'Umajoo' a ocja’ u men u tz'ocsajoo’ u t'an aj
Felipeje.* 13 Tac etel aj Simon, le'ec aj pulya'aja, u
tz'ocsaj ilic u t'an. U c'imaj a ocja'a. Tu pach abe'e,
le'ec aj Simono, bini tu pach aj Felipeje. Sa'tiu yool
aj Simon umen a milagro a tan ubetic aj Felipeje.™

14 Pues te'i. Le'ecoo' u yaj xanum a Jesusu,
que'enoo’ ich caj Jerusalen. Le'ec ti ca' u yuba-

* 8:7 Mt 10:1; Mr 9:26; Mr 16:17; Lc 10:17; Jn 14:12; He 2:4 * 8:9
Hch 13:6; Hch 5:36 * 8:10 Ro 1:28; Ef 4:14; Rev 13:3 * 8:12

joo' ti u c'imajoo’ u t'an a Dios a cristiano cuenta
Samariaja, tiicaa'boo' aj Pedro etel aj Juan te'i u
menoo' u chucaan u yaj xanum a Jesusu. 15Le'ec
ti c'ochoo' te'iji, u c'aatajoo’ ti'i Dios ca' u tiicaa'te u
Puistic'al ichiloo' u puisiic'al boon a tanoo' u tz'ocsaj
ich cuenta Samaria.* 16 Yanoo' u c'aatic ti'i Dios ti
baalo' u men ma'ax to u c'imoo' u Pusiic'al a Dios
te'}ji. Jadi' u c'imajoo' a ocja'a, ti'li ca' u yiloo' a
cristiano tiwalacoo' utz'ocsicaJesusu.™ 17 Tu pach
abe'e, aj Pedro u yet'oc aj Juana, u tz'ajoo' u c'it'
yoc'ol jujun tuul boon a tanoo' u tz'ocsaja. Baalo'
ca' u c'limajoo' u Piisiic'al a Dioso.*

18 pyueste'i. Le'ecoo' u yaj xa'num a Jesusu, ilboo'
u men aj Simon ti tanoo' u tz'eec u c'i' yoc'oloo’
aj tz'ocsaja. Le'ec aj Simono, u c'atiintaj cuchi u
bo'too' aj Pedro etel aj Juana. 19—Ca' tz'aa' ten u
muq'uil le'ec ti ca' in tz'aa' in c'U' yoc'ol a maca,
bel u cu c'umi' u Pustic'al a Dios jabix a tane'ex
a betiqui,— cu t'an aj Simon ti'jjoo’ u yaj xanum
a Jesusu. 20 —Ca' xiquech ich c'asil etel a taquin
u men tan a tuclic a q'uexe' u sij-ool a Dios etel
a taq'uini,— cu t'an aj Pedro ti'iji.* 21 —Ma' tu
paatal a meyaj tiqui wetel. Yan a sip'il ti'i a Dioso,
— cut'an aj Pedro ti'i aj Simono.™ 22—Jele' a tucul.
C'aate ti'i Dios ca' u sa'tes a sip'il. Uchac u sa'tesic
a sip'il etel c'u' a tuclaj a q'uexe'e,— cu t'an aj
Pedrojo.” 23—Chica'an ten ti c'as a na'at. Ma' ca'
yan biqui a p'iitic a betic a c'asa,— cu t'an aj Pedro

* 8:15 Mt18:19;Jn14:13,14; Jn 16:23,24; Hch 2:33; Fil2:19 ~ 8:16
Hch 19:2; Mt 28:19; Hch 2:38; Hch 10:48 * 8:17 Hch 6:6; He 6:2
* 8:20 2R 5:16; Mt 10:8; Hch 2:38; Hch 11:17 * 8:21 Jer 17:9; 2

ti'i aj Simono.™ 24 —C'aate ti'i Dios ca' u sa'tes in
sip'il ti'i ma'in c'imic c'u' a wadaj tene,— cu t'an aj
Simon ti'i aj Pedrojo.*

25 Pues te'i. Le'ec aj Pedro etel aj Juana, u
tzicbaltajoo' ti'i a cristiano le'ec a c'u' u yilajoo' u
betaj a Jesusu. U tzicbhaltajoo' u t'an a Dios ti'ijjoo'o.
Le'ectijoboo'utzicbhala,joc'oo te'l. Le'ectitanoo'u
yusc'al ti a caj Jerusalene, tanoo' u manul cajil caj
le'ec a boon a que'en tzeel bej ich cuenta Samaria.
U yadaj ti'ijoo’ biqui ca' u sa'altoo’ u bajil ca' xicoo'
ti ca'an.

Aj Felipeje, uchi u tzichal etel a winic a tali
cuenta Etiopia.

26 Pues te'i. Uxtun aj Felipeje, c'ochi jun tuul
u yaj xanum a Dios etele. —Listarte a bajil. Ca'
xiquech tu toja'an Jerusalen. Te'l que'en a nojbej
joq'ui ich caj Jerusalen y bini tac ti a caj Gaza. Ti
a nojbej abe'e, yan a lu'um a ma' yan u ja'ili,—
cu t'an u yaj xa'num a Dios ti'i aj Felipeje. 27U
listartaj u bajil aj Felipeje. Binitac ti a nojbej abe'e.
Ca' uyilaj ti nojbeje, te'l que'en a winic jun tuulu.
Te' tala’an Etiopia. A winic abe'e, ma' yan biqui
u mejen u men baalo' u ti'al. Nooch u wichil u
meyaj u men ixna' Candace, le'ec ilic ixX reina ti
cuenta Etiopia. A winic abe'e, aj ciinlin taq'uin ti
a caj abe'e. Tali ala'aji ti a caj Jerusalen ti'i u c'ajes
aDioso.” 28 Tan to u yusc'al tu caal tucaye'. Tina'an
tique'enichil a carreta a tan u jiilbil u men tzimin.
Tan u xoquic a ju'um a tz'iiba'an u men aj quimen

* 823 He12:15 © 824 Gn 20:7; Ex 8:8; Nm 21:7; Job 42:8

Isaiasa, le'ec jun tuul u yadaj u t'an a Dios uchiji.
29 —Ca' xiquech tu tzeel a carreta ado'o,— cu t'an
u Pistic'al a Dios ti'i aj Felipeje. 30 Chich ti tan u
beel aj Felipeje, asto ti c'ochi tu tzeel a carretaja.
Uyubaj c'u'atan uxoquic a winiqui. Tan u xoquic
aju'um a tz'iiba'an u men aj quimen Isaiasa, le'ec
jun tuul u yadaj u t'an a Dios uchiji. U c'aataj ti'i.
—¢Tan wa a ch'a'ic u tojil c'u’ a tan a xoquiqui?—
cu t'an ti'i. 31 —Ma' yan biqui in ch'a'ic u tojil wa
ma' yan mac ca' u yee' ten,— cu t'an a winiqui. U
yadaj ti'i aj Felipe ca' ococ ich carretaja, ca' tinlac
tu tzeel. 32 Le'ec c'u' a tan u xoquic ichili, le'ec
ada'a:
“Le'ec a carnerojo*, ma' ta'ach u tz'iictal ti
tan u bensabul ti'i ca’ quimsabtlic. Ma' ta'ach u
yawat ti walac u c'o'osbol u tzo'otzel u pach u
men a cristianojo. Jabix ilic a walac u betic a
baalche'abe'e, baalo'ilicbel u cubete'jun tuul a
winiqui. Ma' yan u peec.” 33 Le'ec a winic abe'e,
joc'sabi u su'tal. Bel u ca'a tz'abil ilic u sip'il
ca'ax ma' jaj ti yan u sip'il. Top c'asoo’ u na'at
a cristiano ti a q'uin abe'e. Bel u ca'a quimsabil
ala'aji.”
Le'ec abe'a t'an a tan u xoquic a winiqui. 34—;Tan
wa u tzicbaltic u bajil aj Isaiasa, wa le'ec aj Isaiasa,
tan u tzicbaltic ulaac' a winiqui?— cu t'an aj clinlin
taq'uin ti'i aj Felipeje.
35 Pues te'i. Aj Felipeje, caji ti nuuc. Etel c'u'u
X0caj aj clnin taq'uini, caji u yadu' a qui'il t'an
ti'iji. U tzicbaltaj a Jesus ti'iji.* 36 Le'ec ti tanoo'

* 8:32 tiimiinyuc © 8:32 Is53:7;Fil2:7,8 © 8:35 Lc24:27; Heh

u beele, c'ochoo’ tu chi' a tz'i' ja'a. —Ila, jeda’ a
ja'a. ¢Ma' wa qui' ca' in c'iml' a ocja’'a?— cu t'an
aj cliniin taq'uini.™ 37 —Wa tan a tz'ocsic a Jesus
tulacal a woolo, qui' a c'imic a ocja'a,— cu t'an aj
Felipeje. —Tulacal in wool tan in wadic tech. Le'ec
a Jesucristojo, le'ec u Mejen a Dioso,— cu t'an aj
ciiniin taq'uini.” 38 Le'ec aj ciiniin taq'uini, u yadaj
ca' wa'cunbuc a carretaja. Joc'oo' a ca' tuul ichil a
carretaja. Binoo' tac ichil a ja'a. Aj Felipeje, u tz'aj
ti ocja' a winiqui. 39 Ti joc'oo' ichil a ja'a, tu seebal
ch'a'bi aj Felipe u men u Pusiic'al a Dioso. Ma' ca'
ilbi u men aj cliniin taq'uini. Tu jajil qui' u yool
ti ca' caji ti beel u men u c'lim-ooltaj a Noochtzili.*
40 Uxtun aj Felipeje, te'i que'en ich caj Azoto. Tan
u beel cajil caj. U yadaj ti'ijoo’ u pectzil a Jesusu.
Baalo' y baalo' tan u betiqui, asto ti c'ochi ti a caj
Cesareaja.”

9

Baala' tijeeli u tucul aj Saulojo.

! Pues te'i. Uxtun aj Saulojo, lic'a'an u tz'iiquil
ti'i boon awalacoo' u tz'ocsic a Noochtzili. U c'atiu
quimsoo'. Bini aj Saulo ti tzicbal etel a winic a mas
nooch u wichil u meyaj tu yaamoo' u yaj mansaj
t'an a cristiano ti'i a Dioso.” 2U c'aataj ca' tz'iibbic
ti'i a ju'um a bel u cu benes ich caj Damasco. Te'i
bel u cu c'ubu' u pectzil ti'ijoo' u yaj cananil boon
a naj tuba walacoo' u much'tal aj Israel u c'ajes a

* 8:36 Hch 10:47 * 8:37 Mt 28:19; Mr 16:16; Mt 16:16; Jn 6:69;
Jn 9:35; Jn 11:27; Ro 10:10 * 8:39 1R 18:12; 2R 2:16; Ez 3:12; 2

Dioso. Etel abe' a ju'umu, chucul u yanil aj Saulo
ca' u muchl' boon a hermano ca'ax winic ca'ax ix
ch'up. Wa ca' u clixtoo'o, bel u cu c'ixoo' y bel u
cu benesoo' ich caj Jerusalen.* 3 Le'ec aj Saulojo,
tan to u beel ti a caj Damascojo. Ma' naach ti a
caj que'en ti jan yanaji a sasil ti ca'an. Aj Saulojo,
tich'bi u men u sac a sasili.™ 4 C'axi ti lu'um aj
Saulojo. U yubaj u t'an jun tuul mac. —Saulo,
Saulo ¢c'u' ca'a tan a betic ten a c'asa?— cu t'an
u yaalbiil.* 5—;Maquech noochwinic?>— cu t'an aj
Sauloti'iauchiut'an. —Inen a Jesusu. Tan a betic
ten a c'asa. Incheche, jabixech a wacax a ca'ax
boon p'icbicuneje, ma'tuximbal umen u tz'iiquil.
Chen walac u yajtal a wool etel a c'u' a walac a
betiqui,— cu t'an a Jesus ti'iji.* 6 Tz'iitz'lilemac aj
Saulo u men u saaquili. —Noochil, ;c'u' a c'ati ca’
in bete'e?— cu t'an aj Saulo ti uchi u nuucu. —
Liq'uen. Ca' xiquech ich caj. Te'l yan u yaalbiil
tech c'u' a yan a betiqui,— cu t'an a Jesus ti'l aj
Saulojo. 7 Le'ecoo' u yetbeel aj Saulojo, sa'too’
u yool. U yubajoo' a t'ana, pero ma'ax mac u
yilajoo'o.* 8 Liq'ui aj Saulojo. Chen u yubaja,
ch'oop. U miuchajoo' tu c'i'. U bensajoo’ ich caj
Damasco. 2 Ox p'e q'uin ch'oop ti baalo'. Ma' jani.
Ma' uchi u yuc'ul.

10Pueste'i. Yan jun tuul a winicich caj Damasco,
aj Ananias u c'aba’. Walac u c'ajsic a Jesus ala'aji.
Le'ec a Dioso, u chiitaj aj Ananias ich jabix numdl.
—Ananias,— cu t'an ti'i. —¢C'u'i, Noochil?— cu

* 9:2 Hch19:9 * 9:3 Hch 22:6; Hch26:12  © 9:4 Mt 25:40; 1

t'an aj Ananias ti'iji. 11 —Listarte a bajil. Xen
ti'l a calle a toj u c'aba’a. Te'l que'en u yotoch aj
Judasa. Ichil a naj abe' que'en aj Saulo a tala'an
caj Tarso. Aj Saulojo, tan u t'an etel a Dioso,— cu
t'an a Noochtzil ti'i aj Ananiasa.” 12 —Ich jabix
nimiulin ye'ajech ti'i aj Saulojo. Uyilaj jabix c'ochi
jun tuul a winic aj Ananias u c'aba’. Tilbi u men
aj Ananias ti'l ca' ch'aniic u wich,— cu t'an ti'i
aj Ananiasa. 13 —In Noochil, yaab sut in wu'yaj
boon a c'as u betaj aj Saulo ti'i boon a walacoo' u
c'ajsiquech ich caj Jerusalen. 14 Udi wa'ye' ti'i ca'
u miuchu' boon a walacoo' u c'ajsiquech. Tz'abi
ti'l ca' u bete' a baalo' u men u noochiloo' u yaj
mansaj t'an a cristiano ti'i a Dioso,— cu t'an aj
Ananias ti'iji.* 15—Ca' xiquech etel aj Saulo,— cu
t'anti'iaj Ananiasa. —Ineninyeetaj aj Sauloti'ica’
xi'ic u yadul' in pectzil ti'i boon a ma' Israel eteloo
u reyil eteloo’ aj Israel xan,— cu t'an a Jesus ti'i
aj Ananaiasa.” 16 —Inen, bel in quin yee' ti'i aj
Saulo c'u' a yaj abel uca'au c'imi' u men tan u
tz'ocsiquene,— cu t'an a Jesus ti'i aj Ananiasa.®

17 Pues te'i. Bini aj Ananiasa. Oqui ichil a naj
tuba que'en aj Saulojo. Aj Ananiasa, u tulaj aj
Saulojo. —Hermano Saulo, ti Noochil a Jesusu,
u ye'aj u bajil tech ti que'enech ti bej ma'ax to
uduquech ich caj. U tiicaa'tajen ti'i ca' in sasilcunte
a wich y ti'i ca' a c'umi' u Pustc'al a Dios ichil a
piisiic'al,— cu t'an aj Ananias ti'iji.* 18 Tu seebal

Hch 13:2; Hch 22:21; Hch 23:17; Ro 1:1,5; 1 Co 15:10; Ga 2:7,8; Hch
25:22 * 9:16 Hch 20:23; Hch 21:11 * 9:17 Hch 22:12,13; Hch
2:4; Hch 4:31; Hch 8:17; Hch 13:52



HECHOS 9:19 xlviii HECHOS 9:24

joq'ui jun p'eel ba'al tu nec' u wich aj Saulo jabix
u sool clyu. Sasilaji u wich tucaye'. Liq'ui ala'aji.
Tz'abi u yocja'. 19 Mas pachili, jani, y muc'a'anaji
tucaye'il.

Aj Saulojo, uchi u tzicbal ich caj Damasco.

Pues te'i. Ma' yaab q'uin culaji aj Saulo ich caj
Damasco tu yaamoo' a hermanojo.™ 20 Despuese,
caji ti t'an ichil boon a naj tuba walacoo' u
much'tal aj Israel u c'ajesoo’ a Dioso. —A Je-
susu, u Mejen Dios,— cu t'an aj Saulo ti'i boon a
que'eneoo’ te'iji.* 21 Sa'too' u yool boon u yubajoo'
ut'anaj Saulojo. —¢Ma'wale'ecawinicado'o,le'ec
a mac u betaj a c'as ti'i boon a walacoo' u c'ajsic a
Jesus ich caj Jerusalene?— cu t'anoo'. —;Ma' wa
udi wa'ye' aj Saulo ti'i u muchicaloo' cuchi boon a
walacoo' u c'ajsic a Jesus ti'i ca' u bensoo' cuchi ti
presojil tu taanoo' u noochiloo’ u yaj mansaj t'an
a cristiano ti'i a Dioso?— cu t'anoo' aj Israel tu
bajili.* 22 Tan ti tan u yantal u muc' u t'an aj Saulo
u tzicbhalte a Jesusu. Ma' ca' yanoo' u t'an boon aj
Israel a que'enoo’ ichil a caj Damascojo. Le'ec aj
Saulojo, tan u ye'ic ti'ijjoo’ ti le'ec a Jesusu, le'ec u
yaj Sa'alil a cristiano tu jajil.”

Puutz'i aj Saulo tu wichoo' aj Israele.

23 Pues te'i. Yaab q'uin a maniji. Much'lajoo’
aj Israel ti'l ca' u tzicbalte tu bajil biqui ca' u
quimesoo' aj Saulojo.™ 24 Aj Saulojo, u yeeltaj c'u'
a tanoo' u tuclic u bete' ti'iji. Ti q'uin ti ac'il' aj

Mt 13:54,55; Hch 8:3; Ga 1:13 * 9:22 Hch 18:28 * 9:23 Hch
23:12; Hch 25:3



HECHOS 9:25 xlix HECHOS 9:30

Israele, tanoo' u ciiniintic a bej a walac ujoc'olichil
a caj ti'i ca' u quimesoo' aj Saulojo. 25 Jun p'eel
ac'i'y, le'ecoo' a hermanojo, u yemsajoo' aj Saulo
ich noxi'xac tac ti lu'um pach a cot a que'en tu xoy
a caja. Baalo' ca' u sa'altaj u bajil aj Saulojo.™

Que'enich caj Jerusalen aj Saulojo.

26 Pues te'i. Le'ec ti c'ochi aj Saulo ich caj
Jerusalene, u yaaltaj u yet'octoo’ a hermano te'iji.
Saacoo' a hermano ti'iji. —Chen pach u yooltanu
tz'ocsic a Jesus ti'i u cho'icalo’ono,— cu t'anoo’ tu
bajil.* 27 Jun tuul tu yaamoo'o, aj Bernabe u c'aba'.
Le'ec abe'e, u bensaj aj Saulo eteloo' u yaj xanum
a Jesusu. Aj Bernabeje, u yadaj ti'jjoo’ biqui ca' u
yilaj a Jesus aj Saulo tu benil a caj Damascojo. —
Uchi u tzicbal ti Noochil etel aj Saulojo,— cu t'an
ti'jjoo’ u yaj xa'num a Jesusu. —Le'ec ti que'en
ich caj Damasco biq'uin ado'o, ma' saac aj Saulo
u tzicbalte u t'an a Jesusu,— cu t'an ti'ijoo’ u yaj
xa'num a Jesusu. 28 Baalo' ti culaji aj Saulo tu
yaamoo' a hermano ich caj Jerusalene.* 29 Yan u
muc' u t'an ti tan u tzicbaltic u t'an a Noochtzili.
Uchi u tzicbal eteloo' aj Israel le'ec a griego™ u
wichoo' u t'ana. U yaaltajoo’ u tojquintoo’ u bajil.
Cajoo' u tucle biqui ca' u quimesoo' aj Saulojo.™

30 Pues te'i. Le'ecoo’ a hermanojo, u yeeltajoo' ti
beloo' u ca'a u quimes aj Saulojo. U bensajoo’ ichil
a caj Cesareaja. Te'l u tiicaa'tajoo' aj Saulo tu caal
tucaye'. Tarso u c'aba’ u caal.

31 Pues te'i. Le'ecoo' a hermanojo, ma' u ca'
C'Umajoo' a yaj ich cuenta Judea, ma'ax ich cuenta
Galilea, ma'ax ich cuenta Samaria. Tan ti tanoo' u
chichtal uyool. Jadi'a c'u'u c'ati a Noochtzili, jadi’'
a walacoo' u betiqui. Le'ec u Pisiic'al a Dioso, tan

u yanat. Tanoo' u tz'a'ciil a hermanojo.*

Ch'anesabi aj Eneasa.

32 Pues te'i. Aj Pedrojo, tan u sutinticoo' a her-
manojo. C'ochi u sutintoo' tac ich caj Lida.™ 33U
clixtaj a winic te'l, Eneas u c'aba’. Sotmen u biiq'uel
a winiqui. Ocho jaab coya'an tu cama. 34—Eneas,
le'ec a Jesucristojo, tan u qui'cuntiquech. Liq'uen.
Utzquinte a cama,— cu t'an aj Pedro ti'jji. Tu
seebal ch'ani. Liq'ui aj Encasa.™ 35 Tulacaloo' ich
caj Lida etel boon a que'en ichil u jooquil a Saron
u c'aba'a, u yilajoo' ti ch'ani aj Eneasa. U p'litajoo’
a uchben tuculu. Cajoo' u tz'oques a Jesusu.”™

Ca’ cuxlaji ixna' Dorcasa.

36 Pues te'i. Ti a q'uin abe'e, yan jun tuul a
nooch'up ich caj Jope, ix Tabita u c'aba’. Ichil a
t'an griegojof, —ix Dorcas,— cu t'anoo' ti'i. Ala'aji,
walac u tz'ocsic a Jesusu. Chen qui' a walac u
betic tulacal a q'uini. Walac u yaanticoo' a otzili.*
37Ti a q'uin abe'e, c'oja'anaji ala'aji, y quimi. U
yichnesajoo'.

Pueste'i. U coyquintajoo'ich cuarto tu ca' tzaam
anaja.” 38Ma' naach ti a caj Jope que'en a caj Lida

tuba que'en aj Pedrojo. Le'ecoo’ a hermanojo, u
yubajoo' ti que'en te'i ich caj Lida aj Pedrojo. U
tlicaa'tajoo' ca' tuul a winic u chiiteje. —Co'ox tiqui
wetel aleebili,— cu t'anoo’ ti'i aj Pedrojo. 39 Bini aj
Pedrotupachoo'. Le'ectic'ochite'iji, ubensajoo’ aj
Pedro ti a cuarto tuba que'en a quimene. Le'ecoo’
ix ma'icham a que'enoo’ te'iji, tanoo' u yoc'tic a
quimene. Naatz'oo' tu tzeel. U ye'ajoo' ti'i aj Pedro
boon a noc' u chuyaj ixna' Dorcas ti cuxa'an toj.
40Pyes te'i. Aj Pedrojo, ulajjoc'sajoo’ a cristiano
a que'enoo’ te'iji. Xonlaji aj Pedrojo. Tan u t'an
etel a Dioso. U sutaj u bajil u cha'ante a quimene.
—Tabita, lig'uen,— cu t'an ti'i. U p'ixaj u wich.
Le'ec ti ca' u yilaj aj Pedrojo, tinlaji.* 41 Aj Pedrojo,
u miuchaj tu c'i'. U wa'cuntaj. U piiyajoo' boon a
hermano u yet'ocoo' ix ma'icham. U ye'aj ti'ijoo’ a
nooch'up ti cuxlaji tucaye'. 42 Tulacal a caj Jope,
u yubaj ti cuxlaji a quimene. Yanoo' a cajoo' u
tz'oques a Noochtzili, le'ec a Jesusu. 43 Xanaji aj
Pedrote'iich caj Jope. Uchiuposado etel aj Simon.

Le'ec abe'e, aj men q'uewel.”

10

C'limbi u t'an aj Cornelio u men aj Pedrojo.
TPueste'l. Yanawinicjun tuulich caj Cesarea, aj
Cornelio u c'aba’. Ala'aji, u noochiloo' a soldado a
Italiano u c'aba’ a jun muuch'oo’ tu bajili. 2 Aj Cor-
neliojo, walac u c'ajsic a Dios tulacal u yool. Baalo'
ilic tulacaloo' u familia. Yaab a taq'uin walac u
sijic ti'jjoo’ aj Israel a otziloo'o. Walac u t'an etel a

* 9:40 Mt 9:25; 1R 17:19-23; 2 R 4:32-36; Hch 7:60; Hch 20:36; Mr

Dioso.™ 3Jun p'eel q'uin jabix a las tres ti ocq'uini,
u yilaj ti qui' jun tuul u yaj xanum a Dios ti ca'an
ichil jabix numul. C'ochi tu tzeel aj Corneliojo. —
Cornelio,— cu t'an ti'i.” 4Sa'tiu yool ca' u cha'antaj
u yaj xanum a Dioso. Saacaji a winiqui. —¢C'u'i,
noochwinic?— cu t'an aj Cornelio ti'iji. —Le'ec a
Dioso,uyubaj c'u'awadajti'i. Uyilaj biquitiwalac
a waantic a otzili.™ 5 Tiicaa'too' ich caj Jope a winic
ca' u plyoo' aj Simono,— cu t'an u yaj xa'num a
Dioso. —Le'ec u ch'ibal a winiqui, Pedro. 6 Le'ec aj
Pedrojo, tan u posado etel aj Simon. Le'ec abe'e, aj
men quewele. Te'i que'en u yotoch chi' c'ac'naab.
Beluca'auyadi'techc'u'ayanabetiqui,—cut'an
u yaj xa'num a Dios ti'i aj Corneliojo.* 7 Despues
bini u yaj xanum a Dios a uchi u t'ana. Le'ec aj
Corneliojo, u piiyaj ca' tuul u yaj meyaj etel jun
tuul a soldadojo. Le'ec a soldado abe'e, walac u
meyajtic c'u' u c'ati aj Corneliojo. A soldado abe'e,
walac u c'ajsic a Dioso. 8 U yadaj ti'i a ox tuul
tulacal a c'u’ u yilaj ichil jabix nimul. Mas pachilj,
u tlicaa'taj a ox tuul ti a caj Jopeje.

9 Pues te'i. C'ochi a chuunq'uin tu samalili.
Que'en to a ox tuul ti bej ma' naach ti a caj Jope ti
naq'ui aj Pedro yoc'ol a naj a quet u polo. Te'i uchi
u t'an etel a Dioso.™ 10 Caji ti wi'ijtal. U c'atiintaj
janal. Le'ec ti tan u yutzquinbil a janala, cajiu yila'
tijeebiuchi'aca'anichjabixnimil. Uyilajtitan
u yemsabil ti lu'um a jabix noxi' buucu. C'lxa'an

* 10:2 Hch 22:12 * 10:3 Hch 11:13;Sal 34:7;Sal 91:11; Hch 5:19;

abe' tu cuatrojil u xuuc.® 12 Ichil a buuc abe'e,
yan a ca'ax c'u'ac ti baalche'ili. Yanoo' a cana.
Yanoo' a ch'iich'i. 13 —Pedro, liq'uen. Quimes
a baalche'e. Jante,— cu t'an a uchi u t'an ti'i aj
Pedrojo. 14 —Ma' tin jantic, Noochil. Ma'ax jun
sut in jante a ma' ta'ach u jantabil u menoo' aj
Israele,— cu t'an aj Pedrojo.” 15 —Wa Dios tan
u yadic ca' a bete' a c'u'aca, ma' ta wadic wa ma'
qui',— cu t'an a uchi u t'an tucaye'e.” 16 Ox sut
albi ti'i aj Pedro ti baalo'. Mas pachili, nac'sabi ti
ca'an a buuc tucaye'. 17 Le'ec aj Pedrojo, tan to u
tuclic c'u' a aalbi ti'i ichil a jabix numiul abe'e, ti
c'ochoo' u yaj tiicaa' aj Cornelio chi' a coto. Tanoo'
u c'aatic tuba que'en u yotoch aj Simono. 18—;Tan
wa uposadowa'ye' aj Simon Pedrojo?— cu t'anoo'
ti chich. 19 Aj Pedrojo, tan to u tuclic c'u’ a aalbi
ti'l ichil jabix a nimul abe'e. —U'yeen. C'ochi ox
tuul a winiqui. Tanoo' u cuxtiquech,— cu t'an u
Piisiic'al a Dios ti'i aj Pedrojo.” 20 —Emen pol naj.
Ca' xiquech tu pachoo'. Ma' a tuclic a ma'ax c'u'iji,
umen in tiicaa'tajoo',— cu t'an u Pustic'al a Dios ti'i
aj Pedrojo.*

21 Pues te'i. Emi aj Pedrojo. C'ochi eteloo' u yaj
tlicaa' aj Corneliojo. —Inen a winic a tane'ex a
clxtiqui. ¢C'u' a c'ate'ex tene?— cu t'an aj Pedro
ti'jjoo'o. 22 —Le'ec aj Corneliojo, u tiicaa'tajo'on.
Ala'aji, unoochiloo' a soldadojo. Tojuna'at. Walac
u c'ajsic a Dioso. Tulacaloo' aj Israele, walacoo' u

* 10:11 Ez 1:1; Mt 3:16; Hch 7:56; Rev 19:11 * 10:14 Lv11:4;Lv

yadic u qui'il a winic abe'e. Albi ti'i aj Cornelio u
men jun tuul u yaj xanum a Dios ti'i ca' u piyeech
ca' xiquech tu yotoch,— cu t'anoo’ ti'i aj Pedrojo.
—Te'iu yubic a t'an,— cu t'an a ox tuul ti'iji.*

23 Pues te'i. Aj Pedrojo, u yadaj ca' ococ a ox
tuul etel, ti'l ca' uchuc u posado te'i etel aj men
q'uewele. Tu samalili, bini aj Pedro tu pach a ox
tuulu. Yan a hermano a taloo' caj Jope, binoo' tu
pach. 24 Tu ca'bejil c'ochoo’ ichil a caj Cesareaja.
Aj Corneliojo, tan u paac'ticoo’. Te'i much'a'anoo'
tulacaloo'uyet'ocetel boonuyet'oca qui'tuwichi.
Pliyboo' u men aj Corneliojo. 25 Le'ec ti c'ochi ti a
naj aj Pedrojo, bini aj Cornelio u c'imi't. Xonlaji
tu taan. Caji u bete' jabix dios aj Pedrojo. 26 Aj
Pedrojo, u lic'saj aj Corneliojo. —Liq'uen. Inene,
winiquen ilic jabixeche,— cu t'an aj Pedro ti'iji.*
27 Tanoo' u tzichal ti tanoo' u yocol ich naj tuba
much'a'anoo’ a cristianojo. 28 —Inche'exe, ma'
Israele'exi. ;Ma' wa a weele'ex ti ma' qui' tu c'axil
ti'i ti ley ino'on aj Israelo’on wa ca' ti wet'octe wa
ca' ococo'on ichil u yotoch a ma' Israele?— cu t'an
aj Pedro ti'ijjoo'o. —Ti weel,— cu t'anoo’ ti'i. —C'u’
betiqui, le'ec a Dioso, u ye'aj ten ti ma' qui' ca' in
wadu' ti c'asoo’ a ma' Israele,— cu t'an aj Pedrojo.
—Ma' qui' ti ma' in wet'octicoo',” 29 mentiic'u, le'ec
ca' a plyajene'exe, taleen ti jomol. ¢Aleebe c'u' ca'a
a tucaa'taj ch'ablilen?’— cu t'an aj Pedro ti'ijoo’ a
que'en te'iji.* 30 —Baala' hora oxeeji cuma'anen,
— cu t'an aj Corneliojo. —In p'itaj a janal ti'i

ca' uchuc in suq'uinaj. Tan in t'an etel a Dios ti
chiclaji jun tuul winic tin taan. Sac u ca'a u noc',
— cu t'an aj Corneliojo.* 31 —“Cornelio, le'ec a
Dioso, u yubaj c'u' a wadaj ti'i. C'lija'an ti'i a Dios
biqui ti walac a waanticoo' a otzili,” cu t'an ten
u yaj xanum a Dioso,— cu t'an aj Cornelio ti'i
aj Pedrojo.” 32 —“Aleebe tiicaa'te a t'an ti a caj
Jope ca' talac aj Simon Pedrojo,” cu t'an ten u yaj
xa'num a Dioso, y udeech,— cu t'an aj Cornelio
ti'i aj Pedrojo. —“Tan u posado ichil u yotoch aj
Simon. Le'ec abe'e, aj men q'uewele,” cu t'an ten.
“Te' que'en chi' c'ac'naab,” cu t'an ten,— cu t'an
aj Cornelio ti'l aj Pedrojo. —“Cornelio, le'ec ca’
c'ochoc ta wetel aj Simon Pedrojo, bel u ca'a ti
tzicbal ta wetel ala'aji,” cu t'an ten u yaj Xxa'num
a Dioso,— cu t'an aj Cornelio ti'i aj Pedrojo. 33—
Baalo'uyadaj tene, mentticy, tu jomolil in tiicaa'taj
ca' talaquech. Qui' tun udeech. Wa'ye' que'eno'on
aleebetutaanaDioso,ti'ica' tiwu'yic'u'aalbitech
umen a Noochtzili, ti'i ca' a wadi' to'on,— cu t'an
aj Cornelio ti'i aj Pedrojo.

Le'ec ada’'u t'an aj Pedro ichil u yotoch aj Corne-
liojo.

34 Pues te'l. Caji ti t'an aj Pedrojo. —Aleebe
chica'an ten ti qui'. Le'ec a Dioso, ma' jadi' aj
Israel a c'ocha'an tu wichi.™ 35 Le'ec ca'ax tubajac
yoc'olcab, wa walac u c'ajsic a Dioso, y saac u bete'
a c'asa, y walac u betic a tojo, qui' tu wich a Dioso,
— cu t'an aj Pedro ti'jjoo’ aj Cornelio eteloo’ u

* 10:30 Hch1:10;Lc24:4 © 10:31 Dn10:12; He6:10  10:34

yet'oco.” 36 —Udi u pectzil a qui' ti'jjoo’ aj Israel,
le'ec biqui ca' qui'ac a cristiano etel a Dios u men
a Jesucristojo. Le'ec a Jesucristojo, le'ec u Noochil
tulacal a c'u' a yana,— cu t'an aj Pedro ti'ijoo’
aj Cornelio eteloo' u yet'oc.” 37 —Uchi u t'an aj
Juana. U tz'aj a ocja'a. Mas pachili, caji ti weequel
u pectzil a Dios ich cuenta Galilea asto ti weequi
ca'ax tubajacich cuenta Judea. ;Ma' wa a weele'ex
abe'e?— cu t'an aj Pedro ti'ijoo’ aj Cornelio eteloo’
u yet'oc. —Ti weel,— cu t'anoo' ti'i. 38 —Le'ec
a pectzil abe'e, le'ec ca' u tz'aj Dios u Pustic'al ti'i
jun tuul a winic a ch'ijnal Nazaret Jesus u c'aba'.
U tz'aj ilic ti'i u muc' u t'an. Mani ala'i u bete'
a qui'i. Boon a yan a quisin ichil u pustc'al, u
joc'saj. Patal u bete' ti baalo' u men Dios tan
u yaantic,— cu t'an aj Pedro ti'ijjoo’ aj Cornelio
eteloo' u yet'oc.* 39 —Ino'ono, ti wilaj tulacal a
c'u' u betaj a Jesus ichil boon aj meen caj cuenta
Judea y ichil u noochil a caj Judeaja. Le'ec abe'e,
Jerusalen. U quimsajoo' ilic tuwich u cruzil,— cu
t'an aj Pedro ti'ijjoo' aj Cornelio eteloo' u yet'oc.
40 —Le'ec a Dioso, u ca' cuxquintaj ti u yox p'eel
q'uin. U ca' ye'aj to'on ala'aji,— cu t'an aj Pedro
ti'jjoo'o. 41—Ma' ca'ilbi u men tulacal a cristianoji,
pero ti ca'ilaj ala'aji. Yeetbo'on u men Dios ti'i ca'
ti wila' a Jesusu. Le'ec ti ca' cuxlaji, jani y uchi
u yuc'ul tiqui wetel,— cu t'an aj Pedro ti'ijjoo’ aj
Cornelio eteloo' u yet'oc.” 42 —U yadaj to'on ca'
uchuc ti tzicbal etel a cristianojo. U yadaj to'on ca'

ti wadi' ti'jjoo’ a cristiano ti yeetbi ala'aji u men
a Dioso. Yeethi ti'l ca' u yila' u sip'il a cristiano y
ti'ica'utz'aa'ichil u sip'il a cristiano ca'ax cuxa'an
ca'ax quimen.* 43 Le'ec boon a uchben winic u
yadaj u t'an a Dioso, baala' u yadaj yoc'ol a Jesusu.
“Tulacal aboon awalacutz'ocsic a winic abe'e, 1aj
belu ca'asa'tesabiil usip'il. Yan umuc' ca' usa'alte
a cristianojo,” cut'an boon a uchben winic u yadaj
ut'an a Dioso,— cu t'an aj Pedro ti'ijjoo’ aj Cornelio
eteloo' u yet'oc.”

Le'ec ada'a, le'ec biqui ca’ u c'timajoo' u Plislic'al a
Dios ama'Israele.

44 Pues te'l. Tan to u tzicbal aj Pedro ti c'ochi u
Pustlc'al a Dioso. Oqui u Pisiic'al a Dios ichiloo' u
pustc'al boon a tanoo' u yubic u t'an aj Pedrojo.
45 Sa'ti u yool aj Pedro u yet'ocoo’ aj Israel boon a
c'ochoo’ tu pacha, u men u c'imajoo' ilic u Pustic'al
a Dios a ma' Israele.” 46 Le'ec aj Pedro eteloo' u
yet'oco, u yubajoo' ti cajoo’ ti t'an a ma' Israele.
Tanoo' u t'an a ma' Israel ichil a t'an a jumpaay
u wich a ma' u yeeloo'. Tanoo' u yadic u qui'il a
Dios a ma' Israeloo'o. 47 —U c'limajoo' u Pustc'al a
Dios jabix ilic ino'ono, mentiicii, wa ca' in tz'a'oo’
tl ocja’, ma' yan c'u' a ca' u yadoo' a ma'ax maca,
— cu t'an aj Pedrojo.* 48 Le'ec aj Pedrojo, u yadaj
ca' tz'abiicoo' u yocja' u men tanoo' u tz'ocsic a
Jesucristojo. Pachili, u c'aatajoo’ ca' culac aj Pedro
tz'etz'eecac tu yaamoo' le'ec boon q'uin u c'ati.”

11

Nuucboo' a hermano ich caj Jerusalen u men aj
Pedrojo.

1 Pues te'i. Le'ecoo’ u yaj xa'num a Jesus u
yet'ocoo’ boon a hermano ich cuenta Judeaja, u
yubajoo’ ti cajoo’ u c'imi' u t'an a Dios a ma'
Israele. 2 Le'ec ti c'ochi ich caj Jerusalen aj Pe-
drojo, yaaltabi tojquinbil u menoo' boon aj Israel
a hermano te'iji.* 3 —¢C'u' ca'a bineech ti sut tu
yaamoo' a ma' Israele, y janeech tu yaamoo'?—
cu t'anoo' ti'i aj Pedrojo.” 4 Aj Pedrojo, u yadaj
ti'ijoo’ tulacal a c'u' a maniji.* 5 —Que'enen ich
caj Jope,— cu t'an. —Le'ec ti tan in t'an etel a
Dioso, in wilaj jun p'eel ba'al ichil jabix numdul.
Emi ti ca'an a jabix noxi' buucu. C'lixa'an abe' tu
cuatrojil u xuuc'. Emi tac tuba que'enen,— cu t'an
aj Pedro ti'ijoo'o.* 6 —In wilaj ti qui' c'u' a yan
ichili. Te'i que'enoo’ a cana, a ch'iich'i, y u chucaan
a baalche'e. 7“Liq'uen Pedro. Quimes a baalche'e.
Jante,” cut'an ten a uchiut'ana,— cut'an aj Pedro
ti'ijoo'o. 8—“Ma' tin jantic, Noochil. Ma'ax jun sut
in jante a ma' ta'achoo' u jantic aj Israele,” queen
ti'i, — cu t'an aj Pedro ti'ijoo'o.” 9 —“Ma' a wadic
ti ma' qui' c'u' a tan u yaalbil tech ti qui' u men
a Dioso,” cu t'an ten a uchi u t'an tucaye'e,— cu
t'an aj Pedro ti'ijjoo'o. 10—Ox sut albi ten ti baalo'.
Mas pachili, nac'sabitica'an ajabixbuuctucaye'il.
11 1e'ec tinac'sabi abe'e, c'ochoo' a ox tuul a taloo'
ich caj Cesarea ti a naj tuba que'enene. Tanoo' u

clixtiquen,— cu t'an aj Pedrojo. 12—Le'ec u Piistic'al
a Dioso, u ticaa'tajen tu pachoo'. “Ma’ a tuclic a
ma'ax c'u'iji,” cu t'an ten u Pistic'al a Dioso. Le'ec
in wet'ocoo' ada' a seis tuuloo'o, binoo' tin pach tac
ich caj Cesarea. Tulacalo'on, oco'on ichil u yotoch
aj Corneliojo,— cu t'an aj Pedro ti'ijjoo’ a hermano
ichcaj ]erusalen 13—A] Corneliojo, uyadaj to'on
b1qu1 ca' u yilaj u yaj xanum a Dioso. Oqui u yaj
xanum a Dios ichil u yotoch aj Cornelio biq'uin
ado'o. “Tlcaa'too' a winic ti'i a caj Jope ca' u piyu'
aj Simon Pedrojo,” cut'anuyajxanum a Dios ti'i aj
Corneliojo.* 14“Le'ec aj Pedrojo, bel u ca'a u yadil'
tech y etel boon a wet'ocoo' c'u' a ca' a bete'ex ti'i
ca' sa'alblique'ex,” cu t'an u yaj xanum a Dios ti'i
aj Corneliojo. Baalo' u yadaj ten aj Cornelio,—
cu t'an aj Pedro ti'ijjoo’ u chucaan a hermano ich
caj Jerusalen. 15—Tan to in caal ti tzicbal eteloo’
ti ca' c'ochi u Pustic'al a Dioso. Oqui ichiloo’ u
pustic'al boon a que'en te'l jabix ilic ti oqui ichil
ti pustlic'al ino'on biq'uin ado'o,— cu t'an aj Pedro
ti'ijoo'o.™ 16 —Tu pach abe'e, c'aji ten c'u' u yadaj
a Noochtzili. “Le'ec aj Juana, uchi u tz'aj ocja’
etel ja', pero le'ec a Dioso, jumpaay ti bel u ca'a
u tz'aa'e'ex ti ocja'. Bel u ca'a u tiicaa'te u Pustc'al
ichil a pusiic'ale'ex,” cu t'an a Noochtzili,— cu t'an
aj Pedro ti'ijjoo’ a hermano ich caj Jerusalen.™ 17—
Le'ec a Dioso, u tz'ajoo’ ti'i ma' Israel u Pusiic'al
jabix ilic ca' u tz'aj to'on le'ec ti cajo’on ti tz'oques
a Noochtzili, le'ec a Jesucristojo. Inene, ma' yan in

muc' ti'i ca’' uchuc in p'isbaj etel a Dios u men tan
u climic a ma' Israeloo’'o,— cu t'an aj Pedro ti'ijoo’
a hermanojo.™ 18 Le'ec ti ca' u yubajoo' u t'an aj
Pedrojo, ma' ca' yanoo' u t'an. Cajoo' u yadu' u
qui'il a Dioso. —Le'ec a Dioso, u tz'ajoo’ ti'l a ma'
Israel ca' u jeloo' u tucul ti'i ca' tz'abiic u cuxtal ti
ca'an,— cu t'anoo' a hermanojo.*

Le'ec ada'a, le'ec biqui ti yaax tz'ocsabi a Jesus
ich caj Antioquia.

19 Pues te'i. Le'ec ti quimsabi aj Estebana,
weeco0' a hermano u men a yaj a caji tz'abul
yoc'oloo’. Yan a binoo' tac tu cuenta Fenicia.
Binoo' tac tu cuenta Chipre. Binoo' tac ti a caj
Antioquiaja. Tanoo' u tzicbaltic u t'an a Dios
ti'ijjoo’ aj Israele. Ti'jjoo' ulaac'a, ma' ta'achoo’
u tzicbaltic.* 20 C'u' betiqui, yan a hermano a
joc'oo’ cuenta Chipre cuenta Cirene. Binoo'ti a caj
Antioquiaja. Uchoo' u tzichal eteloo’ a ma' Israele.
U tzicbaltajoo' a Noochtzil a Jesus ti'ijoo".* 21 Le'ec
a Noochtzili, u yaantajoo' a taloo' cuenta Chipre
cuenta Cirene, mentiicli, yanoo' a ma' Israele, u
p'itajoo’ u c'ajes a uchbene. Cajoo’ u tz'oques a
Noochtzili.*

22 Pues te'i. Le'ecoo’ a hermano ich caj
Jerusalen, u yubajoo' ti yanoo' a cajoo’ u tz'oques
a Jesus ichil a caj Antioquiaja, mentici, u
tlicaa'tajoo' aj Bernabe te'i.* 23 Le'ec ti c'ochi te'i,
u yilaj a qui' a tan u betic a Dios ti'jjoo'o. Qui' u

yool. —Ma' a p'utique'ex a tz'oques a Noochtzili.
Tz'ocse'ex tulacale'ex a wool,— cu t'an aj Bernabe
ti'ijoo'o.” 24 Qui'il winic aj Bernabeje. Yan u
Pustc'al a Dios ichil u pustic'al. Walac u tz'ocsic
c'u' a albi ti'i u men u Pustic'al a Dioso, mentiicu,
yanoo' a cajoo' u tz'oques a Noochtzili.*

25 Pues te'i. Bini aj Bernabe tac ti a caj Tarso
u cuxte aj Saulojo. Le'ec ti ca' u cluxtaja, u bensaj
tac ti a caj Antioquiaja.™ 26 Jun p'e jaab que'enoo’
tu yaam a hermano te'iji. Yaab a cristiano u
ca'ansajoo’ etel ut'an a Dioso. Ichil a caj Antioquia
tz'aboo' u c'aba'inte jun p'eel c'aba’ tulacal boon a
hermanojo. —U yaj tz'ocsaj a Cristo,— cu t'anoo’
ti'L.

27Pues te'i. Que'enoo’ to aj Bernabe etel aj Saulo
ich caj Antioquia ti c'ochoo’ a hermano a walacoo'

u yadic u t'an a Dioso. Taloo' caj Jerusalen.”
28 Jun tuul tu yaamoo', Agabo u c'aba’. Wa'laji aj
Agabo tu yaamoo' a hermanojo. U yadaj ti'ijoo’
c'u' a albi ti'l u men u Pustic'al a Dioso. —Bel u
ca'a ti yantal a wi'ijil tulacal yoc'olcab,— cu t'an
ti'jjoo’. U c'Uimajoo' a wi'ijil abe'e, le'ec ti que'en aj
Claudio ti reyili.* 29 Le'ecoo’ a hermano a que'en
ich caj Antioquiaja, u c'atiintajoo’ u much'quinte
a taq'uin boon a patal u tz'aa' a jujun tuulu. U
c'atiintajoo’ u tiicaa'te ti'i u yaanticaloo' boon a
hermano ich cuenta Judea.” 30U tz'ajoo’ ilic c'u' u
tuclajoo’o. U tlicaa'tajoo' aj Bernabe etel aj Saulo ti'i

ca' u benes a taq'uin ti'ijoo’ u yaj cananiloo' boon
a hermano ich cuenta Judea.*

12

Quimsabiaj Jacobo, y tz'abitipresojil aj Pedrojo.
1 Pues te'i. Ti'iilic a q'uin abe'e, yan jun tuul
a reye, Herodes u c'aba’. Caji u tz'aa' a yaj yoc'ol
jujun tuul tu yaamoo' a hermanojo. 2 U yadaj ca'
quimsabtic etel maasca’ aj Jacobo, le'ec u sucu'un
aj Juana. 3 Le'ec ti ca' u yilaj ti qui' tu wichoo' aj
Israel ti quimsabi aj Jacobo, u tlicaa'taj muchbil aj
Pedrojo. Miichbi ti u q'uinil a fiesta le'ec ti ma' qui'
u jantabiil a pan a yan u levadurajili.* 4 Le'ec ti
ca' u muchajoo' aj Pedrojo, tz'abi ti presojil u men
aj Herodes. U yadaj ca' ciniinblic u men diez y
seis tuul a soldadojo. Cuatro tuul ti a jujun sut ti
tan u cununtiqui. U tuclaj u quimes aj Pedro le'ec
ti joboc a fiestaja. Te'i u quimsabil tu taanoo' a
cristianojo.™ 5 Baalo' ti que'en aj Pedro ti presojil.
Tan u cuninbil ti qui'. C'u' betiqui, le'ecoo’ a
hermanojo, tan ti tanoo' u c'aatic ti'i a Dios ca'

aantabiic aj Pedrojo.”

Joc'sabi aj Pedro ti presojil u men a Dioso.

6 Pues te'i. Ti'i a ac'i' ti samalac u quimsabil u
men aj Herodese, tan u wiiyil aj Pedrojo. C'lixa'an
etel cadena tu yaam ca' tuul a soldado a que'en
tu tzeele. Yanoo' a soldado chi' cuarto. Tanoo' u
clnlntic a presojo.

7 Pues te'l. Chiclaji jun tuul u yaj xa'num a
Dioso. Sasilaji ich cuarto. U jutz'aj aj Pedro tu

*11:30 1p5:1 T 12:3 Ex12:14 T 12:4 Jn21:18 T 12:5 2
Co1:11;Ef6:18



HECHOS 12:8 Ixiii HECHOS 12:14

tzeel. P'i'ixi. —Liq'uen. Seebte a bajil,— cu t'an
ti'i. Le'ec a cadenaja, jebch'inbil tuwich u c'i'.* 8—
Wutzquinte u c'ax a nic'. Tz'a a zapato ta woc,—
cut'anuyajxa'num aDios ti'i aj Pedrojo. U betaj ti
baalo'. —Ca' tz'a u chucaan a noc'. Co'ox tin pach,
—cutanti'i.

9Pues te'i. Aj Pedrojo, bini tu pach u yaj xa'num
a Dioso. Ma' u yeel wa tu jajil tan u yuchul c'u' a
tan u betic u yaj xanum a Dioso. —Tan in wilic
ada' ichil jabix niimiil,— cu t'an tu baji.* 10U
mansajoo’ jun tuul u yaj cananil a presojo. U
mansajoo’ ulaac'. Pachili, c'ochoo' ti a puerta a
fierro a que'en ti u tojil a calleje. Tu junal jeebi a
puerta abe'e. Joc'oo' te'i. Le'ec ti binoo' tz'etz'eec ti
a calleje, siitch'inbil u yaj xa'num a Dioso.” 11 Mas
pachili, u yeeltaj c'u' a mani aj Pedrojo. —Jajil,—
cu t'an aj Pedro tu bajil. —Le'ec a Noochtzili, u
tlicaa'taj u yaj xanum a Dios ti'i u sa'alticalen ti'i
ma' in c'imic a yaj u men aj Herodese, y ti'i ma'
in c'imic a yaj le'ec a c'u' u c'atiintaj ca' in c'imi'
in wetcaal aj Israele,— cu t'an tu bajil.* 12 Le'ec
ca' u yeeltaj aj Pedro ti joq'ui ti presojili, bini tu
yotoch ixna' Mariaja, le'ec u na' aj Juan Marcos.
Yanoo' a much'a'an te'i ti t'an etel a Dioso.” 13U
boojtaj u chi' a coto. Bini jun tuul ix chu' u c'aba’
ix Rode u yila' mac a que'en chi' cot. 14 Le'ec ti ca'
u yeeltaj etel u t'an aj Pedrojo, qui'aji u yool. Tubi
ti'iujebicuchi'a coto. Binitialca'uyadi' ti'jjoo’'u

* 12:7 Sal 34:7;1s 37:36; Dn 6:22; Hch 5:19; He 1:14 * 12:9 Sal

pectzil. —Te'i que'en aj Pedro chi' a coto,— cu t'an
ti'ijjoo'. 15—Chen a tus,— cu t'anoo' ti'i. U yadaj
tijaj ti le'ec. —Le'ec a que'en te'iji, le'ec wal u yaj
xa'num Dios a walac u clinlintic aj Pedrojo,— cu
t'anoo'.* 16 Le'ec aj Pedrojo, tan ti tan u boojtic
u chi' a coto. Le'ec ti ca' u jebajoo’ a puertaja, u
yilajoo' aj Pedrojo. Sa'too' u yool. 17 Aj Pedrojo, u
ye'aj u c'll' ti'jjoo’ ti ma' u peecoo'. U yadaj ti'ijoo’
biqui ti joq'ui ti presojil u men a Noochtzili. —Ca’
a wade'ex biqui ti joq'ueen ti'i aj Jacobo, y ti'ijjoo’
ti chucaan a hermanojo,— cu t'an ti'ijjoo". Pachilj,
joq'ui aj Pedrojo. Bini ti ulaac' cuuchil tubajac.

18 Pues te'i. Ti tan u sastala, choconacoo' a sol-
dado u c'aate tu bajil tuba bini aj Pedrojo. 19 Le'ec
aj Herodese, u tiicaa'taj ca' clixtablic aj Pedrojo.
Ma' u clixtajoo'i. U c'aataj ti'ijoo’ a soldado tuba
bini aj Pedrojo. Pachili, u yadaj ca' quimsabticoo'
a soldadojo. Mas pachili, joq'ui aj Herodes ich
cuenta Judea. Bini ti cuntal ich caj Cesarea.

Le'ec ada’a, le'ec biqui ti quimi a rey Herodese.

20 Pyues te'i. Aj Herodese, tz'iic ti'jjoo’ a que'en
ich caj Tiro ich caj Sidon. Le'ecoo’ abe'e, c'ochoo’
uyila' aj Herodese. U yet'octajoo’ aj Blastojo, le'ec
u yaj tz'iib a rey Herodese. U c'aatajoo’ ti'i aj
Blasto ca' qui'ac u yool a rey eteloo'o, u men le'ec
a caj Tiro a caj Sidono, te' walacoo' u talel u janal
tu cuenta a caj a tan u ciiniintic a reye.” 21 Aj
Herodese, u yadaj u q'uinil u c'ocholoo’ tu taan.
Rey Herodese, u tz'aj u noc' a quich'pana. Tinlaji

* 12:15 Gn 48:16; Mt 18:10; Lc 24:37,38 12:20 1R 5:9; 2 Cr

tuwich a sillaja. Uchi u t'an ti'jjoo’ a taloo' caj Tiro
caj Sidon. 22 Le'ec ti jobi ti t'an, uchoo' u t'an ti
chich a cristianojo. —Le'ec ada' u t'an jun tuul ti
dios, ma' u t'an jun tuul ti cristianojil,— cu t'anoo’
a cristiano ti chich.* 23 Aj Herodese, u cha'aj u
yadicoo' a cristiano ti dios ala'aji, mentiicu, tu
jomolil jun tuul u yaj xanum a Dioso, u tz'aj a
c'oja'anil yoc'ol aj Herodese. Jantabi u niic' u men
ix noc'ol. Quimi.*

24Pyes te'i. Tanilic u t'iit'il u pectzil a Dioso. Yan
a cajoo' u tz'oquese.”

25 Pues te'i. Aj Bernabe u yet'oc aj Saulojo, u
c'ubajoo’ataq'uinti'ijjoo’ichil a cajJerusalen jabix
tl tiicaa'boo' u bete'e. Pachili, usc'ajoo’ tu pach ti
a caj Antioquiaja. U bensajoo’ aj Juan Marcos tu
pacha.

13

Cajoo’'to umaniilutzicbalte Dios aj Bernabe etel

aj Saulojo.
1Pues te'i. Yanoo' a hermano ichil a caj Antio-
quiaja. Tuyaamoo' abe'e, yan a walacoo' uyadicu
t'an a Dioso, y yanoo' u yaj ca'ansajil a hermanojo.
Le'ecoo’ awalacubetic a baalo'o, le'ec aj Bernabe,
aj Simon Negro, aj Lucio a tali Cirene, aj Saulo
etel aj Manaen. Le'ec aj Manaene, u yetch'iil aj
Herodes a gobernador ich cuenta Galilea.™ 2 Jun
p'eel q'uin, tanoo' u c'ajsic a Noochtzili. U p'ttajoo’
a janala. Cajoo' ti suq'uin. —Yeete'ex aj Bernabe
etel aj Saulo ca' u betoo' c'u' in wadaja,— cu t'an

*12:22 Jud16 ¥ 12:23 1525:38;Sal115:1 T 12:24 Is55:11

u Pustc'al a Dios ti'i boon a walac u ca'ansic a
hermanojo.” 3 U ca' p'itajoo' a janal tucaye'il.
Uchoo' u t'an etel a Dioso. Pachili, u tz'ajoo’ u c'i'
tu pol aj Bernabe etel aj Saulojo, y u tiicaa'tajoo’

jabix ilic ti albi ti'ijoo’ u men u Piisiic'al a Dioso.*
Tanoo' u tzicbal u yaj xanum a Jesus ich cuenta
Chipre.

4Pueste'i. Tlicaa'boo' aj Bernabe uyet'oc aj Saulo
umen u Pustic'al a Dioso. Binoo' ti a caj Seleuciaja.

Te'i ocoo' ichil a barcojo. Binoo' ti cuenta Chipre.*
> Le'ec ti c'ochoo' te'iji, ocoo' ich caj Salamina.
Cajoo'uyadu'u t'an Dios ti'jjoo’ u yetcaal aj Israel
ichil boon a naj tuba walacoo'umuch'tal u c'ajes a
Dioso. Tlclnac aj Juan Marcos tu pach a ca' tuul u

yaantoo'o.” 6Joc'oo' te'i. Binoo' tac junxeel cuenta
Chipre. Ocoo'ich caj Pafos. Te'i u cimajoo' jun tuul
u yetcaal aj Israele. Barjesus u c'aba’. Aj pulya'aj
ala'aji. Walac u yadic u t'an a Dioso, pero chen

u tus.* 7 Te'i que'en etel a gobernador ti cuenta
Chipre. Sergio Paulo u c'aba’ a gobernadoro. Seeb
u yool a gobernador abe'e. U plyajoo' ca' talac aj
Bernabe etel aj Saulojo. U c'atiintaj u yubi u t'an
a Dioso. & Le'ec aj pulya'aj Barjesusu, —aj Elimas,
— cu t'anoo' ti'i. U c'atiintaj u wet'e' u wich u t'an
aj Bernabe etel aj Saulojo. U c'atiintaj cuchi ca'u
jele’utucul a gobernador ti'i ma' u tz'ocsicut'an a
Dioso.™ 9 Le'ec aj Saulojo, —aj Pablo,— cu t'anoo’
ti'l. Yan u Pustic'al a Dios ichil u pusic'al. U qui'

ch'a'aj u cha'anbil aj pulya'aja. 10 —Top walac a
tusic a cristianojo,— cut'anti'i. —Jadi'a c'as a c'ati
a bete'e. U mejenech quisin. Ma' qui' ta wich a
tojo. Ma' ta'ach a cha'ic u yaalbil u t'an a Dioso.
Tulacal u t'an a Dioso, jaj,— cu t'an aj Pablo ti'i aj
pulya'aja.” 11—Aleebe bel u ca'a u tz'a'eech ichil a
sip'il a Dioso. Bel a ca'a ti ch'ooptal. Ma' ta wilic a
q'uini. Mas pachili, bel a ca'a ti cha'an tucaye'il,—
cut'an aj Pablo ti'i aj Elimasa. Tu jomolil ch'oopaji
a winiqui. Caji ti beel u ciixte mac ca' u muchu'
tu c'ii' ca' bensabiic.* 12 Le'ec ti ca' u yilaj ada' a
gobernadoro, caji u tz'oques u t'an a Dioso. Sa'ti
u yool a gobernador u men c'u' a tan u yaalbil
ti'li yoc'ol a Noochtzil u menoo' aj Pablo etel aj
Bernabeje.

C'ochoo’ aj Pabloy aj Bernabe ich caj Antioquia
a que'en ich cuenta Pisidia.

13 Pues te'i. Le'ec aj Pablo eteloo' u yetmaniili,
joc'oo'ich caj Pafos. Ocoo'ichil a barcojo. Binoo' ti
a caj Perge ich cuenta Panfilia. P'litboo' a ca' tuul
u men aj Juan Marcos. Usc'aji tucaye' ichil a caj

Jerusalene.* 14 Pachili, le'ec aj Pablo u yet'oc aj
Bernabeje, binoo' ichil a caj Antioquia ich cuenta
Pisidia. Le'ec ti c'ochi u q'uinil a jedele, ocoo’
ichil a naj tuba walacoo' u much'tal u yetcaal u
c'ajes a Dioso. Tinlajoo' te'i. 15 Xocbi a ju'um tuba
tz'iiba'an uley a Dioso, y u pectzil a macoo' uyadaj
u t'an a Dios uchiji. Pachili, le’'ecoo’ u yaj cananil u
najil a much'tala, u tiicaa'tajoo' u pectzil ti'i aj Pablo

etel aj Bernabe. —Ti wetcaale'ex, wa yan c'u' a
pectzil a c'ate’'ex a wadu' ti'ijoo’ a cristianojo, qui'
a wadique'ex aleebe,— cu t'anoo' ti'i a ca' tuulu.”
16 Pues te'i. Wa'laji aj Pablojo. U ye'aj u c'i'
ti'jjoo’ ti ma' u peecoo'. —In wetcaale'ex aj Is-
rael etel boon ulaaq'ue'ex a walaque'ex a c'ajsic a
Dioso, u'ye'ex in t'an,— cu t'an ti'ijjoo’. 17 —Le'ec
u Diosil a cristiano aj Israele, le'ec u yeetajoo’ ti
uchben mamaa'. Le'ec ti que'enoo’ to ich cuenta
Egipto, top tz'a'quesaboo’ u men Dios. Pachili, u
yaantajoo' etel u muc' ca' joc'ocoo' ichil a lu'um
abe'e,— cut'an aj Pablo ti'ijoo'o. 18—Le'ec a Dioso,
cuarenta jaab u muc'yajtaj boon a c'as u betajoo’
ti uchben mamaa' ichil a p'atal lu'umu. 19 Yan
siete paay u wich a cristiano ich cuenta Canaan a
quimsaboo'umen a Dioso. Tz'aboo'ulu'umti'ijoo’
ti uchben mamaa'. 20 Pachili, jabix cuatrocientos
cincuenta jaab tan ti tan u tz'abiloo' aj sa'al u men
Dios ti'i ca' u clinlntoo' aj Israele. Mas pachili,
yanaji aj Samuele, le'ec jun tuul u yadaj u t'an a
Dios uchiji,— cu t'an aj Pablo ti'jjoo'o. 21 —Tu
pach abe'e, u c'atiintajoo’ aj Israel ca' yanacoo' u
reyil. Tz'abi ti reyil aj Saul u mejen aj Cis u men
a Dioso. Le'ec u uchben mamaa'a, aj Benjamin.
Cuarenta jaab culaji ti reyil aj Saulu,— cu t'an aj
Pablo ti'ijoo’ a que'enoo’ ich naj tuba walacoo' u
c'ajsic a Dioso. 22 —Mas pachili, le'ec a Dioso, u
joc'saj aj Saulu. U tz'aj aj David ti u jel a reye.
“Yajtzilen u men aj Davidi,” cu t'an a Dios biq'uin
ado'o. “Bel u ca'a u bete' tulacal a c'u' in c'atiji,”
cu t'an a Dios biq'uin ado'o,— cu t'an aj Pablo

ti'ijoo'o.* 23—Le'ec a Dioso, u tz'aj u t'an ca' yanac
u yaj Sa'alil a cristiano aj Israel tu yaamoo' u mam
aj Davidi. Le'ec abe'e, le'ec a Jesusu,— cu t'an
aj Pablo ti'ijoo'o.* 24 —Le'ec ti ma'ax to caac ti
ca'ansaj a Jesusu, tan u tzicbal aj Juan aj tz'aj ocja’
eteloo' aj Israele. U yadaj ti'ijjoo’ ca' ujeloo’' u tucul
ca' u tucloo' a quich'pan tuculu, y ca' u cimoo' a
ocja'a. 25 Tan u jobol u meyaj aj Juana. “Inene,
ma' inen u yaj Sa'alil a cristiano jabix a tane'ex a
tucliqui. Watac to pachil,” cut'an aj Juana. “Inene,
ma' chucul in yanil ma'ax ti'i in joc'sic u zapato
tu yoc,” cu t'an aj Juan biq'uin ado'o,— cu t'an aj
Pablo ti'ijjoo'o.

26 —Pues te'l. In wetcaale'ex, tulacalo'ono, u
mamo'on ti uchben mamaa' aj Abrahama,— cu
t'an aj Pablo ti'i a que'enoo’ ich naj tuba wala-
co0' u c'ajsic a Dioso. —Boone'ex a que'ene'ex
tu yaamoo' in wetcaala, walaque'ex ilic a c'ajsic
a Dioso. Tucaa'bi u pectzil a Dios ti'i tulacalo'on,
le'ec biqui ca' sa'alblico'on ca' xico'on ti ca'an,—
cu t'an aj Pablo ti'ijoo'o. 27 —Le'ecoo’ a cristiano
ich caj Jerusalen tac eteloo' a nucuch winic te'iji,
ma' paatajoo’ una'tic wa nooch u wichil u meyaj a
Jesusu, ma'ax u ch'a’ajoo’ u tojil u t'an a uchbene,
le'ec u yadajoo' u t'an a Dios a mas uchiji. Walac
u xochol a t'an abe' amal u q'uinil a jedele. Le'ec
ti ca'u tz'ajoo’ a Jesus ca' quimsabiici, chiclaji ilic
u wichil jabix ti tz'iiba'an ichil a ju'um a walacoo'
u xoquiqui,— cu t'an aj Pablojo.” 28—Ca'ax ma' u
clxtajoo' ichil u sip'il a Jesus ti'i ca' quimsabiicii, u

c'aatajoo’ ti'i aj Gobernador Pilato ca' quimsabiic.
29 Le'ec boon a tz'iiba'an ichil u ju'um a Dios a
yan u c'Umiqui, u c'imaj ilic u menoo'. Pachili, u
yemsajoo' tuwich u cruzil. Utz'ajoo'ichil u cuuchil
a quimene,— cu t'an aj Pablo ti'ijoo'o. 30 —Ca'ax
u betajoo’ ti baalo', le'ec a Dioso, u ca' cuxquintaj
a Jesusu.”™ 31 Tu pach tun abe'e, yaab q'uin tan u
ye'ic u bajil ti'ijjoo’ u yet'oc. Ilbi ti cuxa'an tucaye'il
umen boon a tliclinac tu pach le'ec ti joq'ui cuenta
Galilea bini caj Jerusalen biquin ado'o. Aleebe
tanoo' u yadic ti'ijoo’ ti wetcaal aj Israel le'eca c'u'
u betaj u yadaj a Jesusu,— cu t'an aj Pablo ti'ijoo’
a que'enoo’ ichil a naj tuba walacoo' u c'ajsic a
Dioso.”

32-33 —Pues te'l. Talo'on ti wadil' te'ex a qui'il
t'an ada'a,— cu t'an aj Pablojo. —Le'ec a c'u' a
albiti'jjoo' tiuchben mamaa'umen aDioso, le'eca
uchiji. Ino'ono, umamo'on abe'e. Tiwilaj u yuchul
c'u' a albi ti'ijjoo’ ti uchben mamaa' u men a Dioso.
Le'ec ti ca' u cuxquintaj a Jesusu, uchi ilic le'ec a
c'u'uyadaj a Dios ti'ijjoo' tiuchben mamaa'. Baala'
ti tz'iiba'an ichil u ju'um a Dios ichil a ca' p'eel a
Salmojo™. "Incheche, in mejenech. Aleebe in ye'aj
abe'ti'jjoo’ a cristianojo,” cu t'an a Dioso,— cu t'an
aj Pablo ti'ijoo'o.” 34 —Yan ulaac' a t'an u yadaj a
Dioso. “Bel in quin tz'aa' te'ex jabix in wadaj tu
jajil ti'l aj Davidi,” cu t'an a Dioso. Baalo' u yadaj
Dios yoc'lal u ca' cuxtal a Jesus ti ma' u tu'ujtal
u biiq'uele,— cu t'an aj Pablojo. 35 —Yan ulaac'

tucaye' u yadaj a Dios ichil ulaac' a Salmojof. “Ma’
ta cha'ic u tu'ujtal u biiq'uel a qui'il mejen,” cu
t'an ichil ulaac' a Salmojo.* 36 Uxtun aj Davidi,
le'ec ti cuxa'an to, u betaj le'ec a c'u' u c'atiintaj
a Dioso. Pachili, quimi. U mucajoo’' tu yaamoo'
u uchben mamaa'. Tu'ujaji u bliq'uel,— cu t'an
aj Pablo ti'ijoo'o.” 37 —Ichil a Salmo? abe'e, tan
u tzicbalbil a Jesusu. Le'ec ti ca' cuxlaji a Jesus
u men a Dioso, ma' tu'ujaji u biiq'uel,— cu t'an aj
Pablojo. 38 —In wetcaale'ex, yane'ex a tz'ocsic in
t'an. Le'ec a Jesus a tan in tzicbaltic te'exe, patal
u sa'tes u sip'il a cristianojo,— cu t'an aj Pablojo.*
39—Le'ec a ley u tz'iibtaj aj Moises u men a Dioso,
boon a tanoo' u yaaltic u tz'oquese, yan u tz'abul
ilic ichil u sip'il, pero boon a tanoo' u tz'ocsic a
Jesusu, tanoo' u sa'tesabil u sip'il,— cu t'an aj
Pabloti'ijjoo’ a que'enoo'ichil a naj tuba walacoo'u
c'ajsic a Dioso.™ 40—Ca' a ciiniinte'ex a bajil ti'i ma'
a c'Umique'ex u yajil a ley a tz'iiba'an ichil u ju'um
a Dios u menoo' a uchben winiqui.*

41 Baala' ti tz'iiba'an: “U'ye'ex inche'ex a ma'
ta'ache'ex a tz'ocsaj t'an. Chen walaque'ex a
nuuc etel baxiilt'an. Le'ec ti cuxa'ane'ex to, bel
in quin bete' jun p'eel a tucul a ca'ax albi te'exe,
ma' ta tz'ocsique'ex,” cu t'an a Dioso. “Bele'ex a
ca'a a cha'ante. Sa'til u ca'a a woole'ex. Pachili,
bele'ex a ca'aich c'asilu men ma'a tz'ocsaje'ex,”
cu t'an a Dios,—

cu t'an aj Pablo ti'ijjoo’ a que'en ichil a naj tuba

walacoo' u c'asic a Dioso. o
42 Pues te'i. Joc'oo' aj Pablo eteloo' u yet'oc ichil

a naj tuba walacoo' u c'ajsic a Dios aj Israele.
Le'ecoo’ a ma' Israele, u c'aatajoo’ ti'i ca' talac u
tzicbalte aJesustucaye'iltiuq'uinil ajedel tiulaac'
a semanaja. 43Le'ec tijoc'oo' a cristiano ichil a naj
abe'e, yanoo' aj Israel u yet'ocoo' a ma' Israel le'ec
awalacoo'u c'ajsic a Dioso, binoo' tu pach aj Pablo
etel aj Bernabeje. —Ma' a p'utique'ex a tz'ocsic a
Jesus le'ec a tiicaa'bi u men Dios ti'l cu sa'altoo’ a
cristianojo,— cu t'an a ca' tuul ti'ijjoo'o.”

44 Pues te'l. Le'ec ti c'ochi u q'uinil a jedel
tucaye'e, chema' laj c'ochi tulacal a caj u yubi u
t'an a Dioso. 45 Le'ecoo’ aj Israel a ma' ta'achoo'
u tz'ocsic a Jesusu, u yilajoo' boon a cristiano a
tanoo' u c'ochol u yubi u t'an a ca' tuulu. Cajoo’
u Xic-oolte a ca' tuulu. U yadajoo’ ti ma' toj u t'an
aj Pablojo. U p'a'astajoo’ ala'aji.* 46 Aj Pablo etel
aj Bernabeje, ma' saacoo' ti t'an. —Inche'exe, aj
Israele'ex. Payanbej yan ti wadic te'ex u pectzil a
Dioso. Ma' a tz'ocsaje'ex u t'an a Dioso, mentiici,
tan u joc'ol te'ex jabix ma' a c'atiintaje'ex a cuxtal
ti ca'an a ma' yan q'uin u jobolo. Aleebe bel ti ca'a
ti p'ute'ex. Bel ti ca'a ti tzicbal eteloo’ a ma' Israele,
— cu t'an a ca' tuul ti'jjoo’ boon aj Israel a ma'
ta'ach u tz'ocsic a Jesusu.™ 47 —Baala' u yadaj to'on
a Noochtzili,— cu t'an a ca' tuulu.

—“Tan in tlcaa'tique'ex tu yaamoo' a ma' Is-

raele,” cu t'an to'on a Noochtzili. “Jabix ilic a

c'aac' a walac u sasilcuntic a beje, baalo' ilic

* 13:43 Tit 2:11; He 12:15; 1P 5:12  13:45 Hch 18:6: 1 P 4:4;

Jud 10 * 13:46 Hch 3:26; Ro 1:16; Ex 32:10; Dt 32:21; Is 55:5; Mt

bele'exaca'aawadil'int'anti'ijoo’ama'Israele.

Tibaalo', beloo'uca'au ciini' tulacal a yoc'olcab

ti yan biqui ca' sa'albtic ti'i ma' u beeloo' ichil a

c'asa,” cut'an to'on a Noochtzili,—
cu t'an aj Pablo etel aj Bernabe ti'ijoo’ aj Israele.”

48 Pues te'i. Le'ec ti ca' u yubajoo' ti tiicaa'boo'
a ca' tuul tu yaamoo' a ma' Israele, qui'oo’ u yool
a ma' Israeloo'o. U yadajoo’ u qui'il u t'an a Dios
ala'oo'o. Le'ec boon a yeeta'an u men a Dios ca' u
c'Umu' a cuxtal ti ca'an a ma' yan q'uin u jobolo, u
tz'ocsajoo’ u t'an a Dioso.™

49 Pues te'i. Tiit'i u pectzil a Noochtzil tu-
lacal tuba ichil a lu'um abe'e. 50 C'u' betiqui,
le'ecoo’ aj Israele, binoo' u liq'ues u tz'iiquiloo’ a
nooch'up a noochoo' u wichil u meyaj a walacoo'
umuch'tal ichil a naj eteloo’ aj Israel ti c'ajsaj Dios
ca' tz'iicac'oo’ etel aj Pablo etel aj Bernabeje. U
lic'sajoo’ ilic u tz'iiquil a nucuch winic ti'i a caj
ado' yoc'ol a ca' tuulu. Cajoo' u bete' a c'as ti'l aj
Pablo u yet'oc aj Bernabe. U toltajoo’.™ 51 Le'ec a
ca' tuuly, u lijjtajoo’ u yoc' ca' c'axiic u lu'umiloo’
u yoc. Baalo' ca' u ye'aj ti'jjoo’ ti yan u tz'abiloo'
ichiloo' u sip'il. Pachili, binoo' a ca' tuul ichil a caj
Iconio.® 52 Uxtun tulacal boon a hermano ich caj
Antioquia tuba alca'bi a ca' tuulu, qui'oo’ u yool u
men tanoo' u tz'ocsic a Jesusu. Que'en u Pustic'al a

Dios ichiloo' u piisiic'al.”
14

C'ochoo’ aj Pabloy aj Bernabe ich caj Iconio.

1Pues te'i. C'ochoo' aj Pablo etel aj Bernabe ich
caj Iconio. Ocoo' ichil a naj tuba walacoo' u c'ajsic
a Dios aj Israele. Yan u muc' u t'an a ca' tuulu,
mentlicl, yanoo' aj Israel yanoo' a ma' Israele,
cajoo' u tz'oques a Jesusu.™ 2 C'u' betiqui, le'ecoo’
aj Israel a ma' tanoo' u tz'ocsic a Jesusu, binoo' ti
tzicbal etel boon a ma' Israel a ma' ilic tanoo' u
tz'ocsic a Jesus ca' liq'uic u tz'iiquiloo’ yoc'ol boon
ahermanojo. 3Le'ec aj Pablo u yet'oc aj Bernabeje,
yaab q'uin culajoo’ tu yaam a hermanojo. Chi-
choo' u yool ca' u tzichaltajoo' a Noochtzili. Le'ec
a Noochtzili, u tz'aj ti'jjoo’ u muc' ca' u betoo' a
milagro ti'i ca' uyiloo' a cristiano tijaj c'u' a tanoo'
u yadic yoc'ol u qui'il a Dioso.*

4 Pues te'i. Ma' jumbeloo’ u tucul a caji. Yan a
qui'oo' tu Xiquin u t'anoo’ aj Israele. Yan a qui'oo’
tuxiquinut'anoo'uyajxa'num a Jesusu. >Le'ecoo’
a ma' Israel eteloo' aj Israel eteloo’ a nucuch
winiqui, yanoo' tu yool u p'a'aste u yaj xanum a
Jesusu. Yanoo' ilic tu yool u p'up'uchch’inte etel
tunich.” 6 Le'ec ti ca' u yubajoo' abe' u yaj xa'num
a Jesusu, puutz'oo'. Binoo' ichil a caj Listra a caj
Derbe le'ec a que'en ich cuenta Licaonia y ichil a
aldea te'iji.* 7 U yadajoo' u t'an a Dios ti'ijoo’ a
cristiano te'iji.

. P'up'uchch'inbi aj Pablo etel tunich ich caj Lis-
ra.

* 14:1 Is 11:11; Hch 11:24; Hch 13:43,46; Hch 17:4; Hch 18:8

8 Pues te'i. Yan jun tuul a winic ich caj Listra,
ma' patal ti ximbal. Tina'an te'i. Mooch u yoc. Ma'
ta'ach u ximbal ti yanaji.* 9 Tan u yubic u t'an aj
Pablojo. Aj Pablojo, u ch'a'aj u cha'anbiil a winic ti
qui'. Chica'anti'iti bel u ca'a ti qui'tal u yoc u men
tan u tz'ocsic a Dios tulacal u yoolo.* 10—Wa'len ti
toj,—cut'anajPabloti'iti chichi. Uchiusiittiliq'ui
a winiqui. Caji ti ximbal.™ 11 Le'ecoo’ a cristianojo,
u yilajoo' c'u' u betaj aj Pablojo. Cajoo’ ti t'an ti
chich ichil ilic u t'anoo’' ich cuenta Licaonia. —
Le'ecoo’ a dioso, u su'tesajoo’ u bajil ti winiquil.
Udoo' wa'ye' tiqui yaam,— cu t'anoo'.* 12U tz'ajoo’
u c'aba’ aj Bernabe ti Jupiter. U tz'ajoo’ u c'aba’ aj

Pablo ti Mercurio u men le'ec a uchi u t'ana.
13Pueste'i. Chi' caj que'en a c'unaj tuba walacoo'

u c'ajsic aj Jupiter, le'ec u diosil a cristiano te'iji.
Le'ec u yaj mansaj t'an a cristiano ti'i u diosil
Jupiter, c'ochi u yila' aj Pablo etel aj Bernabeje.
U c'ochesaj a torojo. Yan a jula'an top' tu cala.
Ala'i eteloo’ a cristianojo, u c'atiintajoo’ u quimes
atoro ca' tun u c'ajesoo’' uyajxanum a Jesus jabix
ilic diosoo'.* 14 Le'ec aj Bernabe etel aj Pablojo, u
yubajoo' c'u'u c'atiintajoo’ u bete'e. Cajoo’ utzili'u
noc'aca'tuul ca' uye'oo' ti top ma' qui' tu wichoo'
c'u' a tanoo' u betic a cristianojo. Alca' ti binoo’
tu yaamoo' a cristianojo.™ 15—;C'u' ca'a tane'ex a
betictibaalo'>—cut'anaca'tuul ti'jjoo’ a cristiano
ti chichi. —Ino'ono, ma' dioso'oni. Chen winico'on
ilic jabix ilic inche'exe. Jadi' talo'on ti wadu' te'ex

* 14:8 Jn5:5; Hch 3:2 © 14:9 Mt 8:10; Mt 9:28; Mt 13:58; Mr
10:52 ¥ 14:10 1s35:6; L 7:14; Le 13:11-13  * 14:11 Hch 28:6

u t'an a Dioso, ti'i ca a p'ute'ex a betic jabix ada’
a ma'ax c'u' aj beele, ca' tun a tz'ocse'ex a Dioso.
Ala'aji, u betaj a ca'ana. U betaj a yoc'olcaba. U
betaj a c'ac'naaba. U betaj tulacal a boon a yan
ichili,— cu t'an a ca' tuul ti'ijjoo'o.” 16 —Biq'uin
ado'o, le'ec a Dioso, u cha'ajoo’ a ma' Israel u betic
le'ecac'u'uc'atoo' ubete'e.” 17 Ma'ax u men abe'e,
u tz'aj a qui' ti'ijjoo’ a cristiano ca' u yeeltoo' ti yan
a Dioso. U tlcaa'taj ca' uchuc a ja'a. U tz'aj ca'
yanac u wich a piic'aala, tulacal. U tiicaa'taj to'on
a janala. U tlicaa'taj ca' qui'ac ti wool,— cu t'an
aj Pablo u yet'oc aj Bernabeje.” 18 Etel a t'an u
yadajoo’'o, chunchunbeel u wet'ajoo’ a cristiano
ti'ima'u quimsicoo'atoroti'iuc'ajsical a ca' tuulu.

19 Pues te'i. C'ochoo' aj Israel ichil a caj abe'e.
Taloo'tia caj Antioquiatia cajIconiojo. Ulic'sajoo’
utz'iiquil a caja. Up'up'uchch'intajoo’ aj Pablo etel
tunich. Pachili, u jililtajoo’ pach caj. Quimen ti
tanoo' u yilic.* 20 Le'ec ti much'lajoo’ tu tzeel aj
Pablo boon a hermanojo, liq'ui aj Pablojo. Ca' oqui
ichil a caja. Tu samalili, joc'oo' aj Pablo u yet'oc aj
Bernabeje. Binoo' ichil a caj Derbeje.

21Pues te'i. Uyadajoo' ti'i a caj u pectzil a Dioso.
Yanoo' a cristiano te'iji, cajoo’ u tz'oques a Jesusu.
Pachili, usc'ajoo’ a ca' tuul tu pach ti a caj Listra ti
a caj Iconio ti a caj Antioquiaja. 22 Ichil boon a caj
abe'e, uca'ansajoo' a hermanojo, ti'i ca' chichacoo'
u yool. —Ma' a p'ltique'ex a tz'ocsic a Jesusu.
Tulacalo'on bel ti ca'a ti c'iml' a yaja,— cu t'an a

* 14:15 Stg 5:17; Rev 19:10; 1 S 12:21; Jer 14:22; 1 Ta 1:9; Rev 14:7

ca' tuulu. —Pachili, bel ti ca'a ti cuntal tu cuenta a
Dioso,— cut'anaca' tuul ti'ijoo'o.” 23 Le'ec aj Pablo
u yet'oc aj Bernabeje, u yeetajoo’ u yaj cananiloo’
a hermano ichil jujun p'eel a caja. Uchoo'ut'an a
ca' tuul etel a Dioso. U p'itajoo’ a janala. Cajoo’ ti
suq'uin. Le'ec a ca' tuulu, u c'ubajoo’ a hermano
yalam u c'i' a Noochtzili, le'ec u yaj noj-ooloo’ ti'i
ca' ciiniinbiicoo'.*

Aj Pablo etel aj Bernabeje, uscajoo’ tu pach ich
caj Antioquia a que'en ich cuenta Siria.

24 Pues te'i. Le'ec aj Pablo u yet'oc aj Bernabeje,
binoo' junxeel cuenta Pisidia. Ocoo' ich cuenta
Panfilia.* 25 Le'ec ti joboo' u yadic u pectzil a
Dios ichil a caj Perge, joc'oo’. Binoo' ichil a caj
Atalia. 26 Ocoo' ichil a barco te'i. Usc'ajoo’ tac
tl a caj Antioquia le'ec tuba yaax joc'oo'o. Le'ec
tl yaax joc'oo' a ca' tuul biq'uin ado'o, c'ajsabi a
Dios yoc'oloo' u meyaj. Aleebe joboo' u meyaj.”
27 Le'ec ti c'ochoo' ich caj Antioquia tucaye'ili, u
much'quintajoo’ tulacaloo' a hermano te'iji. U
yadaj ti'jjoo' biqui ti aantaboo' u men Dios etel
tulacal boon u betajoo'o. —Tz'abi ilic ti'jjoo’ a
ma' Israel u men Dios ca' u tz'oques a Noochtzil
jabix ilic ino'on aj Israele,— cu t'an a ca' tuul
ti'ijoo'o.” 28 Le'ec aj Pablo u yet'oc aj Bernabeje,
culajoo’ yaab q'uin eteloo' a hermano ichil a caj
Antioquiaja.

* 14:22 Mt10:38; Mt 16:24; Ro 8:17 © 14:23 Tit1:5 — 14:24

15

Much'lajoo’ ich caj Jerusalen.

1Pueste'i. Le'ecti que'en to aj Pablo etel aj Bern-
abe ich caj Antioquia, c'ochoo’ a winic te'i. Taloo'
cuenta Judea. Cajoo'uca'ansic a hermano te'ji. —
Yan a xotique'ex a wot'el ti'i ca' p'aatiic u p'is jabix
u yadaj aj Moises uchiji. Circuncision u c'aba’ a
baalo'o. Wa ma'a, ma' ta sa'altique'ex a bajil ti'i
ca' xique'ex ti ca'an,— cu t'anoo’ a c'ochoo’ tojo.™
2 Le'ec aj Pablo u yet'oc aj Bernabeje, tu jajil u
yaaltajoo' u tojquintoo’ u bajil eteloo' a winic abe'
yoc'ol circuncision, le'ec a c'u’ a tanoo' u yadiqui.
Yeetboo' aj Pablo etel aj Bernabe eteloo' ulaac' a
hermano ti'i ca' xicoo' ti a caj Jerusalene. Beloo'
ucu c'aate ti'jjoo’ u yaj xanum a Jesus eteloo' uyaj
cananil boon a hermano te'i wa jaj c'u' u yadajoo'
a winic a c'ochoo' tojo.”

3Pues te'l. Tlicaa'boo' umenoo' a hermano ca' xi-
coo' ich caj Jerusalen. Manoo' cajil caj tu beniloo’

ich cuenta Fenicia ich cuenta Samaria. —Le'ecoo’
ama' Israele, u p'iitajoo' u c'ajes a uchbene. Ca]oo

u tz'oques a Jesusu,— cu t'an a ca' tuul ti'ijjoo" a
hermano ichil jujun p'eel a caja. Le'ec ti ca' u
yubajoo' a t'an abe'e, qui'oo’ u yool tulacaloo' a
hermanojo.*

4 Pues te'i. C'ochoo' aj Pablo eteloo' u yet'oc
ich caj Jerusalen. Cilimboo' u men a hermano
te'iji, u menoo' u yaj xanum a Jesusu, y u men
u yaj cananiloo' a hermano te'iji. Aj Pablo etel
aj Bernabeje, u yadaj ti'ijjoo’ biqui ti aantaboo' u

*15:1 Ga2:12 ¥ 15:2 Ga2:1:1S87 © 15:3 Ro15:24; 1 Co
16:6; 3 ]n 6,8; Hch 14:27



HECHOS 15:5 Ixxix HECHOS 15:10

men Dios etel tulacal a boon u betajoo'o. > C'u'
betiqui, wa'lajoo’ jujun tuul a hermanojo. Fariseo
u c'aba'oo’ u na'at. —Yan u xotbol u yot'el boon
a ma' Israel ca' p'aatiic u p'is jabix u yadaj aj
Moises uchiji. Circuncision u c'aba’ abe'e. Yan u
tz'ocsicoo' aley u tz'iibtaj aj Moises u men a Dioso,
— cut'anoo’ abe'e.

6 Pues te'i. Much'lajoo’ u yaj xanum a Jesus
eteloo' u yaj cananil boon a hermanojo. U c'atoo’
u yila' wa yan u tz'ocsabil jabix u yadajoo’ aj
fariseojo. 7 Chawac u pach a tzicbala. Pachili,
wa'laji aj Pedrojo. —Hermanoje'ex, le'ec a Dioso,
u yeetajen ta yaame'ex biq'uin ado' ca' xiquen in
wadu' u pectzil a Dios ti'ijjoo’ boon a ma' Israele.
Le'ec a Dioso, u c'atiilic ca' tz'ocsabiic u t'an umen
boon a ma' Israel jabix ilic ti walac ti tz'ocsic u
t'an ino'ono. ¢(Ma' wa a weele'ex baalo' ti yan?—
cu t'an aj Pedro ti'ijoo'o. —Ti weel,— cu t'anoo’
ti'i. 8—Le'ec a Dioso, u yeel biqui yanil u piisiic'al
a cristianojo. Jabix ilic cu tz'aj to'on u Pustic'ala,
baalo' ilic cu tz'aj u Pusuc'al ti'ijoo’ a ma' Israele.
Tibaalo' ti weeltaj ti c'umbi ilic a ma' Israeloo'o,—
cu t'an aj Pedro ti'ijjoo'o.” 9—A Dioso, u yilajo'on
ich quet. Le'ec ti cajoo’ u tz'oques u t'an a Dios a
ma' Israele, u sa'tesajoo’ ilic u sip'il jabix u betaj
to'ono.” 10 ;C'u' ca'a tane'ex a yaaltic a tojquinte
c'u' u betaj a Dios wa jabix ma' qui' c'u' u betaja?
— cu t'an aj Pedrojo. —Le'ec a ley abe'e, jabix ilic
a cuch a top ala. Tane'ex a yaaltic a tz'aa' ti'ijoo’

* 15:8 1Cr28:9;1Cr29:17;Jer 11:20; Jer 17:10; Jer 20:12; Hch 1:24;

a ma' Israele. C'u' betiqui, ma' patal u cuchu’
abe' ti uchben mamaa'oo' ma'axino'ono,— cut'an
aj Pedro ti'ijjoo'o.* 11 —Ma' qui' ca' ti tz'aa' a ley
ti baalo’. Chen u men u c'ato’'on a Noochtzil a
Jesucristojo, sa'ala’ano’'on aleebe. Baalo'ilic walac
u c'axil ti'ijoo’ boon a ma' Israele,— cu t'an aj
Pedro ti'jjoo'o.”

12Pues te'i. Le'ec boon a much'a’anoo’ te'iji, le'ec
u yaj Xxa'num a Jesus eteloo' u yaj cananil boon a
hermanojo, ma' uchoo' u peequi. Tanoo' u yubic
ut'anoo’ aj Bernabe etel aj Pablojo. U yadaj ti'ijoo’
boon a milagro u betajoo’ etel u muc' a Dios le'ec
ti taloo' tuba que'enoo’ boon a ma' Israele, y biqui
ti sa'too’' u yool a ma' Israel u men a milagrojo.
13 Le'ec ti jobi u t'an aj Bernabe etel aj Pablojo,
caji ti t'an aj Jacobo. —Hermanoje'ex, u'ye'ex in
t'an,— cu t'an aj Jacob ti'ijjoo’ boon a much'a'an
te'iji.* 14 —Le'ec aj Simon Pedrojo, u yadaj to'on
biqui ti yaax c'imbi u t'an a Dios u menoo' a ma'
Israele. Uyadajilicto'on biquiti yeeta'anoo'amac
tu yaamoo' a ma' Israel u men Dios ca' ococoo' ti
hermanojil,— cu t'an aj Jacobo. 15 —Jabix ilic u
yadaj to'on aj Simon Pedrojo, baalo'ilicti tz'iiba'an
ichil u ju'um a Dios u menoo' a uchben winic u
yadaj u t'an a Dioso,— cu t'an aj Jacob ti'ijoo'o.”

16 —“Pachili, wataquen tucaye'il,” cu t'an a
Noochtzili. “Le'ecoo’ u mam aj rey Davidi, ma'
ca' noochoo' u wichil u meyaj ti'i u cliniinticaloo'
a cristianojo. Le'ec a c'u' a mani ti'ijoo’o, jabix
a naj a c'axa'an ti lu'umu. Jabix cuchi ca' in

wutzquinte a naj a c'axa'an etel ilic u che'ilj,
baalo' ilic bel in quin tz'aa’ u muc' jun tuul
u mam aj David ca' uchuc u tiicaa' tucaye'il.*
17Etel abe'e, bel in ca'a c'ajsabiil u menoo' a ma'
Israel le'ec boon in yeetaj ti'i ca' u c'ajseen, 18 cu
t'an a Noochtzili. Ala'aji, uchi tun u yadi' a t'an

abe'e. Baalo' ti tz'iiba'an u menoo' a uchben
winiqui,— cu t'an aj Jacobo.

19—Tan in wadic te'ex. Ma' qui' ca' ti mas choc'o' a
ley ti'ijoo’ boon a ma' Israel a cajoo’ to u tz'oques a
Dioso,— cu t'an aj Jacobo.™ 20 —Mas qui' co'ne'ex
ti tz'iibte a carta ti'ijjoo’o. Ma' u janticoo' a janal
a sija’an ti'i a dios a betabiji. Ma' u ctjtaloo’ etel a
ca'ax macaca. Ma' u janticoo' a baalche' a jich'bil
tu cala. Ma' u janticoo' a q'uiq'ui,— cu t'an aj
Jacobo.™ 21 —Ichil tulacal a boon a caj a yana,
yan a naj tuba walacoo' u much'tal u c'ajes Dios
aj Israele. Uchi tun caac u xoco' a ley u tz'iibtaj
aj Moises u men a Dios te'i amal u q'uinil a jedele.
Tibaalo' tan u tzicbalbil u t'an aj Moises te'i,— cu
t'an aj Jacob ti'ijjoo'o.”

22Pues te'i. Le'ecoo’ u yaj xa'num a Jesus eteloo'
boon a hermano tac eteloo’ u yaj cananili, qui'oo’
tu xiquin u t'an aj Jacobo. U comon yeetajoo’ ca'
tuul ca' xi'ic tu pachoo' aj Pablo etel aj Bernabe tia
caj Antioquiaja. Le'ec a ca' tuul abe'e, top pataloo’
tu yaam boon a hermanojo. Jun tuulu, aj Judas

Barsabasu c'aba'. Le'ecuyet'oco, aj Silas u c'aba’.™
23Le'ec ada' a carta a bel to u ca'a tlicaa'biil eteloo':

—Ino'ono, le'eco'on u yaj xanum a Jesus
etelo'on u yaj cananil boon a hermano
etelo'on a hermanojo. Tan ti tz'aj diostac'unaj
te'ex hermanoje'ex le'eque’'ex a ma' Israel a
que'ene'ex ichil a caj Antioquia etele'ex ich
cuenta Siria cuenta Cilicia. 24 Albi to'on biqui
ti ca' p'eelcunbe’ex a tucul u menoo' a winic
a c'ochoo’ ta wetele'exe. Wa'ye' joc'oloo’ tiqui
yaam, pero ma' ino'on ti tiicaa'tajoo'i. “Yan a
xotique'ex a wot'el ca' p'aatlique'ex a p'is. Yan a
tz'ocsique'ex a ley u tz'iibtaj aj Moises uchiji,”
cu t'anoo’, pero chen tanoo' u chowique'ex.”
25 Much'lajo'on ino'ono. Ti yeetajoo' a winic
ca' xicoo' tu pach aj Bernabe etel aj Pablo ti sut
ta wetele'ex. Yaj ti wu'yoo' aj Bernabe etel aj
Pablojo. 26 Chema' quimoo' u men tanoo' u betic
umeyaj ti'i ti Noochil le'ec a Jesucristojo.” 27 Tan
ti tlcaa'tic ta wetele'ex aj Judas etel aj Silasa.
Beloo' u cuyadi' te'ex jabix ilic ti tz'iiba'an ichil
a carta ada' a tan ti tz'iibtiqui. 28 Le'ec u Piistic'al
a Dios etel ino'ono, ma' ti c'ati ca' ti tz'aa' te'ex a
ley a top chichi, jadi' a ley ada’ a c'u' ti tz'iibtaj
wa'ye'e.” 29 Ma' a jantique'ex a janal a sija'an
ti'i a dios a betabiji. Ma' a jantique'ex a q'uiq'ui,
ma'ax le'ec a baalche' a jich'bil tu cala. Ma' a
cljtale'ex etel a ca'ax macaca. Wa ca' a tz'ocse'ex
abe'e, bele'ex a ca'a a benes a quich'pan tuculu.
Jadi' abe' ti c'ati ti tz'iibte te'exe.—

Te'i jobiu t'an a carta a tiicaa'bi ti'ijoo’ a ma' Israel

* 15:24 Ga2:4;Ga5:12; Tit1:10;1Jn 2:19  © 15:26 Hch 13:50;
Hch 14:19;1 Co15:30;2 Co11:23,26 * 15:28 Jn16:13; 1 Co 7:25,40



HECHOS 15:30 Ixxxiii HECHOS 15:38

umenoo' a hermano ich caj Jerusalen.”

30 Pues te'i. Tlcaa'bi a cuatro tuulu. Binoo' tac
ti a caj Antioquiaja. U much'quintajoo’ boon a
hermano te'iji, ca' tun u c'ubajoo’ a carta ti'ijjoo’o.
31U xocajoo’ a ju'umu. Qui'ajoo’ uyool le'ec ti ca'
u yubajoo' c'u' a tz'iiba'an ichili. 32 Le'ec aj Judas
u yet'oc aj Silasa, walacoo' u tzicbaltic u t'an a
Dioso. Chawacoo' u pach u t'an u yadaj ti'ijjoo' a
hermanojo. Chichcunboo' u yool a hermano etel
a c'u' u yadajoo'o.™ 33 Te'i culajoo’ yaab q'uin aj
Judas etel aj Silasa. Pachili, tiicaa'boo' ca' usc'acoo
ich qui'il wa u c'atoo’ tac tuba que'enoo’' a mac u
tilcaa'tajoo'o.” 34 Le'ec aj Silasa, u c'atiintaj cuntal
ichil a caj Antioquiaja. Te'i p'aati. 35 Uxtun aj Pablo
etel aj Bernabeje, culajoo’ ichil a caj Antioquia
xan. Le'ec aj Pablo etel aj Bernabe eteloo' ulaac'
aj ca'ansaj a que'enoo' ilic te'iji, tanoo' u ca'ansic
a hermanojo. Tanoo' ilic u tzicbaltic u pectzil a
Noochtzil ti'jjoo’ a cristianojo.*

Aj Pablojo, ca’ caji timaniil u ca’ sut u tzicbalte u
t'an a Dioso.

36 Pues te'i. Yaab q'uin que'enoo' ich caj An-
tioquia. —Co'ox ti sut tucaye' eteloo’' a hermano
ichil tulacal boon a caj tuba ti wadaj u pectzil a
Noochtzil biq'uin ado'o. Co'ox ti wila' wa qui' ti
que'enoo’,— cu t'an aj Pablo ti'i aj Bernabeje.”
37 Le'ec aj Bernabeje, u c'atiintaj ca' xi'ic aj Juan
Marcos tu pachoo'o.” 38 C'u' betiqui, le'ec aj

Pablojo, ma' u c'atiintaj ca' xi'ic aj Juan Marcos
tu pachoo'o. —U p'ltajo'on ich cuenta Panfilia
biq'uin ado'o. Ma' tali ti meyaj tiqui wetel,— cu
t'an aj Pablojo.® 39 Top ma' u c'tim-ooltajoo' u bajil
ut'anaca'tuulu. Pachili, u p'itajoo' u bajil. Le'ec aj
Bernabeje, oqui ichil a barco u yet'oc aj Marcoso.
Binoo' cuenta Chipre.” 40Le'ec aj Pablojo, u yeetaj
aj Silasa. Le'ecoo’ a hermano te'iji, u c'ajsajoo’ a
Noochtzil yoc'ol aj Pablo etel aj Silasa. Pachili,
joc'oo te'i. 41 Binoo' cuenta Siria cuenta Cilicia.
Tanoo' u chichcuntic u yool a jujun muuch' a
hermano ich jujun p'eel caj te'i ti tanoo' u beel.

16

Bini aj Timoteo tu pachoo’ aj Pablo etel aj Silasa.
1 Pues te'i. C'ochoo' aj Pablo u yet'oc aj Silas
ich caj Derbe caj Listra. Te'i que'en aj Timoteojo.
Hermano ilic ala'aji. U na'a, jun tuul ix Israele.
Walac ilic u tz'ocsic a Jesusu. Le'ec u tata, jun tuul
aj Griegojo™.* 2—Top qui' u piisiic'al aj Timoteojo,
— cu t'anoo' a hermano ich caj Listra caj Iconio.™
3 Pues te'i. Le'ec aj Pablojo, u c'ati ca' xi'ic aj
Timoteo tu pacha. Tulacal u yeeloo' ti aj Griegot u
tat mentlici, ma' yan u p'is tu yot'el aj Timoteojo.
Ma' u c'ati ca' tz'iicac boon aj Israel a que'en te'iji,
mentlc aj Pablojo, u xotaj u yot'el aj Timoteo ca'
p'aatiic u p'is jabix u yadaj aj Moises ti'ijjoo" aj
Israel uchi.”

4 Pues te'l. Binoo' ichil a caj jujun p'eel tuba
que'enoo' a hermanojo. U yadaj ti'jjoo’ c'u' a yan
u tz'ocsic jabix ti tz'iiba'an ichil a carta u menoo' u
yaj xanum a Jesus eteloo' u yaj cananil a hermano

ich caj Jerusalen. 5 Le'ecoo’ a hermanojo, tan
tl tanoo' u chichtal u yool. Sansamal tanoo' u
tz'a'ciil.*

Ichil jabix niimiil ilbi a winic a tali cuenta Mace-
donia u men aj Pablojo.

6 Pues te'i. Le'ec u Pustlic'al a Dioso, ma' u cha'aj
ca' xicoo' aj Pablo eteloo' u yetmanil u yadi' u
pectzilich cuenta Asia, mentiicii, binoo'ich cuenta
Frigia cuenta Galacia. 7 C'ochoo' cuenta Misia.
U c'atiintajoo’ cuchi beel ich cuenta Bitinia, pero
ma' ilic cha'boo’ u beel te'i u men u Pusiic'al a
Diosof. 8 U mansajoo' cuenta Misia. C'ochoo' chi'
c'acnaab ich caj Troas.” 9 Ti ac'i' u yilaj jun p'eel
ba'al ich jabix nimil aj Pablojo. Tz'abi u yila' a
winic a tali cuenta Macedonia. Wa'an ti que'en a
winiqui. U c'aataj ti'i aj Pablojo. —Co'on wa'ye'
cuenta Macedonia a waanto'on,— cu t'an ti'i aj
Pablo ich jabix niimiil.* 10 Le'ec ti ca' u yilaj ti
baalo'ichil jabix a niimiil{, u listartajoo’ u bajil ca'
Xicoo' cuenta Macedonia.

Pues te'i. Inen aj Lucas. Inen tan in tz'iibtic a
ju'um ada'a. Que'enen tu pachoo'. —Le'ec a Dioso,
tan u tlicaa'tico'on ti wadi' u pectzil te'i,— co'on
tiqui bajil.*

C'ochoo’ aj Pablo etel aj Silas ich caj Filipos.

11 Pues te'i. Joc'o'on ichil a caj Troasa. Oco'on
ichil a barcojo. Bino'on ti toj tac cuenta Samo-
tracia. Xoya'an ti ja' abe'e. Tu samalili, joc'o'on
te'i. Bino'on tac ich caj Neapolis. 12Joc'o'on te'i.
Bino'on ti oc tac ich caj Filipos. Le'ec abe'e, u
noochil caj te'i ich cuenta Macedonia. Ti'i Roma
a caj abe'e. Yaab q'uin que'eno'on ich caj Filipos.™
13 Le'ec ti u q'uinil a jedele, joc'o'on ichil a caja.
Bino'on chi' ja' tuba walacoo' u t'an aj Israel etel
a Dioso. Tinlajo'on te'i. Ti wadaj u pectzil a Dios
ti'ijoo’ ix ch'up a much'lajoo’ te'iji.* 14 Jun tuul tu
yaamoo' abe'e,ix Lidia u c'aba’. Tali ti a caj Tiatira.
Walac u conic a noc' a jabix u color ix yamese.
Walac u tz'ocsic a Dioso. Tan u yubic c'u’ a tan u
yadic aj Pablojo. Le'ec a Noochtzili, u tz'aj ti'i ca' u
tz'oques a t'an abe'e.” 15 Ala'aji, u c'limaj a ocja’ etel
tulacaloo' u yet'oco. Pachili, u yadaj to'on: —Wa
chucul hermanojen ta t'ane'exe, ca' a talaque'ex ti
posado ichil in wotoch,— cu t'an to'on. Tan ti tan
u pilyico'on asto ti bino'on.”

16 Pues te'i. Jun p'eel q'uin tan ti beel chi' ja'
tuba walacoo' u t'an etel a Dioso. Ti c'imaj jun
tuul ix q'uexbil mozo ti bej. Yanoo' u yumil. Yan
a c'ac'asba'al ichil u puisiic'ala. Etel abe'e, walac u
yilic a suerteje. Yaab a naal u c'iimajoo' u yumil u
men walac u yilic a suerteje.”™ 17Ix ch'up abe'e, tali
tiqui pach. Le'ec ti tan u beel ix ch'upu, tan ti tan
u yadic: —Le'ecoo’ a winic ada'a, tanoo' u betic u

meyaja Diosa que'enyoc'ol tulacal a ba'ala. Taloo'
u yadu' to'on biqui ca' sa'alblico'on,— cu t'an ix
ch'up abe' ti chich. 18 Yaab q'uin tan ti tan u betic
ti baalo'. Siq'ui u yool aj Pablo ti'iji. U sutaj u bajil
u cha'ante ix ch'upu. —Tan in wadic tech ichil
u c'aba’ a Jesucristojo. Joq'uen ichil u pustic'al ix
ch'upu,— cu t'an ti'i a c'ac’asba’al a que'en ichil u
pustic'al ix ch'upu. Le'ec ti ca' u yadaj abe'e, joq'ui
ac'ac'asba'ala.”

19 Pues te'i. Le'ecoo’ u yumil ix ch'upu, u yila-
joo' ti ma' tu ca' paatal ti naal etel ala'i tucaye'il.
U miuchajoo' aj Pablo etel aj Silasa. U bensajoo’
tu yotoch caj le'ec tuba que'enoo' aj ciiniincaja.”
20 Bensaboo' tu taanoo' aj il sip'il. —Le'ecoo’ a
winic ada'a, aj Israeloo'o. Tanoo'ulic'sic u tz'iiquil
a caja,— cu t'anoo' ti'i aj il sip'ili.* 21 —Tanoo'
u yadic ti'i a cristiano ca' u betoo' c'u' a ma'
qui' u betabiil, u men ma' qui' tu c'axul ti u ley
cuenta Roma,— cu t'anoo' ti'i aj il sip'ili. 22 Lic'o0’
u tz'iiquil a cristiano a much'a’anoo’ yotoch caj
yoc'lal a ca' tuulu. Le'ecoo’ aj il sip'ili, u yadajoo'
ca'joc'sabiicoo' unoc'a ca' tuuluy, ca'jutz'blicoo' etel
uyal che'.* 23 Le'ec ti Xxanaji u jiitz'icoo'o, u c'lilajoo’
ich cuarto. —Clintintoo' ti qui',— cu t'anoo’ ti'i u
yaj cananil a presojo.” 24 Le'ec ti ca' u yubaj abe'e,
u c'llajoo’ ichil a cuarto tac chumuc a presojo. U
niit'ajoo’' u yoc tu yaam ca' tziil a tablaja.™

25 Pues te'i. C'ochi a chumuc ac'i'i. Le'ec aj

Pablo u yet'oc aj Silasa, tanoo' u t'an etel Dios.
Tanoo' u c'ayintic u qui'il a Dioso. Le'ecoo’ u chu-
caan a presojo, tanoo' u yubic. 26 Ca' u yubajoo'o,
tan a yuc'laj a chichi. Uchi u yuuc' ti top chich
a naja. Laj jeebi tulacal a puertaja. Le'ecoo’' a
presojo, laj c'lixa'anoo' etel cadena. Laj jeebi a
cadena tuba c'lixa'anoo'o.™ 27 P''ixi u yaj cananil
a presojo. Le'ec ti ca' u yilaja, laj jeba'an tulacal
a puerta ichil tuba que'enoo' a presojo. Le'ec aj
cliniin presojo, u joc'saj u maasca'. Bel cuchi u
ca'a u quimes u bajil. —Puutz'oo' wal a preso,
— cu t'an tu bajil. 28 —Ma' a yajcuntic a bajil.
Que'eno'on ilic wa'ye' tulacalo’'on,— cu t'an aj
Pablo ti chichi.* 29 Le'ec u yaj cananil a presojo,
u yadaj ca' talesabiic a c'aac'a. Alca' ti oqui ich
cuarto ala'aji. Tz'itz'llnac ti c'ochi tu taan aj Pablo
etel aj Silasa. Xonlaji tu taan a ca' tuulu. 30U
joc'sajoo’ ichil a cuartojo. —Noochwinique'ex,
éc'u' a yan in betic ti'l ca' sa'albiiquen ca' Xiquen
ti ca'an?— cu t'an ti'i a ca' tuulu.* 31 —Tz'oques
u t'an a Noochtzil a Jesucristojo. Baalo' ti bel a
ca'a sa'albiil incheche, y tulacaloo' a wet'oc wa ca'
uchucoo' u tz'ocsaj,— cu t'an a ca' tuul ti'iji.” 32U
yadajoo' u pectzil a Noochtzil ti'i y ti'ijjoo’ u yet'oc.
33 Le'ec ti joboo' u t'an a ca' tuulu, ac'ii' to. Le'ec
u yaj cananil a presojo, u p'o'aj u yajil a ca' tuul
tuba jutz'boo'o. Pachili, le'ec a winic tac eteloo’ u
yet'oco, tz'aboo’ u yocja' u men uchoo' u tz'ocsaj.
34 Mas pachili, u bensajoo' a ca' tuul tu yotocho. U

tzeentajoo’. Qui' u yool ala'i tac eteloo’' u yet'oc u
men cajoo' u tz'oques a Jesusu.™

35 Pues te'i. Tu samalili, tliicaa'boo' a soldado u
menoo' aj il sip'il ti'l u yaj cananil a presojo. —
Cha'oo' ca' xicoo' a winic a ca' tuulu,— cu t'anoo’
a soldado ti'i u yaj cananil a presojo. 36 —Le'ecoo’
aj il sip'ili, u tiicaa'tajoo’ ca' in cha'e'ex,— cut'an u
yaj cananil a preso ti'i aj Pablojo. —U paatale'ex
a beel aleebe. Dios ca' u yile'ex ti bej,— cu t'an
ti'ijjoo'. 37 —Ino'ono, Romanojo'on. Le'ecoo’ aj il
sip'ili, utz'ajo’on tijutz'biil tu taanoo' a cristianojo.
Ma' u yilajoo' wa yan ti sip'ili. Pachili, u tz'ajo'on
ti presojil. Aleebe u c'atoo’ ca'joc'oco'on ti mucul.
Ma' ti joc'ol. Yan u taleloo' aj il sip'il u joc'so'ono,
— cu t'an aj Pablo ti'jjoo’ a soldadojo.” 38 Le'ecoo’
a soldadojo, u yadaj ti'ijjoo" aj il sip'il c'u' u yadaj
aj Pablojo. Le'ec ca' u yubajoo' ti Romanojoo' a ca'
tuuly, jac'oo' u yool.

39 Pues te'i. C'ochoo' u yiloo' a presojo. U
c'aatajoo’ ca' sa'tesabiicoo' u sip'il u men a ca'
tuulu. U joc'sajoo’ ichil a presojo. —Joq'uene'ex
ichil a caja,— cu t'anoo' ti'i a ca' tuulu.™ 40 Le'ec aj
Pablo aj Silasa, joc'oo' ichil a presojo. Binoo' ichil
u yotoch ix Lidia. Uchoo' u t'an eteloo' a hermano
te'iji. Pachili, joc'oo'. Binoo'.*

17

Tz'licaji a caj Tesalonicaja.

1 Pues te'i. U mansajoo’ a caj Anfipolis a caj
Apoloniaja. C'ochoo' ich caj Tesalonica. Yan a naj
tuba walacoo' u c'ajsic Dios aj Israel te'iji. 2Jabix
ilic a walac u betiqui, baalo' ilic u betaj te'l aj
Pablojo. Oqui ilic ti ca'ansaj ichil a naj abe'e.
Ox p'eel ti u q'uinil a jedele, uchi u ca'ansajoo’ ti
baalo'.* 3Etel u ju'um a Dioso, u ye'aj ti'ijoo’ ti yan
u Cc'Umic a yaj u yaj Sa'alil a cristianojo. U ye'aj
ti'ijjoo' tiyan u ca' cuxtal tucaye'il. —Le'ec aJesus a
tan in wadic te'exe, le'ec u yaj Sa'alil a cristianojo,
— cu t'an aj Pablo ti'ijoo'o.” 4Yanoo' aj Israel a
cajoo’ u tz'oques a Jesusu. Cajoo’ ti cambal etel aj
Pablo etel aj Silasa. Yanoo' ilic a griego™ u wich u
t'an a walacoo' u tz'ocsic a Dioso. Cajoo' u tz'oques
a Jesusu. Yanoo' a nooch'up a noochoo' u wich u
meyaja. Cajoo' u tz'oques a Jesusu.™

5 Pues te'i. Le'ecoo' aj Israel a ma' ta'achoo' u
tz'ocsic a Jesusu, tanoo' u Xtuic-ooltic aj Pablo etel
aj Silasa. Le'ec a tanoo' u Xiic-oolili, u clixtajoo'
a cristiano a sacan le'ec a ma' qui'oo' u na'ata.
U much'quintajoo’ a cristianojo. U lic'sajoo’ u
tz'iiquil a caja. C'ochoo' tu yotoch aj Jason u clixte
aj Pablo etel aj Silas tu c'asili. U c'atiintajoo’ cuchi
u benes ti'ijoo’ a cristianojo.* 6 Ma' u ciixtajoo' ichil
u yotoch aj Jason. U miichajoo' aj Jason eteloo’ a
hermano a que'en te'iji. U bensajoo’ tu taanoo' aj
clntiin caja. —Le'ecoo’ aj Pablo etel aj Silasa, wala-
CO0' u c'ascunticoo’ u na'at a cristianojo. Aleebe
udoo' wa'ye',— cu t'anoo' ti chich ti'ijjoo’ aj cliniin

caja.” 7 —Aj Jasono, uchi u tz'aj posado ti'ijoo'.
Yanoo' u sip'il tulacaloo' ala'oo'o. Ma' qui' tu c'axul
ti u ley a rey c'u' a walacoo' u betiqui. Tanoo'
u yadic: “Yan ulaac' a reye, le'ec a Jesusu,” cu
t'anoo' a ca' tuulu,— cu t'anoo' a tanoo' u tzol
ti'ijoo’ aj ciiniin caja.” 8 Le'ec ti ca' u yubajoo' abe'e,
tz'licajoo’ a cristianojo. Tz'iicajoo' ilic aj cliniin caj
te'iji. 9U tocajoo’ u taq'uin aj Jason eteloo' u yet'oc.
—~Ca' joc'ocoo' aj Pablo etel aj Silas ich caj, bel ti
ca'a ti wusquinte'ex a taq'uin,— cu t'anoo’ ti'i aj
Jason eteloo' u yet'oc. Pachili, u cha'ajoo’ aj Jason
eteleoo' uyet'oc ca' xicoo'.

C'ochoo’ aj Pablo etel aj Silas ich caj Berea.

10 Pues te'i. Le'ec ti oqui a ac'i'l, le'ecoo’ a
hermano te'iji, u tlicaa'tajoo' aj Pablo etel aj Silas
ti a caj Bereaja. Le'ec ti c'ochoo’ te'i, ocoo' ichil
a naj tuba walacoo' u c'ajsic a Dios aj Israele.”
111e'ecoo'ajIsrael a que'enichil a caj Bereaja, mas
listojoo' uyubi a t'an tuwichoo' boon a que'en ichil
a caj Tesalonicaja. Qui'oo’ u yool u yubi c'u' a tan
u yadic aj Pablojo. Sansamal walacoo' u xoquic
u ju'um a Dios ca' u yiloo' wa jaj u t'an aj Pablo
etel aj Silasa.™ 12 Yanoo' te'i a cajoo’ u tz'oques a
Jesusu. Le'ecoo’ abe'e, le'ecoo’ aj Israel u yet'ocoo'
aj Griegojof. Ala'00'0, le'ecoo’ a nooch'up a nooch
u wichil u meyaj eteloo' a winiqui.

13 Pues te'i. Le'ecoo' aj Israel a ma' ta'achoo' u
tz'ocsic a Jesus ich caj Tesalonica, u yubajoo' ti tan

* 17:6 1 R 18:17 * 17:7 Esd 4:12; Dn 3:12; Lc 23:2; Jn 19:12; 1
P 2:15 * 17:10 Hch 9:25; Hch 23:23,24; Jos 2:15,16; 1 S 19:12,17
* 17:11 1534:16; Lc 16:29; Jn 5:39 T 17:12 Greek



HECHOS 17:14 xcii HECHOS 17:19

u yadic u pectzil Dios ich caj Berea. Binoo' te'i. U
lic'sajoo’ u tz iiquil a caja.” 14 Tu seebal tiicaa'bi aj
Pablo tac chi' c'ac'naab u men boon a hermano a
que'en te'iji. Le'ec aj Silas u yet'oc aj Timoteojo,
p'aatoo’ te'i ich caj Berea.” 15 Le'ec boon a tanoo'
u bensic aj Pablojo, u bensajoo’ tac ich caj Atenas.
—~Ca' a wade'ex ti'ijoo" aj Silas etel aj Timoteo ca'
u seebtoo' u bajil ca' talacoo' ti jomol,— cu t'an aj
Pablo ti'ijoo’ u yaj p'atil. Pachili, usc'ajoo".”
Te'i que'en aj Pablo ich caj Atenasa.

16 Pues te'i. Le'ec aj Pablojo, tan u paac'tic u
c'ocholoo’ aj Silas etel aj Timoteo ich caj Atenas.
U yilaj ti top yanoo' a polbil mufieca a walacoo' u
tz'eec ti u dios ca'ax tubajac ich caj. Yajaji u yool
umen.” 17 Le'ec ti ca' u yilaj a baalo'o, oqui ichil a
naj tuba walacoo' u c'ajsic a Dios aj Israele. Uchiu
t'an eteloo’ aj Israel te'iy eteloo’ a ma' Israel le'ec a
walacoo' u c'ajsic a Dios te'iji.

Pues te'l. Sansamal walac u beel ti t'an eteloo’

a cristiano le'ec tuba much a'anoo'ti conol ti calle
18 C'imbi aj Pablo umenoo' a Epicureouc'aba'oo’'u

na'ata, yumenoo' a Estoicouc'aba'oo' una'ata. —
¢C'u'atanuyadicto'on ala'aji? Top chawac u pach
ut'an,—cut'anoo'. —Tan walu tzicbaltic ulaac'oo’
a dioso,— cu t'anoo’ ulaac'. U yadajoo’ a baalo' u
men tan u tzicbaltic a Jesus aj Pablojo. Tan ilic u

tzicbalticu ca' cuxtal a maca. _ )
19 Pues te'i. Ala'oo'o, u bensajoo' aj Pablo tac ti

junp'eel cuuchiluc'aba’ Areopago. —Tic'atiti qui'
wu'yic'u'atan awadiqui. Tantoticaal tiwu'yic'u'

* 17113 Lc11:52:1Ta2:15  © 17:14 Mt10:23  © 17:15 Hch

18:5 * 17:16 Ex 32:19,20; Sal 119:158; Jer 20:9; Mi 3:8; Mr 3:5; 2
P2:8



HECHOS 17:20 xciil HECHOS 17:26

a tan a wadiqui,— cu t'anoo' ti'i aj Pablojo. 20 —
Ma'ax jun sut ti wu'yi a jabix a tan a wadiqui. Ti
c'atitiwu'yiutojilat'an,— cut'anoo'ti'iaj Pablojo.
211Le'ecoo’ a uchben ich caj Atenas eteloo' a chen
c'ochoo'to te'iji, baalo'walacoo'umansicaq'uinu
yubiwauyadii'le'ecac'u'atantoucaaluyuboo'o.
Jadi' a qui' tu wich u betoo'o.

22 Pyes te'i. Wa'laji aj Pablo tu taanoo' ichil
a Areopagojo. —Inche'ex winique'ex Atenas,—
cu t'an. —Jabix tin wiliqui, top qui'e'ex ta wich
a c'ajes a diosile'ex,— cu t'an aj Pablo ti'ijoo'o.”
23 —Maneen ti sut ich caj,— cu t'an aj Pablojo.
—In wilaj c'u' a walaque'ex a c'ajsiqui. Tuwich
jun p'eel u cuuchilj, tz'iiba'an ti baala “Ti'i a
Dios a ma' eela’'an wa yana.” Le'ec a Dios abe' a
tane'ex a c'ajsic a ma' a weele'exe, le'ec a bel in
quin tzicbalte te'exe,— cu t'an aj Pablo ti'ijjoo'o.
24 —Le'ec a Dios u betaj a yoc'olcab etel tulacal
a c'u' a yan ichili, le'ec u Noochil a ca'an etel a
yoc'olcaba. Ma' ta'ach u cuntal ichil a naj a betabi
ti'i u men cristiano,— cu t'an aj Pablo ti'ijjoo'o.*
25 —Le'ec a Dioso, yan ti'i tulacal a c'u' u c'atiji.
Ma'ax c'u' aj beel ti'i a ca'ax c'u'ac a betabi u men
a cristianojo. Le'ec a Dioso, walac u tz'eec u cuxtal
a cristianojo. Walac u tz'eec u yic'. Tulacal a c'u’
a yana, walac u tz'eec ti'jjoo’ u nu'cul u cuxtal,
— cu t'an aj Pablo ti'ijoo'o.” 26 —Le'ec a Dioso, u
betaj jun tuul a winiqui. Etel a winic abe'e, yanaji
tulacal a cristiano yoc'olcab. U wecajoo' tuwich
a yoc'olcaba. Payanbej u yadaj biq'uin u yantal

a cristianojo, y tuba u beel ti cuxtal a cristianojo,
— cu t'an aj Pablo ti'ijoo'o.* 27 —Le'ec a Dioso,
u betaj tulacal abe'e, u men u c'ati ca' eeltabiic u
menoo' a cristianojo. Uchac u yemeloo' u yool u
yeelte a Dioso. Ma' naach que'en ala'aji. Nitz'a'an
ti tulacalo'on,— cu t'an aj Pablo ti'ijoo'o.” 28 —
U cuxquintajo'on a Dioso. Patalo'on ti peques ti
bajil u men. Yano'on u men. Baala' u yadaj jun
tuul uchben a wetcaale'ex le'ec a seeb u yoolo:
“Tulacalo'ono, u mejeno'on Dios,” cu t'an,— cu
t'an aj Pablo ti'ijoo’ aj Atenasa.” 29 —Wa jaj ti
le'ec u mejeno'on a Dioso, ma' qui' ca' ti tz'oques
jabix dios a polbil mufieca a betabi etel oro wa
plata wa tunich. Abe'e, winic u betaj. Jabix ca'
u tuclaja, baalo' ca' u betaj,— cu t'an aj Pablo
ti'ijoo'o.™ 30 —Le'ec a Dios ti ca'ana, u betaj jabix
ma' u yilaj c'u' u betajoo’ a cristiano le'ec ti ma'ax
to u yeeltoo' ti yan a Dioso. Aleebe tan u yadic a
Dios ti'ijjoo’ tulacal a cristiano yoc'olcab: “Jele'ex a
tucul. Tucle'ex a qui'i,” cu t'an a Dioso,— cu t'an
aj Pablo ti'ijjoo’ aj Atenasa.” 31 —Le'ec a Dioso, u
tz'aj u q'uinil u yilbil u sip'il a cristiano yoc'olcab ti
tojo. Bel u ca'a ilbil a sip'il u men a winic a yeetbi
u men a Dioso. U ye'aj ti'jjoo’ tulacal a cristiano ti
jaj cu'uyadaj umen le'ec ti quimi a winic abe'e, u
ca' cuxquintaj,— cu t'an aj Pablo ti'ijoo'o.”

32 Pues te'i. Le'ec ti ca' u yubajoo' u ca' cuxtal a
cristianojo, yan a cajoo' u che'ejte aj Pablojo. —
Big'uin ac to uchac ti wu'yic a t'an yoc'ol abe'e,—

cu t'anoo’ ulaac'.

33 Pues te'i. Joq'ui aj Pablo tu yaamoo' aj Ate-
nasa,” 34 pero yan a binoo' tu pach aj Pablojo.
Cajoo’ u tz'oques a Jesusu. Tu yaamoo' abe'e, yan
jun tuul a w1n1qu1 aj Dionisio u c'aba’. Ala'aji, jun
tuul tu yaamoo' aj cliniin caj a walac u meyaj ichil
jun p'eel cuuchil u c'aba’ Areopago. Ulaac' tucaye'
a caji u tz'oques a Jesusu, ix Damaris u c'aba’ ix
ch'upu. Yanoo' ulaac'.*

18

C'ochi aj Pablo ich caj Corinto.

1Pues te'i. Joq'ui aj Pablo ich caj Atenasa. Bini
ichil a caj Corintojo. 2Ichil a caj abe'e, u c'limaj jun
tuul u yetcaal aj Israele, aj Aquila u c'aba’. Cuenta
Pontou caal ala'aji. Le'ec aj Aquila u yet'oc u yuitan
ix Priscilaja, que'en ich caj Corinto u men joc'oo'
to ich cuenta Italia u men le'ec a rey Claudiojo, u
yadaj ca' laj joc'ocoo’ aj Israel ich caj Roma. Aj
Pablojo, bini ti sut eteloo'.™ 3 Le'ec u meyajoo'o,
le'ec ilic u meyaj aj Pablojo. Walacoo' u betic aj
noc' naja. Le'ec aj Pablojo, uchi u posado etel
aj Aquilaja. Uchi u meyaj te'i. 4 Amal u q'uinil
a jedele, walac u beel aj Pablo ichil a naj tuba
walacoo' u c'ajsic Dios aj Israele. Walac u yadic
u pectzil a Dios ti'ijjoo' aj Israele, y ti'jjoo’ a ma'
Israele. Tan u jeeleloo’ u tucul ca' u tz'oquesoo' a
Jesusu.

5 Pues te'i. Joc'oo' ich cuenta Macedonia aj
Silas u yet'oc aj Timoteojo. Le'ec ti c'ochoo' ich

caj Corinto ala'oo'o, u p'iitaj u bete' aj noc' naj aj
Pablojo. Tulacal a q'uini, tan u yadic ti'jjoo’ aj
Israel u pectzil a Dios aj Pablojo. —Le'ec a Jesusu,
le'ec u yaj Sa'alil a cristianojo,— cu t'an ti'ijoo".*
6Lic'oo' utz'iiquil aj Israel yoc'ol aj Pablojo. Cajoo’
u p'a‘aste aj Pablojo. Le'ec aj Pablojo, u liijtaj u
noc' ti'i ca' c'axtic u lu'umil u noc' ti'i u p'is ca' u
yiloo' ti ma' qui' a c'u' u betajoo’'o. —Inene, ma'
yan in sip'il. In wadaj te'ex u pectzil a Dioso. Wa
ca' xique'ex ichil a c'asa, te'ex p'atal. Aleebe bel
in ca'a ti tzicbal eteloo' a ma' Israele,— cu t'an aj
Pablo ti'ijoo' u yetcaal aj Israele.™

7 Pues te'i. Joq'ui ichil a naj abe'e. Bini ichil
u yotoch aj Justo, le'ec a nutz'a'an ti a naj abe'e.
Ala'aji, walac ilic u tz'ocsic a Dioso.

8 Pues te'l. Yan jun tuul a winiqui, aj Crispo
u c'aba'. Walac u cunlntic a naj tuba walacoo' u
much'tal aj Israel u c'ajes a Dioso. Caji u tz'oques
a Jesusu. Baalo' ilic tulacaloo' u yet'oc. Le'ec ti ca'
u yubaj u pectzil a Dios a caj Corintojo, yanoo' a
cajoo' u tz'oques a Jesusu. Tz'aboo' ti ocja'.*

9Pueste'i. Junp'eelac'i' uyilajjunp'eel ba'alich
jabix numul aj Pablojo. —Ma' a saactal,— cu t'an
a Noochtzil ti'i ich jabix nimul. —Adu' in pectzil
ti'ijjoo’ a cristianojo. Ma' a p'utic,— cu t'an ti'l aj
Pablojo. 10—Tan in clinlintiquech. Ma'ax mac bel u
ca'a u yajcunteech. Yanoo'ichil a caj ada'a, beloo’
uca'autz'ocseen,— cut'an a Noochtzil ti'i aj Pablo

ich jabix niimiil.* 11 Jun p'e jaab y media que'en
te'l ich caj Corinto aj Pablojo. Tan u ca'ansic a
cristiano yoc'ol u t'an a Dioso.

12 Pues te'i. Le'ec ti que'en aj Galion ti gober-
nador ich cuenta Acaya, much'lajoo’ aj Israel u
betoo' a c'as ti'i aj Pablojo. U bensajoo’ yotoch
caj. 13 —Jabix ti tan u ca'ansic a cristiano ca' u
tz'oques Dios a winic ada'a, ma' qui' tu c'axil ti a
leye,— cu t'anoo' aj Israel ti'i aj Galion. 14 Le'ec ti
bel to u ca'a ti nuuc aj Pablojo, caji ti t'an aj Galion
le'ec a gobernadoro. —U'yeene'ex aj Israel. Wa
cuchi u betaj a c'as aj Pablojo, wa cuchi top yaj
u betaja, jede'ec cuchi in wu'yic a t'ane'ex,— cu
t'an aj Galion.™ 15 —Jadi' tz'iique'ex yoc'lal a c'u'
a walac u ca'ansic ala'aji. Tz'iique'ex umen c'u'u
yadajoo' a uchben cristiano aj Israele. Tz'iique'ex
umen a ley a te'exe. Inche'exe, ca' a wile'ex abe'e.
Ma' ineni,— cu t'an aj Galion ti'ijjoo’ aj Israele.”
16 Pachili, toolboo' tulacaloo' pach naj.* 17 Le'ecoo'
aj Griegojo™, u miichajoo' a winic aj Sostenese, le'ec
unoochil anajtubawalacoo'umuch'tal aj Israele.
U jutz'ajoo' tu chi' u yotoch caj. Le'ec aj Galiono, u
betaj jabix ma' u yilaj c'u' u betajoo'o.”

Usc'aji aj Pablo ich caj Antioquiaja. Ca'joq'ui tu
yox sut u mantil u tzicbalte u t'an a Dioso.

18 Pues te'i. Le'ec aj Pablojo, que'en ilic te'i ich
caj Corinto yaab q'uin. —Pa'te in se' beele'ex,—
cu t'an ti'jjoo’ a hermano te'iji. Joc'oo' te'i aj Pablo

u yet'ocoo' ix Priscila etel aj Aquilaja. Binoo' ich
caj Cencrea. Le'ec ti jobi u betic c'u' u yadaj ti'i
a Dios ti bel u cu bete' aj Pablojo, u tz'aj u bajil ti
c'o'osbol. Ocoo' ichil a barcojo. Binoo' ich cuenta
Siria.™ 19 C'ochoo' ichil a caj Efesojo. P'aatoo’ te'iix
Priscila etel aj Aquilaja.

Pues te'l. Oqui aj Pablo ichil a naj tuba walacoo'
umuch'tal aj Israel u c'ajes a Dioso. U yadaj ti'ijoo’
u pectzil a Dioso. 20 C'aatbi ti'i ca’ culac te'i tzeecac
pero ma' u c'atiintaj. 21 —Yan in mansic a fiesta a
watac ich caj Jerusalen. Wa qui' tu wich Dios in
wusc'al wa'ye'e, wataquen,— cu t'an ti'ijjoo". Joq'ui
ichil a caj Efesojo. Oqui ichil a barcojo. Bini.*

22 Pues te'i. Le'ec ti c'ochi ichil a caj Cesareaja,
chen mani. Bini tac ichil a caj Jerusalene. U
chiitajoo’ boon a hermano te'iji. Le'ec ti joq'ui te',
bini tac ichil a caj Antioquiaja. 23 Ma' yaab q'uin
culaji te'i. Pachili, joq'ui tucaye'il. Bini ich cuenta
Galacia ich cuenta Frigia. Tan u sutintic boon a
hermano te'iji. Tan u chichcunticoo' u yool.”

Tan u tzicbal ich caj Efeso aj Apoloso.

24 Pues te'i. Yan jun tuul aj Israele, aj Apolos u
c'aba'. Alejandria u c'aba' u caal. C'ochi to ich caj
Efeso. Patal ti t'an ala'aji. U yeel ti qui' u t'an a
Dios a tz'iiba'ana.” 25 Albi ti'i c'u’' u yadaj aj Juan aj
tz'aj ocja' yoc'ol a Noochtzili. Tulacal u yool walac
u tzicbaltic a Noochtzil aj Apoloso. Jaj c'u' a walac
u yadic yoc'ol a Jesusu, pero jadi' jabix u yadaj aj

Juana, jadi' uyeel ala'aji.” 26 Ma' saac ala'aji. Caji ti
t'an ichil a naj tuba walacoo' u much'tal aj Israele.
Le'ec ix Priscila etel aj Aquilaja, u yubajoo' u t'an.
U bensajoo’ aj Apolos tu junal. U yadajoo’ ti'l aj
Apolos c'u' ama' u yeel yoc'ol a Dioso.

27 Pues te'i. Aj Apoloso, u c'atiintaj beel ich
cuenta Acaya. Le'ecoo’ a hermano ich caj Efesojo,
u yaantajoo’ aj Apoloso. U tz'iibtajoo’ a carta
ti'jjoo’ a hermano ich cuenta Acaya ca' u c'imoo' aj
Apoloso. Le'ec ti c'ochi te'iji, u yaantajoo' ti qui' ca'
chichacoo' uyool. Le'ec a Dioso, u ch'a'aj u yotzilil
ala'00'o, mentiicii, tanoo' u tz'ocsic a Jesusu.™ 28 Tu
taanoo' a cristianojo, tan u tzicbal eteloo’ u yetcaal
aj Israel aj Apoloso. Mas patal ala'aji tu wichoo'.
Etel uju'um a Dioso, u ye'aj ti'ijjoo’ aj Israel tu jajil
tile'ec u yaj Sa'alil a cristianojo, le'ec a Jesusu.™

19

C'ochi aj Pablo ich caj Efeso.

1 Pues te'i. Le'ec ti que'en to ich caj Corinto
aj Apoloso, tan u beel aj Pablo tuba yan a witz
a yaaba. C'ochi ich caj Efeso. Te'l u c'imaj u
bajil eteloo' a cristiano a walacoo' u tz'ocsic u t'an
aj Juan aj tz'aj ocja'a.” 2 —Le'ec ti caje'ex to a
tz'oquese, ¢a c'imaje'ex wa u Pistic'al a Dioso?— cu
t'an aj Pablo ti'ijjoo'o. —Ma',— cu t'anoo’ ti'i. —
Ma'ax ti wu'yaj wa yan u Pustlc'al a Dioso,— cu
tanoo' ti'.* 3 —¢C'u' ti ocja'il a c'limaje'ex?— cu
t'an aj Pablo ti'jjoo'o. —Ti c'imaj a ocja’ jabix ca'

u yadaj aj Juan aj tz'aj ocja'a,— cu t'anoo’ ti'i.” 4—
Le'ec aj Juana, u tz'aj ti ocja' boon u jelajoo’ u tucul
ca' utucloo' a quich'pan tuculu. “Tz'ocse'ex mac a
watac to pachili,” cu t'an aj Juan uchi. Le'ec abe'e,
le'ec a Jesusu, le'ec u yaj Sa'alil a cristianojo,— cu
t'an aj Pablo ti'ijjoo’ boon a walacoo' u tz'ocsic aj
Juana.™ 5 Le'ec ti ca' u yubajoo' abe'e, u c'limajoo' a
ocja'tuc'aba'a Noochtzili,le'ec a Jesusu.™ 6 Pachili,
le'ec aj Pablojo, utz'ajuc'i' yoc'oloo' u pol. Oquiu
Puislic'al a Dios ichiloo' u piuisiic'ala. Le'ecoo’ abe'e,
uchoo' u t'an etel a t'an a jumpaay u wich le'ec
a ma' u yeeloo'o. U yadajoo' ilic u t'an a Dioso.™
7Ala'oo'o, doce tuuloo' tu bajil.

8 Pues te'i. Le'ec aj Pablojo, ox p'e uj que'en
ich caj Efeso. Tan ti tan u yocol ichil a naj tuba
walacoo' u much'tal aj Israele. Ma' saac ti t'an aj
Pabloji. U tzicbaltaj biqui ti walac u tiicaa' a Dios

yoc'al ca' tz'ocsabiic u t'an.” 9 Yan a top ma' yan
q'uin u yubaj t'an tu yaamoo' a cristiano abe'e.
Le'ecoo’ abe'e, ma' u c'atoo’ u tz'oques aj Pablojo.
U yadajoo’ a c'as yoc'ol a Jesucristo tu taanoo'
a cristianojo. P'itboo' ala’'oo’ u men aj Pablojo.
U bensajoo’ boon a cajoo’ u tz'oques a Jesus tu
pacha. Aj Pablojo, caji ti tzicbal eteloo’ ala'oo’
sansamal ichil u escuela a maestro u c'aba’ aj
Tiranno.” 10Ca' p'e jaab u betaj ti baalo' aj Pablojo,
mentlcd, tulacal a boon a que'en ich cuenta Asia
ca'ax aj Israeloo’ ca’'ax ma', u yubajoo' u pectzil a

Noochtzili.*

11 Pues te'i. Tz'abi ti'i aj Pablo u men Dios
ca' u bete' a noxi' milagro.* 12 Le'ec u pafio wa
ulaac' u noc' aj Pablojo, walac u bensabil ti'i a
c'oja'ana. Walac u ch’aniil u men. Walac u joc'ol
a c'ac'asba'al a que'en tu piisiic'al u men.*

13 Pues te'i. Yanoo' aj Israel a walacoo' u maniil
cajil caj ti'i u yaaltic u joq'ues a c'ac'asba’al ichil
u pusic'al a maca. U tuclajoo’ u yadu' u c'aba’
a Noochtzil le'ec a Jesus ti'i ca' u joq'esoo’ a
c'ac'asba'al ichil u pistic'al a maca. —“Etel u muc'
u c'aba’ a Jesus le'ec a tzicbalbi u men aj Pablojo,
tan ti wadic tech. Joq'uen,” quechac ti'i,— cu
t'anoo' tu bajil.*

14Pueste'i. Juntuul unoochil u yajmansajt'an a
cristiano ti'i a Dioso, Esceva u c'aba’. Yan u mejen
siete tuul. Le'ecoo' a siete tuuluy, tanoo' u yaalticu
yadu' c'u'utuclajoo'uyadi'ti'iayanac'ac'asba'al
ichilu piistic'ala. 15C'u' betiqui, le'eca c'ac'asba'ala,
uchi u nuuc. —In weel u wich a Jesusu. In weel
u wich aj Pablojo, pero ¢maque'ex inche'exe?— cu
t'an a c'ac'asba'al ti'ijjoo’ a siete tuulu.*

16 Pues te'i. Le'ec a winic a yan a c'ac'asba’al
ichil u pustic'ala, u pulaj u bajil yoc'ol a siete tuulu.
Cho'boo' u men a jun tuulu. Yajcunboo' a siete
tuulu. Pitnoc'oo' ti joc'oo' ichil a naja. Puutz'oo'.
17 Weecoo' u pectzil ich caj Efeso c'u' a maniji.
Le'ecoo’ aj Israel eteloo’ a ma' Israele, u yubajoo'.
Saacajoo'. U yadajoo' u qui'il u c'aba’ a Noochtzil

a Jesusu.™ 18 Yanoo' aj pulya'aj a tanoo' u tz'ocsic
a Jesusu, u tzolajoo' a c'as u betajoo'o. * 19 Yanoo'
aj pulya'aja, u talesajoo’ u ju'umil u meyaj. U
chuwajoo’ tu taan tulacal a cristianojo. Xocbi u
tool a ju'um abe'e. Watac cincuenta mil p'eel a
taq'uin u tool.* 20 Baalo' ti chica'an ti yan u muc'
u pectzil a Noochtzili. Yaaboo' a cristiano a cajoo’
u tz'oques u t'an a Noochtzili.*

21pyes te'i. Le'ec ti uchi tulacal abe'e, aj Pablojo,
u c'atiintaj beel ti sut ich cuenta Macedonia ich
cuenta Acaya. Tu pach abe'e, yan u beel ich caj
Jerusalen. —Le'ec ca' mantquen te'iji, yan in beel
in wila' a caj Romaja,— cu t'an aj Pablo tu bajili.*
22U tlicaa'taj ca' tuulu yet'ocich cuenta Macedonia,
le'ec aj Timoteo etel aj Erasto. Le'ec aj Pablojo,

culaji to ich cuenta Asia ma' yaab q'uin.*
Tz'licaji a caj Efesejo.

23 Pues te'i. Ti a q'uin ti tan u tuclic a beel
aj Pablojo, liq'ui u tz'iiquil u yaabil a cristiano
yoc'oloo' a hermanojo.” 24 Aj Demetrio u lic'saj
u tz'iiquil a cristianojo. Walac u pit plata ala'aji.
Walacu piitica tz'i' naj etel plata. Quetuwichatz'l'
naj etel a c'unaj tuba walac u c'ajsabil santo Di-
ana. Yaab u naal u yetmeyaj u men aj Demetrio.”
25U much'quintajoo’ u yetmeyaj etel boon ulaac' a
C'Us quet u meyajoo'o. —In wet'oque’ex, /ma' wa
a weele'ex ti etel a meyaj ada'a, yaab a taq'uin a

* 19:17 Lc1:65; Le 7:16; Heh 2:43; Heh 5:5,11  + 19:18 Jer 3:13;

walac ti betiqui?— cu t'an aj Demetrio ti'ijjoo'o. —
Ti weel,— cu t'anoo' ti'.* 26 —;Ma' wa tane'ex a
wilicawu'yicc'u'atan u betic aj Pablojo?— cut'an
ti'jjoo’. —Ma' chen wa'ye' ich caj Efeso, pero c'us
ca'ax tubajac ich cuenta Asia tan u jelic u tucul a
cristiano aj Pablojo. Tan u tz'ocsabil u t'an. “Ma
jiil Dios a dios a betabi u men cristiano,” cu t'an
aj Pablojo,— cu t'an aj Demetrio ti'jjoo'o.* 27 —
Top ma' qui' c'u' a tan u yadic aj Pablojo,— cu
t'an aj Demetriojo. —Uchac u jobol ti meyaj. Ma'
jadi' abe'e, le'ecoo’ a cristianojo, uchac u p'tticoo'
u c'ajsic u c'unajil santo Diana. Le'ec a boon a
que'enich cuenta Asiawa c'is tulacal ayoc'olcaba,
walac u c'ajsic santo Diana. Beloo'uca'aup'uti' u
c'ajes ado'o,— cut'an aj Demetrio ti'ijjoo’ u yet'oc a
walacoo' u pit plataja.

28 Pues te'i. Ca' u yubajoo' u t'ana, tz'iicajoo’. —
Nooch u c'abeetil a Dianaja, u diosil a caj Efesojo,
— cut'anoo' ti chich.* 29 Tanoo' u lic'sic u tz'iiquil
tu bajil a caja. Michbi ca' tuul u yetmantl aj
Pablojo. Le'ec aj Gayo etel aj Aristarcouc'aba'aca’
tuulu. Cuenta Macedonia u caaloo'. Much'lajoo’
a caj ti jomol ichil a noxi' naja. U bensajoo’ a ca’'
tuul te'i.” 30 Le'ec aj Pablojo, u c'atiintaj ocol ichil
a naj abe'e. Ma' ilic cha'bi ca' xi'ic u menoo' boon
a hermano a te'iji. 31 Yanoo' a nooch u wichiloo' u
meyaj ich cuenta Asia a qui'oo’ tu wich aj Pablojo.
U tiicaa'tajoo' u pectzil ti'i aj Pablo ti'i ma' u yocol

ichil a noxi' naj abe'e.”

32Pueste'i. Le'ecoo’ a cristiano ichil a noxi' naja,
choconacoo'. Jujumpaay c'u' a tanoo' u yadic a
cristianojo. Ma'uyeeloo' c'u'atan u mantli. Le'ec
a yaaboo'o, ma' u yeeloo' c'u' ca'a ti much'a'anoo’.
33 Le'ecoo’ aj Israele, u tutulca'tajoo’ aj Alejandro
tu taanoo' a yaaba. Yanoo' tu yaam a yaaba, u
yadajoo' ti'l aj Alejandro c'u' ca'a ti much'a’anoo’
a caja. Le'ec aj. Alejandrojo, u pecsaj u c'i'
ti'l u p'uticoo' u peec a cristianojo. —Ma' yan u
sip'il aj Israele,— cu t'anac cuchi ti'jjoo".* 34 Aj
Alejandrojo, eeltabi ti aj Israel ala'i u menoo' a
yaaba, mentiici, cajoo’ ti t'an ti chich. —Nooch
u c'abeetil a Dianaja, u diosil a caj Efesojo,— cu
t'anoo’ ti chich. Watac ca' p'e hora tan ti tanoo' u
yadic ti baalo'.

35 Pues te'l. Aj tz'iib ti'i a caja, u wet'ajoo’ u t'an
a cristianojo. —Winique'ex ich caj Efeso,— cu
t'an ti'jjoo’. —Le'ec a caj Efeso, le'ec u yaj cananil
u yotoch a santo Diana a top c'abeete. Tulacal
a yoc'olcaba, u yeel ti baalo’. U yeeloo' ilic ti

walac ti clinuntic a tunich a c'axi ti ca'an le' ecu
p'is u wich Dlana]a — cu t'an aj tz'iib ti'ijjoo’ a

much'a'anoo’o. 36 —Ma'ax mac jede'ec u paatal u
yadic wa chen tus abe'e, mentlcl, mas qui' ca' a
seelte'ex a bajil. Ma' a betique'ex a ca'ax c'u'ac
wa sic'a’'ane'ex a wool ta bajil,— cu t'an aj tz'iib
ti'ijjoo'o. 37—A talesaje'ex wa'ye' a winicoo' ado'o,
le'ec u yetmaniil aj Pablojo. Ma' uchoo' u xuuch'
ichil u yotoch ti dios, ma'ax u maclant'antajoo’ ti

* 19:31 Pr16:7: Hch16:6: 1P 1:1: Rev1:11  19:33 Hch 12:17;

dios,— cu t'an aj tz'iib. 38 —Wa le'ec aj Demetrio
u yet'ocoo’ u yetmeyaja, wa u c'atoo’ u tzolo' a
maca, yan u beel u yadu' ti'i aj il sip'il yotoch caj.
Te'l jede'ec u paatal u yadic u sip'ili, — cu t'an
aj tz'iib ti'jjoo' a cristianojo. 39 —Wa yan ulaac'
a c'ate'ex a wadi'l, yan a wadique'ex ti'ijjoo' aj
cliniin caj ti much'lacoo’'o,— cu t'an aj tz'iib ti'ijjoo’
a cristianojo. 40 —Aleebe uchac ti c'axiil ichil ti
sip'il u men much'a’ano’'on ti ma' yan u tojil. Ma'
yan c'u' a ca' ti wadi'i, wa ca' c'aatbtuic ti chi',—
cu t'an ti'ijoo’ a cristianojo.™ 41 Le'ec ti ca' u yadaj
abe'aj tz'iibi, uyadaj ti'ijjoo’ a cristiano ca'joc'ocoo’
ichil a noxi' naja.*

20

Mani aj Pablo ich cuenta Macedonia cuenta Gre-
cia”,
1Pues te'i. Le'ec ti mani u tz'iiquil a caja, le'ec aj
Pablojo, u much'quintajoo’ boon a hermano ichil
a caj abe'e. U chichcuntajoo’ u yool etel u t'an.
—Pa'te in beele'ex,— cu t'an ti'jjoo’. Joq'ui te'i
Tan u beel ti cuenta Macedonia.™ 2 Le'ec ti tan
u beele, walac u sutinticoo' a hermano cajil caj a
que'en ti beje. Walac u chichcunticoo' u yool tu
jajil etel u t'an. Despues c'ochi ich cuenta Greciaf.
3 Que'en te'i ox p'e uj. Tan u tuclic u beel ich
barco cuenta Siria. Ca' u yubaja, tanoo' u tuclic u
quimsabil aj Pablo u menoo' aj Israel ich cuenta

Greciaf. Aj Pablojo, u ca' tuclaj u yusc'al tu pach

* 19:40 1R1:41; Mt 26:5  19:41 Pr 15:1; Ec 9:17; Sal 65:7; 2

ich cuenta Macedonia.™ 4 Yanoo' u yet'oc ti bej.
Le'ec aj Sopatere, Berea u caal. Que'en tu pach.
Le'ec aj Aristarco u yet'oc aj Segundo, Tesalonica
u caaloo'. Que'enoo’ tu pach. Te'i que'en aj Gayo,
le'ec a Derbe u caala. Te'i que'en aj Timoteojo. Te'i
que'en aj Tiquico u yet'oc aj Trofimo. Cuenta Asia

u caaloo'. Que'enoo' tu pach aj Pablo.™ 5 Tulacaloo'
ala'oo’'o, binoo' taanil. Tanoo' u paac'tico’onich caj
Troas. Inene, aj Lucasen. 6Ich caj Filipos ti mansaj
a fiesta le'ec ti ma' ta'ach u jantabiil a pan wa yan
u levadurajil. Pachili, joc'o'on te'l. Oco'on ichil
a barcojo. Cinco q'uin que'eno'on ichil a barco ti

c'ocho'on ich caj Troas. Culajo'on te'i siete q'uin.”

Mani ti sut aj Pablo ich caj Troas.

7Pues te'i. Much'a'ano’'on ti Domingo ti ac'i' ti
jante u c'ajsabeeb a Noochtzili. Le'ec aj Pablojo,
tan u ca'ansicoo' a hermano ich caj Troas. Yan u
joc'ol ich caj tu samalil, mentiicii, chawac u pach
u t'an. C'ochi a chumuc ac'i'i. Tan to u t'an.”
8 Much'a'ano'on ichil a cuarto tu yox tzaam a naja.
Yan ti yaab a c'aac’ ichil a cuarto abe'e.” 9 Tina'an
jun tuul ch'ajom Eutico u c'aba’ chi' ventana. Emi
uwiyulumen top chawacupachut'an aj Pablojo.
Quimen ti wiytl. C'axitac tilu'um. Emoo'umolo'.
Ca'uyilajoo'o, quimi jumpul a ch'ajomo.

10 Pues te'i. Emi aj Pablojo. U meec'taj a
quimene. —Ma' u yajtale’ex a wool. Cuxa'an
ala'aji,— cu t'an aj Pablo ti'ijjoo’'o. Baalo' ti ca’

* 20:3 2Co11:26 * 20:4 Hch 27:2; Hch 19:29; Hch 16:1; Ef 6:21;
Hch21:29;2 Ti4:20 — 20:6 Ex12:14;Hch16:8 © 20:7 Jn 20:1;
Hch 2:42 * 20:8 L.c22:12; Hch 1:13



HECHOS 20:11 cvii HECHOS 20:18

cuxlajia ch'ajomo.™ 11 Naq'ui aj Pablo tucaye'. Jani
te'l. Uchiu t'an eteloo’ asto ti tan u sastal. Despues
joq'ui. Bini. 12 Cuxa'an ti bini p'iitbiil a ch'ajom
tu yotoch u menoo' a hermanojo. Qui'oo’ u yool u
men cuxa'an a ch'ajomo.”

Le'ectijoq'uiich caj Troas, bini ich caj Mileto.

13 Pues te'i. Le'ec aj Pablojo, u c'atiintaj beel ti
oc tac ti a caj Asono. Te'i u yocol ichil a barcojo.
Ino'ono, bino'on te'i taanil ich barco.* 14 Le'ec
ti ca' u c'Umajo'on ichil a caj abe'e, oqui tiqui
yaam ichil a barcojo. Bino'on ich caj Mitilene.
15Joc'o'on te'i. Tu samalil ti mansaj cuenta Quio.
Tu ca'bejil c'ocho'on ich cuenta Samos. Uchi ti
jedel ich caj Trogilio. Tu yoxejil c'ocho'on ich caj
Mileto. 16 Le'ec aj Pablojo, ma' u c'atiintaj u manes
a q'uin ich cuenta Asia, mentiici, ma' bino'on ich
caj Efeso. U c'atiintaj c'ochol ich caj Jerusalen ti
jomol wa yan biqui ti'i u mansic a fiesta u c'aba’

Pentecostes te'i.*

Uchiu tzicbal aj Pablo eteloo' uyaj cananil boon

a hermano a taloo’ caj Efesojo.
17 Pues te'i. Aj Pablojo, que'en to ich caj Mileto.
U tlicaa'taj u pectzil ich caj Efeso ca' talacoo' u
yaj cananiloo' boon a hermano te'i.* 18 Le'ec ti
c'ochoo’o, caji ti tzicbal eteloo’. —Inche'exe, ¢ma'
wa a weele'ex c'u' in betaj le'ec ti yaax udeen ich
cuenta Asia asto tac leeb?— cu t'an ti'ijjoo’. —Ti

weel,— cu t'anoo' ti'.* 19 —In betaj u meyaj a
Noochtzili, pero ma'in ye'aj in bajil wa jabix chen
inen a pataleni. Uchi in woc'ol u men ma' tan u
tz'ocsabil u t'an a Noochtzili. In c'imaj a yaj u
men c'u' u betajoo’ ten in wetcaal aj Israele,— cu
t'an aj Pablojo. 20 —Ma' in p'iitaj in wadic te'ex
c'u' a yan a wu'yique'exe. In wadaj te'ex le'ec ti
much'a’ane'ex. In ca' adaj te'ex ichile'ex a wotoch
a jujun tuule'exe,— cu t'an aj Pablojo. 21—“Jele'ex
a tucul. Tucle'ex a quich'pan tucul jabix u c'ati a
Dioso. Tz'ocse'ex ti Noochil a Jesucristojo,” queen
ti'ijjoo’ aj Israel y ti'jjoo’ a ma' Israele. ;Ma' wa a
weele'ex tulacal abe'e?— cu t'an aj Pablo ti'ijjoo’ a
taloo' ich caj Efesojo. —Ti weel,— cu t'anoo’ ti'i.”
22 __Pues te'i. Aleebe le'ec u Pisiic'al a Dioso, tan
U ticaa'tiquen ich caj Jerusalen. Ma' in weel c'u’ a
bel in ca'a in c'limil' te'i,— cu t'an aj Pablojo.™ 23—
“Bel a ca'a ti presojil ich caj Jerusalen. Bel aca'a a
c'Umu' ayaj te'iji,” cut'an ten u Pistic'al a Diosichil
ajujun p'eel a caja,— cu t'an aj Pablo ti'ijjoo’ boon
a taloo' ich caj Efesojo.* 24—Ca'ax quimiquen ich
caj Jerusalen ma'ax c'u'l ado'o. Jadi' in c'ati in
jobes a meyaj a tz'abi ten u men in Noochil a Jesu-
cristojo. Le'ec a meyaj abe'e, le'ec ti tan in wadic
ti'ijjoo’ a cristiano u pectzil a Dioso, le'ec biqui ti
walac u ch'a'ic u yotzilil a cristianojo,— cu t'an aj
Pablo ti'ijoo' a taloo' ich caj Efesojo.” 25—Maneen
ta yaame'ex biq'uin ado'o. In wadaj te'ex biqui ti
walac u t'liicaa' a Dioso. Aleebe in weel. Ma' ta ca'

* 20118 Hch 18:19  © 20:21 Hch 18:5; Mr 1:15; Hch 2:38

* 20:22 Hch19:21 © 20:23 Hch 21:411: 1Ta3:3 20:24
R0 8:35;2C04:16;2Ti4:7; Hch 1:17; Ga 1:1



HECHOS 20:26 cix HECHOS 20:35

ilique'ex in wich tucaye',* 26 mentiicii, aleebe, tan
in wadic te'ex. Wa yan mac a ma' tan u tz'ocsic a
Noochtzili, ma' yan in sip'il ti'i,” 27 porque ma' in
p'ltaj in wadi' te'ex tulacal u pectzil a Dioso,— cu
t'an aj Pablo ti'jjoo' boon a taloo' ich caj Efesojo.*
28 —Ca' a wile'ex a bajil. Tz'abi te'ex u men u
Piislic'al a Dioso, ti inche'ex u yaj cananil y u yaj
ca'ansajiloo’ a hermanojo, le'ecoo’ a ti'i a Dioso.
Le'ecoo’ a hermanojo, ac bo'la'anoo’ u sip'il u men
a Noochtzil le'ec ti quimsabi.® 29 In weel le'ec ti
joc'oquene, watacoo' a mac ta yaame'exe. Beloo'
u cu tuse'ex ti'i a p'litique'ex a c'ajes a Jesusu,—
cu t'an aj Pablo ti'jjoo'o.” 30 —Ta yaame'ex que'en
mac a bel u ca'a ti tus ti'ijoo' boon a hermano ti'i u
tz'ocsabiil u t'an ala'aji.™ 31 Qui' cliniinte'ex a bajil.
C'ajese’'ex a ox p'e jaab ti que'enen ta yaame'exe.
Ti q'uin ti ac'i' in ca'ansaje'ex. Uchi in woc'ol a
mene'ex.” 32 Aleebe, tan in p'iitique'ex tu c'ii' a
Dioso, ca' u clinlinte'ex. Le'ec u t'an a Dioso, jede'ec
u paatal u chichcuntique'ex a wool. U t'an a Dioso,
jede'ecilic u paatal u tz'eec te'ex a cuuchil ti ca'an
tu yaamoo' u chucaan tulacal boon a ti'i a Dioso,
— cu t'an aj Pablo ti'ijoo'o.” 33 —Ma' in tz'ilaj u
taq'uin ma'ax u noc' a ma'ax maca.” 34 Uchi in
meyaj ti'l in q'uexical c'u' a c'abeet ten y c'u' a
c'abeet ti'jjoo’ in wet'oc ti bej,— cu t'an aj Pablo
ti'ijoo'o.™ 35—Ti baalo' in ye'aj te'ex ti yan ti beel

tl meyaj y ti waanticoo' mac a ma'ax c'u' a yan
ti'iji. C'ajese’ex u t'an a Noochtzil a Jesus ti ca' u
yadaj: “Le'ec a mac a tan u sijic a c'u'aca, mas
qui' u yool tuwich a mac a tan u c'imic abe'e,” cu
t'an a Jesusu,— cu t'an aj Pablo ti'ijoo'o.” 36 Le'ec
tl jobi u yadic abe'e, aj Pablojo, xonlaji te'i. Caji
ti t'an etel Dios u yet'ocoo’ u chucaan a taloo' ich
caj Efesojo. 37-38 Pachili, uchoo' u yoc'ol u men
u yajiloo' u yool u men albi ti'ijoo’ ti ma' tu ca'
ilbil u wich aj Pablojo. Ala'oo'o, u meec'tajoo’ aj
Pablojo. U yutzintajoo' jabix ti sucoo' u bete' tu
caal. Despues binoo' u p'iitii' aj Pablo ich barco.”

21

Tan to u beel aj Pablo ich caj Jerusalen.

1Pues te'i. Inen aj Lucasen. Joc'o'on tu yaamoo'
a taloo' caj Efeso. Oco'on ichil a barcojo. Bino'on
ti toj cuenta Cos. Tu samalili, c'ocho'on cuenta
Rodas. Joc'o'on te'i. Bino'on caj Patara. 2Ich caj
Patara ti clixtaj ulaac' a barco a bel u ca'a cuenta
Fenicia. Oco'on ichili. Bino'on. 3 C'ocho'on tuba
chica'an cuenta Chipre. Chen mano'on ti sur™ ti a
lu'um ado'o. Bino'on cuenta Siria. Oco'on ich caj

Tiro tuba yan u joc'ol u cuch a barcojo.*
4Pueste'i. Ticlxtajoo' a hermano te'i, y culajo'on
siete q'uin eteloo'. Albi ti'jjoo’ a que'en ich caj
Tiro u men u Piistic'al Dios c'u' ti yajil a bel u ca'a
u c'umu' aj Pablo ich caj Jerusalen, mentiici, u
yadajoo' ti'i: —Ma' a beel ich caj Jerusalen,— cu

t'anoo' ti'i.* 5 Le'ec ti mani a siete q'uini, yan ti
ca' ocol ichil a barcojo. Tulacaloo' a hermano tac
eteloo’ u yutan eteloo' u mejen, binoo' u p'ito'on
pach caj. Xonlajo'on chi'ja' tit'an etel a Dioso.™ 6—
Pa'te ti beel,— co'on ti'ijjoo’. Pachili, oco'on ichil a
barcojo. Ala'oo'o, usc'ajoo’.

7 Pues te'l. Joc'o'on ich caj Tiro. Bino'on ich
caj Tolemaida. Te'i ti p'itaj a beel ichil a barcojo.
Ti chiitajoo' boon a hermano ich caj Tolemaida.
]adl ]un p'e q'uin que'eno'on te'i. & Tu samalili,
joc'o’on te'i. Bino'on ich caj Cesarea. Oco'on ichil
u yotoch aj Felipe ti posado. Ala'aji, jun tuul tu
yaam a siete tuulu, le'ec u tzeentajoo' ix ma'icham
ich caj Jerusalen biq'uin ado'o. Walac u tzicbaltic

a Noochtzil aj Felipeje.” 9 Yan u mejen cuatro tuul.
Ix chu'oo' umejen. Ma' yanoo'uyicham. Walacoo'

uyadic ut'an a Dios a cuatro tuulu.”

10 Pues te'i. Yaab quin que'eno'on te'i le'ec ti
c'ochi jun tuul a winiqui, aj Agabo u c'aba’. Tali
cuenta Judea. Walac uyaalbul ti'i u men u Pustic'al
a Dios c'u' a yantal u ca'aja.” 11 C'ochi aj Agabo
tiqui wetel. Ala'aji, u joc'saj u correa aj Pablojo.
Aj Agabojo, u c'lixaj u bajil tu yoc tu c'i' etel. —
“Baalo’ ti bel u ca'a c'ixbiil u yumil a correa ada'a,
u menoo' aj Israel ich caj Jerusalen. Bel u ca'a
c'ubbul ti'jjoo’ a ma' Israele,” cu t'an u yaalbil u
men u Piisiic'al a Dioso,— cu t'an to'on aj Agabojo.™
121e'ectica' tiwu'yaj abe'e, ti wadaj ti'i aj Pablojo:

—Ma' a beel ich caj Jerusalen,— co'on ti'i. —Ma' a
beel,— cu t'anoo’ a hermano ichil a caj Cesareaja.
13 —sC'u' ca'a tane'ex a woc'ol? ¢C'u' ca'a tane'ex
a yajcuntic in wool etel a t'an abe'e?— cu t'an
aj Pablojo. —Ca'ax tz'abliquen ti presojil ich caj
Jerusalen ca'ax quimsabiiquen te'i u men tan in
tz'ocsic in Noochil a Jesusu, ma'ax c'u'i ten abe'e,
— cut'an aj Pablojo.” 14 Chica'an to'on ti ma' tan u
yubic ti t'an. Ti p'litaj ti wadic ti'i ti ma' u beel ich
caj Jerusalen. —Ca' uchuc jabix u c'ati a Dioso,—
co'on.”

15 Pues te'i. Ti listartaj ti bajil. Joc'o'on te'i.
Cajo'on ti beel ich caj Jerusalen. 16 Que'enoo’
tiqui pach a hermano a taloo' caj Cesarea. Le'ec
ca' c'ochoco'on ich caj Jerusalen, yan ti clxtic ti
posado ichil u yotoch aj Mnason. Cuenta Chipre u
caal ala'aji. Uchicaacutz'oques a Noochtzili. Bel ti
ca'ap'utbil te'iu menoo' a hermano a que'en tiqui
pacha.

Bini aj Pablo ti sut etel aj Jacobo.

17 Pues te'i. C'ocho'on ich caj Jerusalen. U
C'Umajo'on a hermanojoo'o. Qui'oo' u yool u men
c'ocho'on.™ 18 Tu samalili, bini aj Pablo ti sut etel aj
Jacobo. Que'eno'on tu pach. Le'ecoo’ u yaj cananil
a hermano ich caj Jerusalene, que'enoo' etel aj
Jacob.® 19 Dioosboo' u men aj Pablojo. Pachili, u
yadaj ti'ijoo’ a que'en te'i tulacal a c'u' u betaj etel
u muc' a Dioso, le'ec ti que'en to tu yaamoo' a ma'

Israele. 20 Le'ecoo' a much'a'an te'iji, le'ec ti ca'
u yubajoo’ u t'an aj Pablojo, u yadajoo' u qui'il a
Dioso. —Hermano,— cu t'anoo' ti'i aj Pablojo. —A
weel. Mani tu pach u yaabiloo' ti wetcaal aj Israel
a cajoo’ u tz'oques a Jesusu,— cu t'anoo’ ti'i. —
Le'ecoo' aj Israel abe'e, walacoo' u yadic ti yan u
tz'ocsabiil a c'u' u yadaj aj Moisese.™ 21 Albi ti'ijoo’
boon aj Israel awalacoo' u c'ajsic Jesus c'u'a walac
a betiqui,— cu t'anoo' ti'i aj Pablojo. —Albi ti'ijjoo’
aj Israel tiwalac a wadic ti'jjoo’ ti wetcaal a que'en
tu yaamoo' a ma' Israel ti ma' yan u tz'ocsabil u
t'an aj Moisese. Baalo' tanoo' u yadic ta woc'ol,—
cu t'anoo’ ti'i aj Pablojo. —AlDbi ti'ijjoo’ aj Israel ti
walac a wadic ti'ijjoo’ ti ma' yan u xotbol u yot'el u
mejenoo' ti'i ca' paatiic u p'is ma'ax yan u betabiil
jabix ti sucoo' aj Israel u bete'e,— cu t'anoo’ ti'i
aj Pablojo.* 22—;C'u' a yan ti betiqui? Le'ecoo'
abe'e, le'ec ti cu yuboo' ti udeeche, beloo' u ca'a
ti much'tal,— cu t'anoo' ti'i aj Pablojo. 23 —Yan a
betic jabix ti bel ti ca'a ti wadu' teche,— cu t'anoo’
ti'i aj Pablojo. —Wa'ye' que'en tiqui yaam cuatro
tuul a winiqui. U tz'ajoo' ut'an ti'i a Dioso. Aleebe
yan u beticoo' c'u' u yadajoo' ti'i a Dioso. 24 Ca'
xiquech tu pachoo'. Bete jabix ti sucoo' aj Israel u
bete'le'ec ti chiclaji ut'an u tz'ajoo’ ti'i a Dioso. Ca'
a bo'te u tool boon a bel u ca'a u q'uexe' a cuatro
tuulu,— cu t'anoo' ti'i aj Pablojo. —Pachilj, jede'ec
u paatal u c'o'osbol u pol a cuatro tuulu. Ca' a
bete' tulacal abe'e, le'ecoo’ aj Israele, beloo' u ca'a
u yeelte ti walac ilic a tz'ocsic u t'an aj Moisese,—

cu t'anoo' ti'i aj Pablojo. —Beloo' u ca'a u yeelte
ti ma' toj c'u' a albi ti'jjoo’ yoc'ol c'u' a walac a
betiqui,— cu t'anoo' ti'i aj Pablojo.*

25 —Pues te'i. Ti'ijjoo' a ma' Israel a walacoo'
u c'ajsic a Jesusu, ti tz'iibtaj a carta uchiji,— cu
t'anoo' a much'a’anoo’ te'iji. —Ti tz'iibtaj ti'ijoo’
le'ec a c'u' ti comon tuclaj. Ma' u janticoo' c'u' a
sija'anti'ladios a betabiji, ma'ax q'uic', ma'axle'ec
a baalche' a jich'bil u cala. Ma' u ciijtaloo' etel a
ca'ax macaca. Baalo' ti tz'libtaj ti'ijjoo’,— cu t'anoo’
u yaj cananil a hermano ich caj Jerusalen ti'i aj
Pablojo.*

Miichbi aj Pablo ichil u yotoch a Dioso.

26 Pues te'l. Bini aj Pablo tu pach a cuatro tuul
jabix ti albi ti'ijji. Tu samalili, ichni etel a cuatro
tuul jabix ti sucoo’ u bete' aj Israele. Pachili, ocoo’
ichil u yotoch a Dioso. U yadaj ti'ijoo’ a que'enoo’
te'i c'u' ti q'uinil u jobol a siete q'uin ti'i u tz'abil u
sij-ool a Dios u menoo' a cuatro tuulu.™

27 Pues te'i. Tan to u jobol a siete q'uini. Ilbi
aj Pablo ichil u yotoch Dios u menoo' aj Israel a
taloo' cuenta Asia. Le'ecoo’ a taloo' cuenta Asiaja,
u lic'sajoo’ u tz'iiquil a cristianojo. U miichajoo' aj
Pablojo.* 28 —Ti wet-israelile'ex, aanto'on,— cu
t'anoo' ti chich. —Le'ec a winic ada'a, le'ec a walac
u ca'ansic a cristiano a que'en tulacal tubajaca.
Walac u yadic ti'jjoo’ ti ma' qui' u tz'ocsabil c'u'
a walac u tz'ocsic ti wetcaala, ma'ax u t'an aj

Moises ma'axuyotoch a Dioso,— cut'anoo’a taloo’
cuenta Asiaja. —Ma' jadi' abe'e. Aj Pablojo, u
talesajoo’ama’Israelichil u yotoch a Dioso. Baalo'
ti c'asaji u yotoch a Dios u men ala'aji,— cu t'anoo’
ti chich.™ 29—Le'ec aj Pablojo, u talesaj wal wa'ye'
aj Trofimo ichil u yotoch a Dioso,— cu t'anoo’' tu
bajil. Uyadajoo' abe' tu bajili, u menle'ecti que'en
to aj Pablo ich caj, u yilajoo' aj Trofimo tu pacha.
Ala'aji, tali ich caj Efeso.”

30 Pues te'i. Liq'ui u tz'iiquil a caja. Tu seebal
much'lajoo’. U miichajoo' aj Pablojo. U jililtajoo’
pach naj. Tu seebal c'lilbi u puertajil u yotoch a
Dioso. 31 Le'ec ti cajoo’ to u quimes aj Pablojo, albi
ti'li u noochiloo' a soldadojo: —Liq'ui u tz'iiquil a
caj Jerusalene,— cu t'an u yaalbiil ti'i. 32 Ala'aji,
u puyajoo' a soldado eteloo’ u polil. Alca' ti binoo'
tuba que'enoo’ a cristianojo. Le'ecoo’ u yaj jatz'il
aj Pablojo, ca' u yilajoo’ u noochiloo' a soldado
eteloo' a soldadojo, u p'iitajoo’ u jiitz'ic.* 33 C'ochi
te'i u noochiloo' a soldadojo. U miichaj aj Pablojo.
U yadaj ca' c'luxblic etel ca' p'eel a cadenaja. U
c'aataj ti'jjoo’ a cristianojo. —¢Maqui ado'o? ¢C'u'
u sip'il?— cu t'an ti'ijoo".* 34 Le'ecoo’ a cristianojo,
yanuyadajabaalo'o. Yanuyadajajumpaaya. Ma'
tu paatal u ch'a'ic u tojil u men top choconacoo'. U
yadaj ca' bensabtc ichiloo' u yotoch a soldadojo.
35 Cajoo' ti nac'il tuwich a tz'aama'an tunich chi'
a naja. Cajoo’' u c'oochte aj Pablo a soldado ti'i
ma’' umas yajcunbul u men top tz'iicoo' a cristiano

ti'iji. 36 Le'ecoo’ u yaabil a cristianojo, tlictinacoo'
tu pach. Tanoo' u yawat. —Yan u quimsabil,— cu
t'anoo'.*

Aj Pablojo, uyadaj ti'i u yaabil a cristiano c'u’u
betaja.

37 Pues te'i. Le'ec ti tan to u yocsabiil aj Pablo
ichil a naja, u yadaj ti'i u noochiloo' a soldado:
—In c'ati t'an ta wetel,— cu t'an aj Pablo ti'iji.
—;Patalech wa ti t'an ich griegoT? — cu t'an u
noochiloo' a soldadojo. —Patalen,— cu t'an aj
Pablo ti'iji. 38 —;Ma' wa inchech a winic a tali
cuenta Egiptojo? ¢Ma' wa inchech a lic'saj u
tz'iiquil a caj ada'a, ca' joc'oc a gobiernojo?— cu
t'an u noochiloo' a soldadojo. —¢Ma' wa inchech a
bensajoo’ cuatro mil tuul aj quimsaj ichil a p'atal
lu'umu?— cu t'an u noochiloo' a soldado ti'i aj
Pablojo. 39 —Inene, aj Israelen. Le'ec a caj Tarso
le'ec u noochil caj ich cuenta Cilicia, le'ec in caal.
Cha'a ten in tzicbal eteloo' u yaabil a cristianojo,
— cu t'an aj Pablo ti'iji.” 40 U cha'aj jabix u c'aataj
aj Pablojo. Wa'laji aj Pablo chi' naj. U pecsaj u c'i'
ti'i ma' u peecoo' a cristianojo. Le'ec ti p'aatoo’ u
peec tz'etz'eeque, caji ti t'an ich hebreot eteloo'.

1—In wetcaale'ex aj Israel etele'ex in wetcaal a
nucuch winiqui, u'ye'ex in t'an. Bel in quin wadi'
te'ex c'u' a walac in betiqui,— cu t'an aj Pablo
ti'ijoo'o.” 2Le'ec ti ca' u yubajoo' ti tan u tzicbal

eteloo' ichil ilic u t'an a hebreojo™, p'aati ti ma'ax
mac a yan u peeque. Caji tun ti t'an aj Pablojo.
3 —Inene, aj Israelen. Yanajeen ich caj Tarso
ich cuenta Cilicia. Uchi in escuela wa'ye' ich caj
Jerusalen. Le'ec aj Gamaliele, le'ec in maestro. In
clinaj ti qui' c'u' uyadajoo' a uchben cristiano le'ec
ayanu betabaanili. Walacintz'ocsicut'an a Dios
tulacal in wool jabixilic a tane'ex a betic aleebe,—
cu t'an aj Pablo ti'ijoo’ u yaabil a cristianojo.”™ 4—
Uchiin betaj a c'as ti'ijoo’' boon a walacoo' u c'ajsic
a Jesusu,— cu t'an aj Pablojo. —Ca'ax winic ca'ax
ix ch'up, in c'lixajoo'. In bensajoo’ ti presojil. In
tz'aj ca' quimicoo',— cu t'an aj Pablojo.” 5—Le'eca
winic a mas nooch u wichil u meyaj tu yaamoo' u
yaj mansaj t'an a cristiano ti'i a Dioso, u yet'ocoo'
a nucuch winic ich caja, u paataloo' u yadic ti jaj
int'ana. U tz'ajoo' ten a carta ti'i quin benes ti'ijoo’
ti wetcaal ich caj Damasco. Tan in beel te'i ti'i ca'
in cuxtoo' boon a walacoo' u c'ajsic a Jesusu. Te'i
cuchibelin quin talesoo' wa'ye'ich caj Jerusalen ti
C'ixa'anoo'. Wa'ye' cuchiu c'axiiloo'ichiloo' u sip'il,
— cut'an aj Pablojo.*

Aj Pablojo, uyadaj biquica'ujelaj u tucul biq'uin
ado’o.
6—Pues te'i. Tan to in beel ich caj Damasco. Ma'
ca' naach u beel. Chuunq'uin tun. Tu seebal u
tich'ajenusacac'aac'ataliichilaca'ana,—cut'an

aj Pablojo.” 7—C'axeen ti lu'um. Pachili, in wu'yaj

jun p'eel a t'ana. “Saulo, Saulo,” cu t'an ten. “;C'u'
ca'a tan a betic ten a c'asa?” cu t'an ten,— cu t'an
aj Pablojo. 8 —“sMaquech noochwinic?” queen ca'
innuuctaj at'an abe'e. “Inen a Jesusu. Caj Nazaret
in caal. Tan a betic ten a c'asa,” cu t'an ten a t'an
abe'e,— cu t'an aj Pablojo. 9—Le'ecoo' a winic a
que'en tin pacha, u yilajoo' u sac a sasil abe'e. C'u'
betiqui, ma' u yubajoo' u t'an a mac a tan u tzicbal
tin wetele,— cu t'an aj Pablojo.” 10—“;C'u' a ca' in
bete’, Noochtzil?” queen ti'i. “Liquen. Ca' xiquech
ich caj Damasco. Te'i bel u ca'a aalbil tech c'u'
a ca' a bete',” cu t'an ten a Noochtzili,— cu t'an
aj Pablo ti'ijjoo’ a cristianojo. 11 —Ch'oopajeen u
men u sasilil a c'aac’ abe'e. Le'ecoo’ in wetbeele,
u miuchajenoo' tin c'ii'. Baalo' ca' u bensajenoo’ ich
caj Damasco,— cu t'an aj Pablojo.

12_Pues te'i. Yan jun tuul a winiqui, Ananias
u c'aba’. Walac u tz'ocsic u t'an aj Moises ala'aji.
Tulacaloo' aj Israel a que'en te'iji, walacoo' u yadic
u qui'il a winic abe'e.” 13Le'ec a winic abe'e, c'ochi
ti sut tin wetel. “Hermano Saulo,” cu t'an ten.
“Uchuc a cha'an tucaye',” cu t'an ten. Tu seebal
chani in wich. In cha'antaj a winic abe'e,— cu
t'an aj Pablo ti'jjoo'o. 14—*“Le'ec a Dios a c'ajsabi
umenoo' ti uchben mamaa'a, le'ec u yeetajech ti'i
ca' a weelte le'ec a c'u' u c'ati a Dioso,” cu t'an ten.
“Uyeetajech ti'i ca' a wila' a jun tuul a toj u na'ata,
le'ec a Jesusu, y ti'i ca' a wu'yi ilic u t'an. Baalo'
ilic a mani tech ti bej,” cu t'an ten.* 15 “Incheche,

bel a ca'a a wadu' u pectzil a Dios ti'ijjoo’ tulacal a
cristianojo. Bel a ca'a a wadu' ti'ijjoo’ a c'u' a wilaj
y a wu'yaja,” cu t'an ten aj Ananiasa.” 16 “Aleebe
liquen. ¢C'u' a tan a paac'tiqui? C'aate ti'i a
Noochtzil ca' u sa'tes a sip'il. C'umu' a ocja'a,” cu
t'an ten aj Ananiasa,— cu t'an aj Pablo ti'ijjoo’' u
yaabil a cristianojo.”

Aj Pablojo, u yadaj biqui ti tiicaa'bi tu yaamoo'a
ma'Israele.

17 —Pues te'i. Ca' usc'ajeen ich caj Jerusalen.
Le'ec ti tan in t'an etel Dios ichil u yotoch a Dioso,
in wilaj jun p'eel ba'al jabix ich niimil,— cu t'an
aj Pablojo.* 18 —In wilaj a Noochtzil jabix ich
nimul. “Joq'uen ti jomol ich caj Jerusalen. Ma'
tu tz'ocsicoo’ a t'an a tan a wadic tin woc'lala,” cu
t'an ten a Noochtzili.* 19 “In Noochil,” queen ti'.
“U yeeloo' ti bineen ichil boon a naj tuba wala-
coo' u much'tal aj Israel u c'ajes a Dioso. Te'i in
tz'ajoo’ ti presojil boon a walacoo' u tz'ocsiquech.
In jiitz'ajoo',” queen ti'i in Noochil.* 20 “Le'ec ti
quimsabi aj Estebana, le'ec u yadaj a pectzil uchiji,
que'enen ilic te'i. Qui' tin wich c'u' u betajoo’ ti'i
aj Esteban biq'uin ado'o. Le'ec ti ca' u joc'sajoo’ u
noc' uyaj quimsajil aj Estebana, inen in ciintintaj,”
queen ti'i in Noochil,— cu t'an aj Pablojo.* 21 —
“Joq'uen. Bel in ca'a in tiicaa'teech ti naach ti'ijjoo’

a ma' Israele,” cu t'an ten in Noochil,— cu t'an aj
Pablo ti'ijoo' u yaabil a cristianojo.™

Aj Pablojo, que'en tu c'li' u noochiloo’ a sol-
dadojo.
22 Pues te'i. Le'ecoo' a cristianojo, u p'itajoo' u
yubic u t'an aj Pablojo. Cajoo’ ti awat ti chich. —
Quimes a winic ado'o. Ma' u naj ti cuxa'ani,— cu

t'anoo' ti chich.* 23 Tanoo' u yawat. U pitajoo’ jun
yaal u noc' pachoo' u tz'iiquil. U nac'sajoo’ camnal.
Tanoo' u pecsic. Tanoo' u pulic a ta'lu'um ti ca'nal
u menoo' u tz'iiquili. 24 Le'ec u noochiloo' a sol-
dadojo, u yubaj c'u' a tanoo' u yadiqui, mentiic,
u yadaj ca' ocsabiic aj Pablo ich naj. —]Jutz'e'ex
aj Pablojo, asto u yadic c'u' ca'a ti tanoo' u yawat
a cristiano jabix a tanoo' u betiqui,— cu t'an u
noochiloo' a soldadojo.

25 Pues te'l. Le'ec ti clxbi aj Pablo etel a
q'uewele, u c'aataj ti'i jun tuul a soldado a c'is
nooch u wichil u meyaj a que'en te'ijji. —¢Qui' wa
ca' jutz'blic jun tuulac aj Romano le'ec ti ma'ax to
ilbicumen jun tuulac ajil sip'ili?>— cu t'an aj Pablo
ti'iji.” 26 Le'ec ti ca' u yubaj abe' a soldadojo, bini
u yadu' ti'l u noochiloo' a soldadojo. —Ciinlinte a
bajil etel c'u' a bel a ca'a a bete'e. Aj Romano a
winic ado'o,— cu t'an ti'i. 27 C'ochi u noochiloo’
a soldado u c'aate ti'i aj Pablojo. —¢Jaj wa ti
Romanojech?— cu t'an ti'i aj Pablojo. —Jaj,— cu
t'an aj Pablo ti'iji. 28 —Yaab taq'uin in bo'taj ti'i
ca' ocoquen ti Romanojil,— cu t'an u noochiloo' a

soldado ti'iji. —Inene, Romano ti yanajeen,— cu
t'an aj Pablo ti'iji. 29 Le'ec ti ca' u yubajoo' abe'e, tu
seebaljoc'oo' a soldado boon a beloo' to cuchiu cu
jutz'i' aj Pablojo. Le'ec ti ca' u yeeltaj ti aj Romano
aj Pablojo, jaq'uiilic u yool unoochiloo' a soldado,
umen u tz'aj ti c'ixbil ala'aji.

Aj Pablojo, que'en tu taanoo' u noochil aj il sip'il
ti'ijoo’ aj Israele.

30 Pues te'i. Tu samalili, joc'sabi a cadena tuba
C'lixa'an aj Pablo u men u noochiloo' a soldadojo,
yoc'ol ca' u yeelte c'u' u sip'il aj Pablo ti'ijjoo’ aj
Israele. Le'ec u noochiloo' a soldadojo, u yadaj
u much'taloo’ u noochiloo' u yaj mansaj t'an a
cristiano ti'i Dios u yet'ocoo’ tulacaloo' a nucuch
winiqui. U bensaj aj Pablo tu taanoo' abe'e.*

1Pues te'i. Le'ec aj Pablojo, u cha'antajoo’ ti qui’
a nucuch winiqui. —In wetcaale'ex,— cu t'an aj
Pablo ti'ijjoo'o. —Tac leeb jetz'a'an in tucul u men
ma' yan in sip'il tu taan a Dioso,— cu t'an ti'ijoo".”
2 —Pa'loxte'ex u chi',— cu t'an aj Ananias ti'ijjoo’
a que'en tu tzeel aj Pablojo. Aj Ananiasa, le'ec a
mas nooch u wichil u meyaj tuwichoo' u chucaan
u yaj mansaj t'an a cristiano ti'i a Dioso.” 3 —Bel
u cu tz'aa' a sip'il a Dioso,— cu t'an aj Pablo ti'i
aj Ananiasa. —Incheche, jabix qui'ech tu yilicoo',
pero c'asana'at,— cut'an aj Pablojo. —Tina'anech
a wila' in sip'il yoc'ol u t'an aj Moises,— cu t'an
ti'lf aj Ananiasa. —Tan a wadic ca' jutz'bliquen.

Le'ec abe'e, ma' qui' tu c'axul ti'i a ley u tz'iibtaj aj
Moisese,— cu t'an aj Pablo ti'iji.* 4—Tan a q'ue'yic
u yaj meyaj a Dioso,— cu t'anoo' a que'en te'i ti'i
aj Pablojo. —Le'ec ado'o, aj Ananiasa. Ala'aji, mas
nooch u wichil u meyaj tuwichoo' u chucaan u yaj
mansajt'anacristianoti'ia Dioso,—cut'anoo'. >—
In wetcaale'ex, ma' in weel wa le'equi. Baala' ti
tz'iiba'an ichil u ju'um a Dioso: “Ma’ ta wadique'ex
a c'as yoc'ol a mac a tan u cuiniintic a caja,” cu t'an
uju'um a Dioso,— cu t'an aj Pablo ti'jjoo’ a nucuch
winiqui.*

6 Pues te'i. Le'ec aj Pablojo, u yilaj ti jun jatz a
nucuch winic a que'en te'iji, saduceo u c'aba'oo’ u
na'at. U chucaanoo'o, fariseo u c'aba'oo’' u na'at.
—In wetcaale'ex,— cu t'an aj Pablojo. —Inene,

fariseo u c'aba’ in na'at. Fariseo ilic in tata. Tan
to u yilbil in sip'il u men walac in tz'ocsic ti ca'

cuxtaloo' u ca'a a quimene,— cu t'an aj Pablo
ti'ijoo' ti chich.™ 7Le'ecti ca' u yadaj abe' aj Pablojo,
le'ecoo’ a fariseojo, choconacoo' tu bajil ti t'an
eteloo' a saduceojo. Ma' quetoo' u tucul a nucuch
winiqui. 8 Le'ecoo' a saduceojo, walacoo' u yadic
ti ma' tu ca' cuxtaloo' a cristianojo Walacoo' u
yadlc ti ma' yanoo' u yaj xanum a Dios ti ca'an,
ma'ax yan a pixana. Le'ecoo a fariseojo, walacoo'
u tz'ocsic ti yan tulacal abe'e.”

9Pues te'i. Choconacoo' a nucuch winiqui. Te'i
yanoo' a fariseo a walacoo' u ca'ansic u t'an aj
Moisese. Wa'lajoo’' u yadu' u qui'il aj Pablojo. —
Ma'yanusip'ilawinic ada'a. Uchac jun tuul pixan

* 23:3 Lv19:35; Dt 25:1; Jn 7:51 * 23:5 Hch 24:17; Ex 22:28; Jud

wa jun tuul u yaj xanum a Dios ti ca'an a uchi u
tzicbal etele,— cu t'anoo’ ti chich. —Ma' qui' ti
p'ishaj etel a Dioso,— cu t'anoo'.” 10 Tan ti tanoo'
u mas choconaquil tu bajil. Le'ec u noochiloo’
a soldadojo, u yilaj ti tan u jijilbil jujun xeel u
c'i' aj Pablo u menoo' a nucuch winiqui. Saac
ti'li u yajcunbul. U yadaj ti'jjoo’ u soldado ca' u
joq'uesoo' aj Pablo tu yaamoo' a nucuch winic etel
muc', y ca' u bensoo'ichiloo’' u yotoch a soldadojo.

11 Pues te'i. Ti'i a ac'i' abe'e, u ye'aj u bajil a
Noochtzil ti'i aj Pablojo. —Ma' u jac'il a wool.
Jabixilic awadaj in pectzil wa'ye'ichil a caj Jerusa-
lene, baalo'ilic bel a ca'a a wadi' in pectzil ichil a
caj Romaja,— cu t'an ti'i aj Pablojo.”

U tuclajoo’ tu bajil biqui ca' quimsablic aj
Pablojo.

12 Pues te'i. Tu samalili, yanoo' aj Israel a ca'
much'lajoo’'o. —Ma' se' bel ti ca'a ti janal ti wuc'ul
asto ti quimsic aj Pablojo,— cu t'anoo' tu bajil.*
13 Abe'0oo'o, manal cuarenta tuul ti winic. 14 Binoo'
ti tzichal eteloo’ u noochiloo’ u yaj mansaj t'an a
cristiano ti'i a Dioso, y eteloo' a nucuch w1n1qu1
—Ac ti wadaj tiqui bajil. Ma' se' bel ti ca'a ti
janal asto ti quimsic aj Pablojo,— cu t'anoo' ti'i a
nucuch winiqui. 15—Aleebe inche'ex tac eteloo' u
chucaan a nucuch winiqui, tiicaa'te'ex a t'an ti'i u
noochiloo' a soldado ca' talesabtic aj Pablojo. “Yan

* 23:9 Pr 16:7; Lc 23:4; Hch 22:7; Hch 5:39; Hch 9:4,5; Hch 11:17

tica' c'aaticu chi'yoc'ol ulaac' ba'al,” que'exac ti'i.
Ino'ono, bel ti ca'a ti quimes ti bej. Ma' tu c'ochol
wa'ye',— cu t'an a cuarenta tuul ti'ijoo’ a nucuch
winiqui.

16 Pues te'i. Le'ec u yal u quic aj Pablojo, u yubaj
c'u'atanoo'u tuclic u bete'e. Biniichiloo' u yotoch
a soldadojo. U yadaj ti'i aj Pablo c'u' u yubaja.”
171.e'ec aj Pablojo, u piiyaj jun tuul a soldado a c'iis
nooch u wichil u meyaj. —Benes a tz'ub ada' ti'i
u noochiloo' a soldadojo. Yan c'u' a bel u cu yadi'
ti'iji,— cu t'an aj Pablo ti'i a soldadojo.™ 18 Bensabi
ilic te'i. —Le'ec aj Pablojo, preso,— cu t'an a
soldadojo. —U piyajen. U yadaj ten ca' in tales a
tz'ub ada' ta wetel. Yan c'u' a bel u cu yadi' teche,
— cu t'an a soldado ti'i u noochiloo' a soldadojo.
19Le'ec u noochiloo' a soldadojo, u miichaj a tz'ub
tu c'll'. U bensaj tuba ma'ax mac yan. —¢C'u' a
c'ati a wadi' tene?— cu t'an ti'i a_tz'ubu. 20 —
Le'ecoo’ in wetcaal aj Israele, u tuclajoo’ u c'aate
tech ca'a benes aj Pablo tu taanoo' a nucuch winic
samal. Beloo' u cu c'aate tech jabix yan to c'u'
a beloo' u cu c'aatoo’ ti'i aj Pablojo,— cu t'an
a tz'ubu.* 21 —Ma' a tz'ocsicoo’ u t'an. Manal
cuarenta tuuloo' a winiqui, muca'anoo' u bajil chi’
bej ti'i u quimsicaloo' aj Pablojo. “Ma’ se' bel ti
ca'a tijanal ti wuc'ul asto ti quimsic aj Pablojo,” cu
t'anoo’ tu bajil tu jajil,— cu t'an a tz'ubu. —Aleebe
listojoo' u bete' abe'e. Tanoo' u paac'tic a t'an wa
ca' a ticaa'te aj Pablojo, wa ma',— cu t'an a tz'ub
ti'i u noochiloo' a soldadojo.”™ 22—Ma' a wadic ti'i

ma'ax mac c'u' awadaj tene,— cu t'an unoochiloo’
a soldado ti'li u yal u quic aj Pablojo. Pachili, u
tlicaa'taj ca' usc'ac a tz'ubu.

Tiicaa'bi aj Pablo tu taan a gobernador Felixi.

23 Pues te'i. Le'ec u noochiloo' a soldadojo, u
plyaj ca' tuul a soldado a c'is nooch u wichil u
meyaja. —Listojaque'ex eteloo' a soldadojo,— cu
t'an. —A las nueve ti ac'i' yan a beele'ex ich caj
Cesarea. Ta pache'exe, yan u beel dos ciento tuul

a soldado ti oc. Yan u beel setenta tuul a soldado
pach tzimin. Yan u beel dos ciento tuul a soldado

etel jujun tziit u lanzia,— cu t'an u noochiloo' a
soldado ti'i a ca' tuulu. 24 —Ca' tz'aa' jun tuul wa
ca' tuul a tzimin ti'i aj Pablo ca' xi'ic pach tzimin.
Clnunte'ex aj Pablo ti'i ma' u c'imic a yaj ti bej y ca’
c'ube'ex ti'l aj Felix le'ec a gobernadoro,— cu t'an
ti'i a ca' tuulu. 25 Le'ec u noochiloo' a soldadojo, u
tz'iibtaj a carta ada' ti'i a gobernadoro:

26 —“Gobernador Felix, top qui'ech. Inen aj
Claudio Lisias. Etel a ju'um ada'a, tan in chii-
tiquech,” cu t'an ichil a cartaja. 27 “Le'ec a winic
ada'a, le'ec aj Pablojo. Michbi u menoo' aj Is-
raele. Tanoo' to u caal u quimes ala'aji, ti taleen
eteloo' a soldadojo. In sa'altaj u cuxtal u men
in weeltaj ti aj Romano ala'aji.” 28 In c'atiintaj
in weelte c'u' u sip'il aj Pablojo, mentiici, in
bensaj tu taanoo' a nucuch winic aj Israele.”
29 Tu taanoo' abe'e, in weeltaj c'u' u sip'il aj
Pablojo. Ma' bin ta'ach u betic le'ec a c'u' a
sucoo' u bete' u yetcaala. Ma' yan u sip'il ti'l

ca' quimsabiic, ma'ax ti'i ca' tz'abiic ti presojil.”

30 Pachili, tzolbi ten biqui u tuclajoo' aj Israel

biqui ti'i u quimsicaloo' aj Pablojo, mentiici, tu

seebal in tiicaa'taj aj Pablo ta wetel, gobernador.

In wadaj ti'ijjoo' mac a tz'iic ti'l aj Pablo ca' xicoo'

uyadi'tech c'u'usip'il. Jadi'ada'in c'atiin tzolo'

teche.—
Le'ec ado' a ju'um u tz'iibtaj u noochiloo' a sol-
dadojo.*

31pueste'i. Le'ec asoldadojo, ubetajoo'ilic jabix
ti albi ti'jjoo’. Ti aci' u bensajoo' aj Pablo ich caj
Antipatris. 32 Tu samalili, usc'ajoo’ a soldado tu
pach ichiloo’ u yotoch tucaye'il. Jadi' a soldado
boonayanutzimini,jadi'ap'aatoo’etel aj Pablojo.
33 Le'ec ti c'ochoo' ichil a caj Cesareaja, u c'ubaj
a carta u tz'libtaj u noochiloo' a soldado ti'i a
gobernadoro. U c'ubajoo' ilic aj Pablo ti'iji.*

34 Pues te'i. Le'ec ti jobi u xoquic a ju'um a gob-
ernadoro, u c'aataj ti'i aj Pablojo. —¢Tuba que'en a
caal?— cu t'an ti'i. —Te' tala'anen cuenta Cilicia,
— cu t'an aj Pablo ti'iji.* 35 —Bel in quin wu'yi a
t'an le'ec ti ca’ uducoo' mac tanoo' u yadic a sip'ili,
— cu t'an a gobernador ti'i aj Pablojo. Pachili, u
yadaj ca' clininblic ichil a naj tuba walac u yilic u

sip'il a cristiano aj Herodes biq'uin ado'o.”

24

Uchi u nuuc aj Pablo tu taan aj Felixi.

1Pues te'i. Cinco q'uin tu pach abe'e, c'ochi ich
caj Cesarea aj Ananias le'ec a mas nooch u wichil
u meyaj tuwichoo' u chucaan u yaj mansaj t'an

a cristiano ti'i a Dioso. C'ochoo’ a nucuch winic
tu pacha. U talesajoo’ jun tuul a patal ti t'ana.

Tertulo u c'aba’. C'ochoo' u tzolo' aj Pablo ti'i a
gobernadoro.*

2-3Pues te'l. Pliybi aj Pablojo. Le'ec ti c'ochiji, caji
aj Tertulo u tzolo' aj Pablojo. —Ti noochil gober-
nador,— cu t'an aj Tertulo ti'i a gobernadoro. —
Chen jetz'a'an-oolil a yan ichil ti caala. Ma' yan
a c'asili. Bo'tic tech. Tan a clntlntico'on ti qui' u
men top seeb a wool,— cu t'an aj Tertulojo. —
Qui' ti wool etel tulacal a c'u' a tan a betic to'on
tulacal tubajac, gobernador Felix,— cu t'an ti'iji.*
4—Ma'in c'atiin xancunteech ichil ameyaj. U'yiin
t'an tz'etz'eecac,— cu t'an. 5—Le'ec a winic ada’ aj
Pablojo, walac u betic a c'asa. Walac u beel tulacal
tubajac yoc'olcab u jeloo’ u tucul aj Israel ti'i ca'
p'aatiic tima' quetoo' u tucul. Le'ec ado' aj Pablojo,
jun tuul u noochiloo' a cristiano a nazareno u
c'aba'oo’'una'atumentaliich cajNazareta]Jesusu,

— cut'an aj Tertulojo.™ 6—Uyaaltajilicu c'ascunte
u yotoch a Dioso, pero ti muchaj. Cajo'on ti tz'aa’
ti'i aj Pablo jabix ti yan u c'imic u men u sip'il
tuwich a ley to'ono,— cu t'an aj Tertulojo.” 7 —
C'ochi aj Lisiasa, le'ec u noochiloo' a soldado tuba
tan ti quimsic aj Pablo yoc'lal u sip'il. Etel muc'u

joc'saj aj Pablo tiqui yaam,— cu t'an.” 8 —Le'ec
aj Lisiasa, u yadaj tun ca' xicoo' aj tzol ta taana,
— cu t'an ti'i a gobernadoro. —C'aate u chi' aj
Pablojo. Tibaalo'o, bel a ca'a a weelte ti jaj tulacal
ac'u' atan ti wadic teche,— cu t'an aj Tertulo ti'i a
gobernadoro. 9 Le'ecoo' aj Israele, u yadajoo' ti jaj
tulacal c'u' u yadaj aj Tertulojo.

10 Pues te'i. Le'ec a gobernadoro, u pecsaj u c'ii'
ti'ica'uchucut'an aj Pablojo. Cajitit'an aj Pablojo.
—Qui'inwoolumen belaca'aawu'yiint'an. Uchi
tun ocoquech ti il sip'll ichil in caal,— cu t'an aj
Pablojo. 11—Tan u beel doce q'uin c'ochoquen ich
caj Jerusalen in c'ajes a Dioso. Jede'ec u paatal a
beel a wila' wa jaj abe'e,— cu t'an aj Pablo ti'iji.*
12_—Le'ecoo'in wetcaal aj Israele, ma' u yilajoo' wa
tan in yaaltic in tojquinte a maca, ma'ax tin p'ujsic
a ma'ax maca. Ma' in betaj ti baalo' ichil u yotoch
a Dioso, ma'ax ichil boon a naj tuba walacoo' u
much'tal aj Israel u c'ajes a Dioso, ma'ax ichil a
caja,— cu t'an aj Pablojo.* 13 —Ma' jede'ecoo’ u
paatal u ye'ic tech wa jaj ti yan in sip'ili, — cu
t'an. 14 —Bel in quin tzolo' in bajil tech. Le'ec a
Dios a walac in c'ajsiqui, le'ec ilic u Dios in uchben
mamaa'oo’. Walac in tz'ocsic a Dios jabix ca' u
yadaj to'on a Jesusu. Le'ecoo' aj Israele, walacoo'
u yadic ti ma' toj a tucul abe'e. Walac in tz'ocsic
tulacal a c'u’ a tz'iiba'an u men aj Moises etel c'u'
a tz'iiba'an u menoo' a winic u yadaj u t'an a
Dios uchiji,— cu t'an aj Pablojo.” 15 —Jabix ilic

a walacoo' u tz'ocsic aj tzolo, baalo' ilic a walac
in tz'ocsic inene. Walac in tz'ocsic ti beloo' u ca'a
ti ca' cuxtal a quimene, ca'ax a tojoo' u na'ata,
ca'ax a ma' tojoo' u na'ata,— cu t'an aj Pablojo.”
16 _Walac in tz'ocsic ti baalo', mentiici, walac in
clinlintic in bajil ti'i ma' u yantal in sip'il etel a
Dioso, ma'ax etel a cristianojo,— cu t'an aj Pablo
ti'i a gobernadoro.™

17 —Pues te'i. Uchi tun joc'oquen ich caj
Jerusalen. Aleebe usc'ajeen etel taq'uin ti'i in
waanticaloo' in wetcaal y ti'i ca' in tz'aa' a sij-ool
ti'i Dioso,— cu t'an.* 18 —Tan in betic ti baalo'
ca' u cuxtajeenoo' aj Israel a taloo' cuenta Asiaja.
Que'enen ichil u yotoch a Dioso. Ac ichneen tun
jabix ti sucoo' aj Israel u bete'e. Ma' much'a’anoo’
a cristiano tiyaab, ma'ax tan in yaalticin tojquinte
in bajil etel a ma'ax maca,— cu t'an.” 19—Le'ecoo’
a taloo' cuenta Asiaja, le'ec a ca' talacoo' wa'ye' u
tzoloo' in sip'il wa yana,— cu t'an aj Pablo ti'i a
gobernadoro.” 20 —Wa ma' yan biqui u taleloo'
wa'ye'e, le'ecoo’ u noochiloo' u yaj mansaj t'an a
cristiano ti'i Dios eteloo' u yet'oc a que'en wa'ye'e,
ca' tun u yadoo' c'u' in sip'il u cuxtajoo' le'ec ti
que'enen tu taanoo' a nucuch winic biq'uin ado'o,
— cu t'an. 21 —Uchac jadi' a t'an in wadaj le'ec ti
que'enen tu taanoo' a nucuch winiqui, uchac ma'
qui'. “Tan uyilbil in sip'il u men walac in tz'ocsic ti
ca' cuxtal u ca'a a quimene,” queen ti chich,— cu
t'an aj Pablo ti'i a gobernadoro.*

22 Pues te'i. Le'ec aj Felixi, u yeel ti qui' c'u' a
walacoo' ubetic a hermanojo, mentiici, use' p'itaj
u betic u t'anil. —Le'ec ti ca' uduc aj Lisiasa, le'ec
u noochiloo' a soldadojo, bel in quin wila' wa jaj
ti yan u sip'il aj Pablojo,— cu t'an a gobernador
ti'ijjoo'o. 23 Pachili, u yadaj ti'i jun tuul a soldado
a c'is nooch u wichil u meyaj ca' u se' clinlinte aj
Pablojo. —Ca' a chaa' u betic c'u' u c'ati u bete'e.
Ca'achaa'uyocoloo'uyajsutil u yaante,— cu t'an
a gobernador ti'i a soldadojo.*

24 Pues te'i. Yaab q'uin a manticii. Ca' c'ochi aj
gobernador Felix u yet'oc u yutan ix Drusila. Ix
Israelil ala'aji. Le'ec aj Felixi, u tlicaa'taj u pectzil
ca' talac aj Pablojo. Le'ec aj Pablojo, u yadaj ti'ijjoo’
aj Felix etel ix Drusila c'u' a walac u tz'ocsic yoc'ol
a Jesucristojo. 25 Tan u tzicbaltic a toj na'at jabix
u c'ati a Dioso. Tan ilic u tzicbaltic biqui ca' u
clinlinte u bajil a cristiano ti'i ma' u beel u bete' a
ca'ax c'u'aca. Tan ilic u tzicbaltic biqui ti bel to u
ca'atz'abulusip'il a cristianoumen a Dioso. Jaq'ui
u yool aj Felixi. —Xen ich cuarto tucaye'. Jede'ec
in plyiquech tucaye' biq'uin ac to,— cu t'an ti'i aj
Pablojo.

26 Pues te'i. Le'ec aj Felixi, tan u c'atiintic ca'
tz'ablic a taq'uin ti'i yoc'ol ca' u chaa' aj Pablojo,
mentlcl, tan ti tan u puyic aj Pablo ti tzicbal
etel.™ 27 Mani a ca' p'e jaab y joq'ui aj Felix ti
gobernadorili. Oqui aj Porcio Festo ti ujelili. Le'ec
titan ujoc'ol aj Felixi, u p'iitaj aj Pablo ti presojil u

men u c'atiintaj u nojquintoo' u yool aj Israele.™

25

Que'en aj Pablo tu taan a gobernador Festojo.

1 Pues te'i. Oqui aj Festo ti gobernadorili. Ti'i
u yox p'e q'uinili, joq'ui aj Festo ich caj Cesarea.
Bini ich caj Jerusalen. 2 Le'ecoo’ u noochiloo' u
yaj mansaj t'an a cristiano ti'i a Dioso, u yet'ocoo'
a nucuch winic ti'ijoo’ aj Israel a que'enoo’ ich
caj Jerusalene, u tzolajoo' aj Pablo ti'i aj Festojo.™
3Ala'oo0'o,uc'aatajoo'ti'i ca' betabtlicoo'ti'ijun p'eel
qui'il, ca’' c'ochesabiic aj Pablo ich caj Jerusalen. U
tuclajoo’ u mucu' u bajil ti bej ti'i ca’' u quimsoo'
aj Pablo le'ec ti ca' manitcu. 4 —Aj Pablojo, preso
ich caj Cesarea. Ma' tin xantal wa'ye'. Bel in ca'a
ti usc'al te'i tucaye'il,— cu t'an aj Festo ti'ijjoo’ aj
Israel ti uchi u nuuc. 5>—Mas qui' ca' xicoo' tin
pach a nucuch winic ta yaame'exe. Te'i u yadicoo'
u sip'il aj Pablo wa yan,— cu t'an aj Festojo.*

6 Pues te'i. Ocho wa diez q'uin xanaji aj Festo ich
caj Jerusalen. Despuese, joq'ui te'l. Usc'ajiich caj
Cesarea. Tusamalili, tinlaji tu cuuchil ajil sip'ili. U
tlicaa'taj u pectzil ca' talesabiic aj Pablojo. 7 Le'ec ti
c'ochi aj Pablojo, wa'lajoo' a nucuch winic aj Israel
a taloo' ich caj Jerusalen. U yadajoo' ti top yaaby
top nooch u sip'il c'u' u betaj aj Pablojo, pero ma'
tanoo' u paatal u yadic wa jaj u sip'iL.* 8—Ma' yan
in sip'l ti'i u ley aj Israele, ma'ax ti'i u yotoch a
Dioso, ma'ax ti'i u reyil ich cuenta Roma,— cu t'an

aj Pablo ti uchi u nuucu.® 9 C'u' betiqui, le'ec aj
Festojo, u c'atiintaj u bete' jun p'eel qui'il ti'ijjoo’ aj
Israele. —;Ma' wa a c'ati a beel ich caj Jerusalen?
Te'i ti beel ti wila' wa jaj ti yan a sip'il,— cu t'an aj
Festo ti'i aj Pablojo.™ 10—Wa'ye' que'enen ta taan.
Inchech jun tuul aj il sip'ili. Tz'abia meyajumena
rey cuenta Romaja,— cu t'an aj Pablojo. —Wa'ye'
yan u yilbil wa ]a] yanin sip'il. A weel ti jaj ti ma’
yan in sip'il ti'jjoo’ aj Israele,— cu t'an aj Pablo ti'i
aj FeStOJO 11—Wa yan in sip'ili, wa tzaj in quimil u
men c'u'in betaja, ma' saaquen ca' quimsabiiqueni.
Wama'jajac'u'atanoo’ uyadic tin woc'olo, ma'ax
mac belu ca'auc'ubeenti'ijoo'. In c'ati ca' ilbic wa
jaj yan in sip'il u men a reye,— cu t'an aj Pablojo.*
12 Pues te'i. Aj Festojo, u tzicbaltaj ich jun p'eel
much'nalil c'u' u yadaj aj Pablojo. Pachili, u yadaj
ti'i aj Pablojo: —A c'aataj ca' ilbic a sip'il wa yan u
men a reye, mentiici, bel a ca'a tu taan a reye,—
cu t'an aj Festo ti'i aj Pablojo.

Que'en aj Pablo tu taan arey Agripaja.

13 Pues te'i. Ma' top yaab q'uin a mantct, ti
c'ochi jun tuul rey ich caj Cesarea. Aj Agripa u
c'aba'. Que'en u quic tu pach. Ix Berenice u
c'aba’. C'ochoo' u chiite aj Festojo.* 14 Yaab q'uin
culajoo’ te'i, mentiicii, aj Festojo, u yadaj ti'ijjoo’
c'u' a mani ti'l aj Pablojo. —Yan jun tuul a winic
wa'ye' a p'utbi ich preso u men aj Felix le'ec ti

* 25:8 Hch 6:13 * 25:9 Dt 27:19; 2 Cr 19:6; Pr 29:25; Hch 12:3;
Hch 24:27; Hch 25:9,14 * 25:11 Hch 18:14; Pr 14:8; Pr 21:22; Ec

oqueen ti gobernadoril,— cu t'an ti'i a reye.* 15—
Le'ec ti taleen ich caj Jerusalen, tzolbi u pectzil
aj Pablo ten u menoo' u noochiloo' u yaj mansaj
t'an a cristiano ti'i a Dioso, u yet'ocoo' a nucuch
winic ti'ijjoo’ aj Israele. U c'atoo’ ca' in wadi' ca'
quimsabiic,— cu t'an aj Festojo. 16 —“Le'eco'on aj
Romanojo'ono, ma' ta'ach ti wadic ca' quimsabtic
a mac ti baalo'o. Le'ec a tzolbiji, se' yan u yilic
¥y u nuuctic mac a tan u tzol,” queen ti'jjoo’,—
cu t'an aj Festojo.* 17 —Le'ec ti udoo' wa'ye' aj
Israele, ma' in tz'aj u manesoo' a yaab q'uini. Tu
samalil ilic tinlajeen tuwich u silla aj il sip'il. In
wadaj ca' talesabilic a winic abe' aj Pablojo,— cu
t'anti'iareye. 18—Le'ecoo’ aj tzolo, ma' u yadajoo'
a sip'il in tuclaj yoc'ol aj Pabloji,— cu t'an. 19—
Jadi'usip'iluyadaja,jadi'ti'ic'u'asucoo' ubete' aj
Israele. U tzicbaltajoo' a Jesusu. “Quimen abe'e,”
cu t'anoo'. “Cuxa’'an,” cu t'an aj Pablojo,— cu t'an
aj Festo ti'i a reye.” 20 —Ma' in weel biqui ca' in
wadu' a sip'il jabix abe'e, mentiici, in c'aataj ti'i aj
Pablo wa ma' u c'ati beel ich caj Jerusalen. Te'i in
c'atiintaj in wadi' usip'il,—cut'anti'ia reye. 21—
Le'ec aj Pablojo, u c'aataj ca'ilbic u sip'il u men rey
Augusto cuenta Roma. In wadaj ca' clintinbiic asto
u paatal in tiicaa'tic tu taan a rey abe'e,— cu t'an
aj Festo ti'iji. 22—Inene, in c'ati ilic xan in wu'yi u
t'an a winic abe'e,— cu t'an aj Agripa ti'i aj Festojo.
—Samal to a wu'yic u t'an,— cu t'an aj Festo ti'iji.*

23 Pues te'i. Tu samalili, aj Agripa ix Bereniceje,

* 25:14 Hch 24:27 * 25:16 Dt 17:4; Dt 19:17,18; Pr 18:13; Hch

u betajoo’ u yanil ti mas nooch. Ocoo' ichil a naj
tuba walac uyilbil a sip'ili, u yet'ocoo' unoochiloo’
a soldado eteloo' a nucuch winic ich caja. Pachili,
aj Festojo, u yadaj ca' talesabiic aj Pablojo.* 24—
Rey Agripa etel tulacale'ex amuch'a’ane'exwa'ye',
— cu t'an aj Festojo. —Le'ec ada' a winic a tzolbi
u menoo' aj Israele. Tzolbi wa'ye' ich caj Cesarea
y ich caj Jerusalen. Tan ti tanoo' u yadic ca'
quimsabiic,— cu t'an aj Festojo.™ 25—Ma' in ciixtaj
u sip'il ti'i ca' quimsabiiqui. Le'ec aj Pablojo, u
c'aataj ca'ilbic u sip'il u men u reyil cuenta Roma,
mentlcy, in tuclaj in tiicaa'te tu taan ala'aji,— cu
t'an aj Festojo.* 26 —C'u' betiqui, ma' eela'an c'u'
ti sip'ilil a ca' in tz'iibte yoc'ol aj Pablo ti'i a rey
cuenta Romaja. In talesaj aj Pablo ta taane'exe,
y ta taan rey Agripa ti'i ca' a wile'ex c'u' u sip'il.
Baalo' ca' in na'te c'u' a bel in quin tz'iibte ti'i a
reye,— cu t'an aj Festojo. 27—Ma' qui' tin wich ca'
in tlicaa'te jun tuulac aj preso wa ma' tin wadic ti'i
arey c'u' usip'ili,— cu t'an aj Festojo.

26

Uchi u nuuc aj Pablo tu taan a rey Agripaja.

1 Pues te'i. Le'ec aj Agripaja, u yadaj ti'i aj
Pablojo: —Aleebe, jede'ec a wadic c'u' a betaja,—
cu t'an ti'i. Le'ec aj Pablojo, u ye'aj u c'it'. Cajiti
t'an.” 2—Rey Agripa,— cu t'an aj Pablojo. —Qui'in
wool umen ta taan tan in nuuctic tulacal u t'anoo’

aj Israele. U yadajoo’ ti yaab in sip'il,— cu t'an.
3—A weel ti qui' tulacal a c'u’ a sucoo' u bete' in
wetcaal aj Israele. A weel ti qui' c'u' aj etel walac ti
yaaltic ti tojquinte ti bajil,— cu t'an aj Pablojo. —
A weel ti baalo', mentiici, tan in wadic tech. Ma'u
tuc'ul a wool ca' awu'yiin t'an,— cu t'an ti'i.*

Baala'una'at aj Pablo ti ma'ax to u jele' u tucul.

4 —Pues te'i. Tulacaloo' in wetcaal aj Israele,
u yeeloo' c'u' in betaj ichil in caal y ichil a caj
Jerusalen ti tz'uben to,— cu t'an. 3> —U yeeloo'
ti fariseo u c'aba’' in na'at ti ch'ajomen to. Wa u
c'atoo'o, jede'ecoo’ u paataloo' u yadic ti jaj abe'e.
Le'ecoo' aj fariseojo, mas walacoo' u tz'ocsic c'u'
a sucoo' u bete' aj Israel tuwichoo' u chucaan in

wetcaal,— cu t'an.” 6 —Aleebe wa'anen wa'ye' ti'i
ca' ilbic in sip'il u men c'u’ a walac in tz'ocsiqui.
Walac in tz'ocsic ti uchul u ca'a c'u' u yadaj a Dios
ti'ijoo’ ti uchben mamaa',— cu t'an aj Pablojo.” 7—
Tulacaloo' aj Israele, umejenoo' tiuchben mamaa'
a doce tuuloo' tu bajil, le'ecoo’ u mejen aj Jacobo.
Tulacaloo' ajIsraele, tanoo'u paac'ticu yuchul c'u'
u yadaj a Dios uchi, mentiic aj Israele, ti q'uin ti
ac'i' walacoo' u c'ajsic a Dioso. Rey Agripa, walac
ilic in tz'ocsic c'u' a walacoo' u tz'ocsiqui, mentiic
u tzolajenoo' aj Israele,— cu t'an.* 8 —;C'u' ca'a
walaque'ex a tuclic tima'tu paatal u ca' cuxquintic
a quimen a Dioso?— cu t'an aj Pablojo.*

Le'ec ada'a, le'ec biqui ca'u tz'aj ayaj yoc'oloo’a
walacoo' u c'ajsic a Jesus aj Pablojo.

9 —Pues te'i. Inene, uchiji, in tuclaj ti yan in
betic yaab ayajti'ijjoo’ a walacoo' u c'ajsic a Jesusu.
Nazaret u caal ala'aji,— cu t'an aj Pablojo.* 10—
In betaj a c'as ti'ijjoo’ ich caj Jerusalen. Tz'abi ti
nooch u wichil in meyaj u menoo' u noochiloo' u
yaj mansaj t'an a cristiano ti'i a Dioso. Yanoo' a
hermanojo, in tz'ajoo’ ti presojil. Le'ec ti tanoo' u
quimsabuli, in wadaj ca' quimsabticoo',— cu t'an
aj Pablojo.* 11 —Ichil tulacal a boon a naj tuba
walacoo' umuch'tal aj Israel u c'ajes a Dioso, yaab
sutintz'ajac'as yoc'oloo' boon a walacoo'u c'ajsic
a Jesusu. Biq'uin ado'o, in c'atiintaj cuchi ca' u
p'itoo' u c'ajes a Jesusu,— cu t'an aj Pablojo. —Top
lic'a'antenumenoo', mentiucu, bineenintz'aa'c'as
ti'jjoo’ ich naachil cajich ulaac'alu'umu,— cut'an
aj Pablojo.*

Aj Pablojo, uyadaj tucaye' biqui tijeeli u tucul.

12 —Pues te'i. Tan in beel in bete' a c'as ti'ijoo’
a walac u c'ajsic a Jesus ich caj Damasco. U
tlicaa'tajenoo’ te'l u noochiloo' u yaj mansaj t'an a
cristiano ti'i a Dioso,— cu t'an aj Pablojo.* 13 —
Rey,— cu t'an. —C'ochi a chuunq'uini. Que'enen
to ti bej. In wilaj ti joq'ui ich ca'an jun p'eel u sac
a c'aac'a. Mas sasil tuwich a q'uini. Le'ec u sac a
c'aac' abe'e, u tichajen eteloo' in wet'oc ti bej,— cu
t'an. 14 —C'axo'on ti lu'um u men. In wu'yaj jun
p'eel a t'an ich hebreojo™. Tan u chiitiquen a t'an

* 26:9 Jn16:2 * 26:10 Hch 8:3; Hch22:5 © 26:11 Hch 22:19

abe'e. “Saulo, Saulo,” cu t'an ten. “;C'u' ca'a tan
a betic ten a c'asa? Incheche, jabixech a wacax
a ca'ax boon pichic u neje, ma' tu ximbal u men
u tz'iiquil. Chen walac u yajtal a wool etel c'u' a
walac a betiqui,” cu t'an ten a t'an abe'e,— cu t'an
ajPablojo. 15—“;Maquechnoochwinic?” queenti'i.
“Inen a Jesusu. Tan a betic ten a c'asa,” cu t'an ten
a Noochtzili,— cu t'an aj Pablojo. 16—“Liq'uen. In
ye'aj in bajil tech u men in yeetajech ti'i a betical
in meyaj. Bel a ca'a awadil' c'u' a wu'yaj y a wilaj
aleebe, y c'u' a bel a ca'a a wila' le'ec ca' in yee'
in bajil tech tucaye'il,” cu t'an ten,— cu t'an aj
Pablojo.” 17—“Bel in quin tiicaa'teech ti'ijoo’ a ma'
Israele. Belin quin sa'alteech ti'ima'a quimil le'ec
ti que'enech tu c'i'oo' aj Israel y a ma' Israele,” cu
t'an ten a Noochtzili,— cu t'an aj Pablojo.” 18 —
“Tan in tucaa'tiquech ti'l a ca'ansicoo’. Ti baalo'o,
beloo' u cu p'itd' u tz'ocsic a uchbene, ca' tun u
tz'oquesoo’ a Dioso, jabix ilic joc'oo' ichil a ac'i'y,
ca' tun ocoo' ichil a sasili. Beloo' u ca'a ti joc'ol
tu c'il' a quisini, ca' tun xicoo' tu c'ii' a Dioso. Ti
baalo'o, bel u ca'a sa'tesabiiloo' u sip'il. Beloo'ilic
uca'auc'umu'aqui'il eteloo' boon u chucaan a ti'i

a Dioso,” cu t'an ten a Jesusu,— cu t'an aj Pablojo.™
Aj Pablojo, u tz'ocsaj c'u’ u yilaj ichil jabix
niimulii.
19 —Pues te'i. Rey Agripa,— cu t'an aj Pablojo.
—In tz'ocsaj c'u' a albi ten le'ec ca' in wilaj a
Noochtzil ti ca'ana,— cu t'an. 20 —Se' in wadaj

ti'ijjoo’ ich caj Damasco cu jeloo' u tucul ca' tun u
tz'oquesoo’ a Dioso. In wadaj ti'ijoo’ ca' u betoo' a
qui'i. Etel a qui' abe' a tanoo' u betiqui, beloo' u
ca'a ilbil u menoo' a cristiano ti u jelajoo’ u tucul.
Baalo'ilic in wadaj ichil a caj Jerusalene, y tulacal
tubajac ich cuenta Judea. Joq'ueen te'i. Bineen in

wadii' ti'ijoo’ boon a ma' Israele,— cu t'an.” 21 —
U michajenoo' aj Israel ichil u yotoch a Dioso, u
men maneen in wadui' ti baalo'o. U yaaltajoo’ u

quimseen,” 22 pero u yaantajen a Dioso, mentiicii,
tac leeb tan in wadic u pectzil a Dios ti'ijjoo’ a
nooch u wichil u meyaj y ti'jjoo’ a ma' nooch u
wichil u meyaja,— cu t'an. —Jadi' walac in wadic
c'u' u yadajoo' ti yan u yuchul boon u yadajoo' u
t'an a Dios uchi etel c'u' u yadaj aj Moisese,— cu
t'an aj Pablojo.” 23 —Ala'00'0, u yadajoo' ti yan u
C'Umic a yaj u yaj Sa'alil a cristianojo,— cu t'an
aj Pablojo. —“Aj Sa'al abe'e, payanbej yan u ca'
cuxtal tu wichoo' a quimene. Ti baalo'o, bel u cu
yee' ti'jjoo’ aj Israel y ti'ijoo’ a ma' Israel ti yan
biqui ca' sa'alblicoo',” cu t'anoo' a uchbene,— cu
t'an aj Pablojo.”

Aj Pablojo, u yaaltaj u jele' u tucul aj Agripa ti'i
ca'utz'oques ajesusu.

24 Pues te'l. Le'ec ti tan u yadic a baalo' aj
Pablojo, le'ec aj Festojo, u yadaj ti chich: —
Locojech Pablo,— cu t'an ti'i. —Top yaab a clinaja,
menticl, ma' qui' a pol,— cu t'an aj Festo ti'i aj

Pablojo.” 25 —Gobernador Festo, ma' locojeni. U
jajil a tan in wadiqui,— cu t'an aj Pablo ca' uchi
u nuucu. 26 —Wa'ye' que'en a rey Agripaja,— cu
t'an ti'i aj Festojo. —U yeel ti qui' tulacal a c'u'
a tan in wadiqui, mentiici, tan in wadic tulacal
ti'iji. Tin tuclic inene, ala'aji, u yeel tulacala c'u' a
maniji, u men ma' muctzil ti betabaaniji,— cu t'an
aj Pablojo. 27 —Rey Agripa,— cu t'an aj Pablojo.
—¢Ma' wa ta'ach a tz'ocsicoo’ u t'an mac u yadaj u
t'an Dios uchiji? In weel ti walac a tz'ocsic,— cu
t'an aj Pablojo. 28 —;Tan wa a tuclic a jele' in tucul
tijomol ca'intz'oques a Jesusu?— cu t'an aj Agripa
ti'i aj Pablojo.™ 29—Wa jomol wa chumbeel, in c'ati
tujajil ca' a tz'oques c'u' a walac in tz'ocsiqui. Ma'
jadi' incheche, pero tulacale'ex a tane'ex a wu'yic
in t'ana, in c'ati ti baalo'. Jadi' ma' in c'ati ca'
Xique'ex ti presojil jabix ti que'enen aleebe,— cu
t'an aj Pablojo.”

30 Pues te'i. Wa'laji a reye, etel a gobernadoro,
etel ix Bereniceje, etel tulacaloo' a tina'anoo' te'iji.
31 Le'ec ti joc'oo' ich naja, u yadajoo’ tu bajil: —
Le'ec awinic ada'a, ma' yan u sip'il ca' quimsabiic,
ma'ax ca' culac ti presojil,— cu t'anoo' tu bajil.*
32—Qui' ca' cha'baaniic cuchi ala'i wa cuchi ma' u
c'aataj ca' ilbic u sip'il wa yan u men a rey cuenta

Romaja,— cu t'an aj Agripa ti'i aj Festojo.*

27

Tlicaa'bi aj Pablo ti'i a caj Romaja.

1 Pues te'i. U tz'ajoo' u yool u tiicaa'te aj Pablo
ich barco cuenta Italia. U c'ubajoo’ aj Pablo eteloo’
u chucaan a preso ti'i jun tuul u nuuchiloo' a
soldadojo. Julio u c'aba’ ala'aji. Augusta u c'aba’
a jun muuch' a soldado a walac u tiicaa'tiqui. Inen
aj Lucasa. Tan in tz'iibtic a ju'um ada'a. Bineen tu

pach aj Pablo.™ 2 Que'en aj Aristarco tiqui wetel.

Tesalonica u caal ich cuenta Macedonia. Oco'on
ichil a barco a tala'an ich caj Adramito. Le'ec a

barcojo, bel u ca'a cajil caj jalchi' c'ac'naab cuenta
Asia. Bino'on.® 3 Tu samalili, c'ocho'on ich caj
Sidon. Le'ec aj Juliojo, u cha'aj u yotzilil aj Pablojo.
U cha'aj ca' xi'ic tu yaamoo' u yet'oc ca' aantabiic.”

4 Pues te'i. Joc'o'on te'i. Bino'on ichil a barcojo.
Tu toja'an norte que'eno’on ca' ti mansaj a cuenta
Chipre u men te'i qui' ti beel u men a iq'ui. Chu-
muc ja' que'en a cuenta Chipreje. > Que'eno'on
ich c'ac'naab. Ti mansaj cuenta Cilicia cuenta
Panfilia. Pachili, oco'on ich caj Mira cuenta Li-
cia. ¢ Le'ec u noochiloo' a soldadojo, u clixtaj a

barco te'i a tan u beel cuenta Italia. Te' tala'an
caj Alejandria a barco abe'e. U yocsajo'on ichil.

7Joc'o'on te'l. Bino'on. Chumbeel tan ti beel
yaab q'uin. Chiucyajil ti naatz'o'on tu tzeel a caj
Gnidojo. Le'ec a iq'ui, ma' tan u cha'ic ti mas
beel, mentiicli, mano'on tu tzeel a witz u c'aba’
Salmon ich cuenta Creta. Chumuc ja' que'en a
lu'um abe'e.” 8 Chiicyajil tan ti beel ma' naach chi'
a lu'umu. Pachili, c'ocho'on ma' naach caj Lasia.

Quich'pan cuuchil barco u c'aba’ a te'iji.

9Pueste'i. Yaab q'uin timansajtibeje. Sabeensil
tun u manul a barco tuwich a c'acnaaba. C'ochi
tun u q'uinil a chichich iq'ui. Le'ec aj Pablojo, caji
u tzicbalte u tucul ti'ijoo' boon a que'en ich barco.”
10 —Noochwinique'ex,— cu t'an aj Pablojo. —Tin
tuclic inene, sabeensil ti mas beel. Ma' jadi' ti'i
a barco etel u cuch a sabeensili, uchac ti quimil
ino'ono,— cu t'an aj Pablojo. 11 C'u' betiqui, le'ec
u noochiloo' a soldadojo, ma' qui' tu xXiquin c'u' u
yadaj aj Pablojo. Jadi' u t'an mac tan u bensic a
barco etel u t'an u yumil a barcojo, jadi' a qui' tu
xiquin u noochiloo' a soldadojo. 12 Ti'i u q'uinil
a iq'ui, ma' jiil qui' ti cuntal tuba que'eno'on.
Quich'pan cuuchil barco u c'aba’ tuba que'eno’on.
Chema' tulacaloo' u yadajoo' ca' joc'oco'on te'l. —
Uchac u paatal ti c'ochol ich caj Fenice ich cuenta
Creta,— cu t'anoo'. Le'ec u cuuchil a barco a te'iji,
quich'pan. Jadi' a ic' a walac u tal joq'ueeb q'uin,
jadi' a walac u yocol te'iji.*

Uchi a chichich ic tuwzch ac'ac'’naaba.
13 Pues te'i. Cajiaic' a chumbeele. Tan u beel ti

norte. Ca' uyllajoo tibaalo'o, —Qul tibeel aleebe,
— cu t'anoo’ tu bajiloo’. Joc'o'on ichil quich’pan

cuuchil barco. Tan ti beel ma' naach chi' lu'um
cuenta Creta. 14 Ma' naach c'ochoco'on ti caji a

ic' ti chichi. Noreste u c'aba’" a ic' abe'e. Te'i
joq'ui ti lu'umil.* 15 Caji u benes a barcojo. Ma'
tu paatal ti beel tuba ti c'ati, mentict, ti cha'aj
u bensabtl a barco u men a iq'ui. 16 Cajo'on ti
manes a tz'i' lu'um chumucja' Clauda u c'aba'’. Te'i

chiuicyajil ca' tiwocsajichil abarco a canoaa que'en
pachili. 17 Le'ec ti ocsabi a canoa ichil a barcojo, u
mansajoo’ a sum tac yalam a barcojo. U c'lixajoo'
tu nuc' ti'i ma' u jeetel a barcojo. Saacoo' ca' ococ
a barco tuba jay a ja'a. Sirte u c'aba’ a te'ijji. U
yemsajoo' unoq'uil a barcojo, ca' tun u bensajo'on
tuba u c'ati a iq'ui. 18 Tu samalili, top tan u siit a
barco u men u tz'iiquil a ja'a, mentiici, cajoo’ u
pulu' u cuch a barco ich ja' ca' saalac a barcojo.*
19Tu ca'bejili, ti joc'saj cu'acich barco a ma' yan u
meyaja. Ti pulaj ich ja'.™ 20 Yaab q'uin ma' ti wilaj
a q'uini, ma'ax a xulaba. Tan ti tan a ic' ti chichi.
Joboo' una'at. —Bel ti ca'a ti quimil,— cu t'anoo’.
21 Pues te'i. Yaab q'uin ma' jano'on, mentiici,
bini aj Pablo tuba que'en u yaabiloo' a cristianojo.
Uchi u tzichal eteloo’. —Noochwinique'ex,— cu
t'an ti'jjoo’. —Mas qui' cuchi wa a tz'ocsaje'ex in
t'an biq'uin ado'o. Ti baalo'o, ma' cuchi joc'o'on
cuenta Creta. Ma' cuchi ti c'imaj a yaji, ma'ax
cuchi sa'ti ti yaab u cuch a barcojo,— cu t'an. 22—
Aleebe tan in wadic te'ex. Ma' a tz'eeque'ex ta
wool abe'e. Ma'ax mac tiqui yaam a bel u ca'a ti
quimili. Jadi' a barco a jobol u ca'a,— cu t'an aj
Pablojo. 23—Ti a ac'i' a maniji, wa'laji jun tuul u
yaj xa'num Dios ti ca'an tin tzeel. Le'ec a Dios u
tlicaa'taj ala'aji, le'ec in Noochil. Walac in betic u
meyaj,— cu t'an.” 24 —“Pablo,” cu t'an ten u yaj
xa'num a Dios ti ca'ana. “Ma' u jac'il a wool u
men a iq'ui. Yan ilic a beel tu taan a rey cuenta

Roma. Le'ec a Dioso, bel u cu sa'alte'ex a cuxtal
tulacale'ex a que'ene'ex ich barco u men a c'aatic
ti'i Dios ca' sa'albiicoo',” cu t'an ten u yaj xanum
a Dioso,— cu t'an aj Pablo ti'jjoo' a que'en ich
barcojo.” 25 —Noochwinique'ex,— cu t'an ti'ijoo’.
—Qui'cunte'ex a wool. Walac in tz'ocsic a Dioso.
Bel ilic u ca'a ti uchul jabix ilic ti albi ten u men
u yaj xa'numu,— cu t'an aj Pablojo.* 26 —C'u'
betiqui, bel u ca'a ti c'adiil a barco tuwich a lu'um
a que'en chumuc a ja'a,— cu t'an aj Pablo ti'ijjoo’
boon a que'enoo’ ichil a barcojo.*

27 Pues te'l. Joq'ui ca' p'e semana. Tan ilic a
chichich iq'ui. Ti a ac'i' abe'e, que'eno'on taan
c'acnaab Adria u c'aba'. Le'ecoo’ aj meyaj ichil a
barcojo, jabix wal chumuc ac'ii' cajoo’ u tucle ti
tan ti naatz'il ti'i a lu'umu. 28 U p'isajoo’ boon u
tamil a ja'a. Cuarenta yarda u tamil a ja'a. Uchi
ti ximbal tz'etz'eec. U ca' p'isajoo’ boon u tamil a
ja'a. Jadi' treinta yarda u tamil. 29 Saacoo' ala'oo'
ca'ujutz'i' ubajil a barco tuwich a tunichi. Binoo'
tu yit a barcojo u pulajoo’ cuatro p'eel u miichbeeb
a barco ich ja'a. Etel abe'e, u c'lixajoo' a barco
ti'i ca' wa'lac. Pachili, cajoo’ u paac'te a q'uini.
30 Le'ecoo’ aj meyaj ichil a barcojo, u c'atiintajoo’
cuchi puutz'ul. Cajoo’' u yemes a canoa ich ja'.

Tanoo' u tutuus tz'eec ulgac' u miichbeeb a barco
ich ja' tu pol a barcojo. 31 —Wa ma' tu cuntaloo'

aj meyaj ado' ichil a barcojo, ma' tu sa'albiile'ex
a cuxtal,— cu t'an aj Pablo ti'i u noochiloo' a
soldadojo. 32 Le'ecoo' a soldadojo, u ch'licajoo' u

c'ax a canoaja. C'axi a canoaichja'*

33 Pues te'i. Watac u sastal. Le'ec aj Pablojo, u
yadaj ti'jjoo’ a que'enoo’ te'i ca' uchucoo' u janal.
—~Ca' p'e semana tun ma' qui' wiine'ex ma'ax qui'
jane'ex,— cu t'an ti'ijjoo’. 3¢ —Tan in wadic te'ex.
Ca' janlque'ex ti'i ca' yanaque'ex a muc' ti'i ca' a
sa'alte'ex a bajil. Ma'ax mac a bel u ca'a ti quimil,
ma'ax u c'umi' a yaja,— cu t'an aj Pablo ti'ijoo’
tulacal boon a que'en te'iji.* 35 Le'ec ti jobi u yadic
abe'e, u ch'a'aj jun tziil a jabix sticpete. Tu taanoo’
u yadaj: —Dios bo'tic in waj,— cu t'an ti'i a Dioso.
Pachili, u xetaj a jabix sticpete. Caji u jante.*

36 Pues te'i. Qui'ajoo’ u yool tulacaloo'o. Cajoo'
ti janal. 37 Doscientos setenta y seis tuulo'on tiqui
bajil a que'eno'on ich barco.” 38 Le'ec ti jobo'on
tl janala, ti laj pulaj ich ja' u cuch a barco le'ec u
semilla harinaja®. Ti c'ati ca' saalac a barcojo.

Budi a barcojo.

39 Pues te'l. Sasaji. Le'ecoo' aj meyaj ichil a
barcojo, ma' u na'tajoo’' c'u' u c'aba' a lu'um a
que'en te'iji. U yilajoo' tuba jetz'a'an a ja'a. U
yilajoo' ti c'lis p'uut a lu'um a te'iji. Wa cuchi yan
biquiji, u c'atiintajoo’ beel u c'ades a barco te'i
40 U ch'licajoo' u michbeeb a barco tuba c'lixa'an.
P'aatiumiuchbeebichja'. Upitajoo’asum a c'lixa'an
tuwich u nej a barco tuba walac u tojquintic u
benil. Pachili, u nac'sajoo’ u noq'uil a barco ti'i
ca' bensabiic u men ic' tuba yan a lu'um a p'uutu.

41 C'ocho’'on chumuc ja' tuba ma' tam a ja'a. Te'i
c'adi u ni' a barco jumpulu. Le'ec u yit a barcojo,
caji ti pa'axiil u men u tz'iiquil a ja'a.”

42 Pues te'i. Le'ecoo’ a soldadojo, u c'atiintajoo’
cuchiu quimesoo' a presojo. —Uchac u baxtilja'oo'
asto u c'ocholoo’ ti lu'umil, ca' tun puutz'ucoo’,
— cu t'anoo'.™ 43 C'u' betiqui, le'ec u noochiloo'
a soldadojo, u c'ati u sa'alte u cuxtal aj Pablojo,
mentlcli, ma' u cha'aj u betic a na'at abe'e. —
Payanbej boone'ex a patale'ex ti baxiilja'a, pule'ex
a bajil ich ja' ca' tun xique'ex ti a lu'umili,— cu
t'anunoochiloo'a soldado ti'ijoo'boon a que'enoo’
te'iji.* 44 —Pachili, tulacale'ex a ma' a weele'ex a
baxiilja'a, tuwich tabla wa tuwich u xetel a bar-
cojo, ca' xique'ex ti lu'umil,— cu t'an. Baalo' ca' ti
sa'altaj ti bajil. C'ocho'on tulacalo'on ti lu'umil.*

28

Que'en cuenta Malta aj Pablojo.

1Pues te'i. Inen aj Lucasa. Le'ec ti joc'o'on ichil
a ja'a, ti weeltaj ti Malta u c'aba’ a lu'um ada' a
que'en chumuc a ja'a.™ 2 Le'ecoo' a cristiano a
que'en te'iji, u ch'a’ajoo’ ti wotzilil. U betajoo’ a
noxi' c'aac'a, u men tan a siisi. Caji a ja'a. U
piiyajo'on ti q'uiich chi' c'aac.™ 3 Le'ec aj Pablojo,
umolaj tz'eec a si' a tiquini. Bini u tz'aa' ich c'aac'.
Le'ec ti c'ochi aj Pablo yoox c'aac'a, joq'ui a can tu
yaam a si'i. U chi'aj aj Pablo tu c'i'ii. 4Le'ecoo’ a

que'enoo' ilic te'i tuba c'ocho'ono, u yilajoo' a can
ti ch'uya'an tu c'i' aj Pablojo. —Aj quimsaj wal a
winic ado'o. Ca'ax ma' quimi ichil a ja'a, ma' tu
cha'bil u cuxtal u men c'u' u betaja,— cu t'anoo’
tu bajil.* 5 C'u' betiqui, u liijtaj u c'ii' ca' c'axiic a
can ich c'aac'a. Ma'ax c'u’' a mani ti'iji.* 6 Le'ecoo’
a que'en te'iji, u paac'tajoo’ ca' sip'ic u c'' wa xan
quimen ca' c'axilc ti lu'um ti jomol. Tan ti tanoo’
u paac'tic wa ca' quimic. Ca' u yilajoo'o, ma'ax c'u'
a mani ti'iji. U jelajoo’ u tucul. —Le'ec ado'o, le'ec
jun tuul dios,— cu t'anoo' tu bajil.*

7Pues te'i. Ma' naach tuba que'eno’on que'en u
cuuchil a gobernadoro. Chumucja' que'enaluum
tuba que'eno'ono. Publio u c'aba’ a gobernadoro.
U yadaj to'on ca' ococo'on ti posado ichil u yotoch.
Ox p'e q'uin u tz'aj ti posado ti qui'.

8 Pues te'i. Le'ec u tat aj Publiojo, c'oja’an u men
chucuwil u men ta'il. Bini aj Pablo ti sut etele. Uchi
u t'an etel a Dioso. U tz'aj u c'i' tu pol a winiqui.
Ch'ani ti baalo.*

9Pues te'i. Le'ec ti uchi abe'e, laj c'ochoo' boon a
c'oja'an a yan te'i tuwich alu'um a que'en chumuc
a ja'a. Ch'ansaboo’. 10 Yan ma' yan u sij-ooltajoo’
to'ono. Le'ec ti c'ochi u q'uinil ti joc'ol te'l ichil
ulaac' a barcojo, u ca' sijajoo’ to'on tulacal a c'u' a
c'abeet to'on ti'i ti benili.* 11 Ox p'e uj que'eno'on
tuwich a lu'um abe'e. Pachili, oco'on ichil ulaac’
a barco a que'en te'iji. Jadi' u mansaj u q'uinil a

chichil ic' te'i a barcojo. Tali ich caj Alejandria a
barco abe'e. Castor y Polux u c'aba' a ca' p'eel a
polbil mufieca a que'en tu pol a barcojo. Joc'o'on
te'l. Cajo'on ti ca' beel.

Tan to u beel aj Pablo ti a caj Romaja.

12 Pues te'i. C'ocho'on ich caj Siracusa. Ox p'e
q'uin que'eno'on te'i. 13 Pachili, joc'o'on te'i. Tan
ti beel ma' naach chi' a lu'um asto ti c'och'o’'on ich
caj Regio. Que'eno'onte'ijunp'e q'uin. Pachili, caji
aic'atan u talel ti sur™. Joc'o'on te'i. Tu samalili,
c'ocho'on ich caj Puteoli. 14 Te'i ti c'imajoo' ulaac'
a hermanojo. —Culene'ex wa'ye' jun p'e semana
tiqui wetel,— cu t'anoo’ to'on. Que'eno’'on te'i jun
p'e semana. Pachili, joc'o'on te'i. Cajo'on ti beel ti
oc ti'i u cajil a Romaja.*

15Pues te'i. Le'ec boon a hermano ich caj Roma,
u yubajoo' ti wataco'on. Taloo' u c'imo'on ti bej.
Yan u c'iimajo'on ich caj Foro de Apio. Yan u
C'Uimajo'on ich caj Tres Tabernas. Le'ec aj Pablojo,
u yilaj ti tan ti c'imbil u menoo' a hermanojo. —
Dios botic,— cu t'an aj Pablo ti'i a Dioso. Qui'aji u
yool u men c'ochi c'iimbiil. 16 Despuese, c'ocho'on
ich caj Roma. Le'ec u noochiloo' a soldadojo, u
c'ubajoo’ a preso ti'i u noochiloo' u yaj cananil a
presojo. Jadi' u cha'aj ca' culac aj Pablo tu junal
ichil jun cuul a naja, pero yan u cuntal jun tuul

soldado te'i u ciiniinte.”

Tan u tzicbal aj Pablo ich caj Roma.

17Pueste'i. Ox p'e q'uin tu pach abe'e, aj Pablojo,
u puyajoo’ boon a nucuch winic ti'i aj Israel a
que'enoo’ te'iji. Much'lajoo’. —In wetcaale'ex,
— cu t'an aj Pablo ti'jjoo’'o. —Ma'ax c'u' in betaj
ti'ijjoo’ in wetcaal aj Israele. Ma'ax in p'litaj in
bete' c'u' a sucoo' u bete' aj Israel u menoo' ti
uchben mamaa'. C'u' betiqui, ich caj Jerusalen
u c'ubajenoo’ tu c'ii'oo' aj Romanojo,— cu t'an aj
Pablo ti'ijoo’ a nucuch winiqui.* 18 —Le'ec ti ca' u
yilajoo' wa ca' c'axiiquen ichil in sip'il aj Romano-
joo'o, ma' u clixtajoo' in sip'il ca' quimsabliquen.
Ala'oo'o, u c'atiintajoo’ cuchi u cha'een,— cu t'an
aj Pablojo.* 19 —C'u' betiqui, le'ecoo’ in wetcaal
aj Israele, ma' u c'atoo’' ca' joc'oquen ti presojil,
mentiicl, yanajiin c'aatic ca'ilbicwayaninsip'ilu
men a rey cuenta Romaja. Inene, ma' bel in quin
tzolo' in wetcaaloo' aj Israel ti'i a reye,— cu t'an
aj Pablo ti'ijoo’ u yetcaala.” 20 —In piiyaje'ex ti'i
ca' in wile'ex y ti'i ca' a wu'ye'ex in t'an in wadaj
te'exe. Aleebe c'liixa'anen etel a cadena ada'a, u
men walac in c'ajsic u yaj Sa'alil a cristianojo, le'ec
a tan u paac'bil u menoo' ti wetcaal aj Israele,—
cu t'an aj Pablo ti'ijoo' u yetcaal le'ecoo’ a nucuch
winiqui.* 21 —Ma'ax jun tziil ju'um ti c'iimaj a
tala’'an cuenta Judea a tan uyadic a c'as ta woc'olo,
— cu t'anoo’ ti'i aj Pablojo. —Ma'ax le'ec boon ti
wetcaal a udoo' wa'ye'e, ma' u yadajoo' a c'as ta
woc'olo,— cu t'anoo' ti'i aj Pablojo. 22—C"u' betic
ino'ono, ti c'ati ti wu'yi a t'an le'ec boon a walac

a tz'ocsiqui. Le'ecoo’ a cristiano tulacal tubajaca,
walacoo' u yadic a c'as tu bajil yoc'ol a na'at jabix
ateche,— cut'anoo’' anucuch winic ti'i aj Pablojo.*

23 Pues te'l. U tz'ajoo’ u q'uinil u much'tal etel aj
Pablojo. Ti a q'uin abe'e, much'lajoo’ ti yaab tuba
tan u posado aj Pablojo. Jatz'ca' asto ocq'uin uchi
u t'an aj Pablojo. U yadaj ti'jjoo’ biqui ti walac u
tlcaa' a Dioso. Etel u ley aj Moisese, y etel c'u' u
tz'iibtajoo' a winic u yadajoo' u t'an a Dios uchiji,
aj Pablojo, u yaaltaj u yadu' ti'ijjoo' a much'a'anoo’
ti le'ec a Jesusu, le'ec u yaj Sa'alil a cristianojo.”
24 Yan a much'a'anoo’ te'iji, u tz'ocsajoo’ u t'an aj
Pablojo, y yan a ma' u tz'ocsajoo'o.” 25Ma' quetoo’
u tuculi. Cajoo’ tun ti usc'al. —Jaj ada' a albi ti'ijoo’
tiuchben mamaa' u men aj Isaias u men u Pustc'al
aDioso. Le'ecajIsaiasa,le'ecjuntuuluyadajut'an
a Dios uchiji,— cu t'an aj Pablo ti'ijjoo'o.

26 —“Ca' xiquech a wadoo' ti'i a wetcaal aj
Israel,” cu t'an u Pisiic'al a Dios ti'i aj Isaiasa.
“Bele'ex a ca'a a boch u'ye'ex a t'ana, pero ma'
ta ch'a'ique’ex u tojil. Bele'ex a ca'a a cha'ante,
pero ma' ta wilique'ex, quechac ti'ijjoo’,” cu t'an
u Piisiic'al a Dios ti'i aj Isaiasa.” 27 “Baalo’ ti
yan, u men jumpul ma' u c'atoo' u ch'aa' u
tojil. Top chichoo' u pol. Yanoo' u xiquin pero
ma' ta'achoo' u yubic. Yanoo' u wich pero ma’
ta'achoo' u cha'an. Ma' u c'atoo’ u yila' etel u
wich, ma'ax u yuboo' etel u xiquin, ma'ax u

ch'aa’ u tojil, ma'ax u jeloo' u tucul ti'i ca' in

sa'tesoo’ u sip'il,” cu t'an u Pustic'al a Dios ti'i aj

Isaiasa,—
cu t'an aj Pablo ti'ijoo’ u yetcaal.* 28 —Aleebe
ch'a'e'ex u tojil ada'a,— cu t'an aj Pablo ti'ijjoo’ u
yetcaal. —Bel u ca'a aalbiloo' ti'i a ma' Israel u
pectzil a Dioso, le'ec biqui ti ca’' sa'albiicoo'. Beloo'
u cu tz'oques abe'e,— cu t'an aj Pablojo.™ 29 Le'ec
ti jobi u yadic abe' aj Pablojo, usc'ajoo’ u yetcaal
aj Israele. Tanoo' u yaaltic u tojquintic u bajil ti
tanoo' u beel.

30 Pues te'i. Ca' p'e jaab culaji aj Pablo ichil a naj
a tan u maantiqui. Tan u bo'tic u pach a naj abe'e.
Qui'uyool etel boon awalacoo'uc'ochol ti sut etel.
31U tzicbaltaj biqui ti walac u tlicaa' a Dioso. Le'ec
aj Pablojo, u ca'ansajoo’ a cristiano etel u pectzil
a Noochtzil a Jesucristojo. Ma' saac ala'aji. Ma'ax

mac u yaaltaj u wete' u t'an aj Pablojo.*

